
Poy Ta kɨMajɨ lə Jəju kɨ
Ja̰

ndangɨ
Ta kɨ dɔ Poy ta tɨ kɨMajɨ lə Jəju kɨ Ja̰ ndangɨ
Poy Ta kɨ Majɨ lə Jəju kɨ Ja̰ ndangɨ e kɨ kare dan

Poy ta je tɨ kɨMajɨ kɨ sɔ (Matɨye, Markɨ, Lukɨ kɨ Ja ̰).
NGa nɨngə ta je kɨ aw naa tɨ kɨ njé kɨmɨtə e ngay al.
Ta je kɨ aw naa tɨ səde, e ta kɨ dɔ koy Jəju Kɨrɨsɨ tɨ kɨ
kaw kɨ ta tɔl ta makɨtɨbɨ tɨ kɨn par. Nḛ je madɨ kɨ Ja̰
əl tae, made je əli al, tə ta lə taa-naa kɨ Kana tɨ (2.1-
12), kɨ ta ləNɨkodəmkɨ aw ɨngə Jəju (3.1-21), kɨ ta lə
dəne kɨ Samari tɨ əi kɨ Jəju (4.1-12), kɨ ta lə dɨngəm
kɨ rɔe oy njururu kɨ Jəju aje (5.1-18), taa ta lə dəwkɨ
kəme tɔ lo koje tɨ nu ə Jəju adɨ kəme oo lo (9.1-41) je
kɨn. Ne ̰ kɨ rɔ Jəju tɨ kɨ Ja̰ a dɔ tɨ ngay, e nḛ ndo je lie
kɨ ndo dɨje.
Me ta tɨ kɨ Ja ̰ ɨlə-n ngɨrəmakɨtɨbɨ ləne kɨn (1.1-18),

tɔjɨ Jəju kadɨ e Ta lə Luwə. Ta kɨ təl rɔne dəw tɨ, re
dan dɨje tɨ kɨ dɔnangɨ tɨ ne. Poy Ta kɨMajɨ lə Jəju kɨ
Ja ̰ ndangɨ kɨn asɨ kadɨ dəw gangɨ kəy kəme asɨ joo:
Kəy kəme kɨ dɔsa̰y (1.19-12.50) əl ta kɨ dɔ najɨ kɨ

ma tɨ kɨ dɨje kɨ dangɨ dangɨ (Ja̰ Batɨsɨ, Andɨre, Pɨlɨpɨ
kɨNatanɨyəl)mai dɔ Jəju tɨ, na̰ na ̰makɨ go lo kooe tɨ
ləne. Taa əl ta dɔdɨje tɨkɨdangɨdangɨkɨ Jəju ɨngə-de
nɨm, nḛ kɔjɨ je kɨ asɨ gɨn sɨri kɨ Jəju ra nɨm tɔ, kɨ kadɨ
dɨje sangi gɨne gəri majɨ. Ja̰ tɔl ta kəy kəm ta ləne kɨ
dɔsa ̰y kɨn kɨ kɔsɨ dɔ ta je kɨ dangɨ dangɨ kɨ Jəju əl naa
tɨ (12.37-50).
Kəy kəme kɨ ko ̰ joo, əl ta lə Jəju kɨ tḛḛ kɨ ta je kɨ

tɔgɨde to, kɨ rai rɔde tə ta jekɨdəwa əl ngɨnə-nndɔne



Ja ̰ 1:1 ii Ja̰ 1:4

kambe, kɨ rɔnje ́ndo je tɨ ləne (13-16). Lo kɨn tɨ, Jəju
əl ta kɨBawne, nɨngəmekəl ta tɨkɨBaweLuwə, ɨndə
dɔ rɔne dana kadɨ ngəm-n koy kɨ a re dɔe tɨ, ɓa dəjɨ
Bawne kadɨ ɨndə kəme go njé kun gone tɨ kɨ n-a n-
ɨyə-̰de tone tɨ kɨn majɨ (17). Ta lə Ja̰ təl osɨ go ndəgɨ
Poy ta je tɨ kɨMajɨ kɨmɨtə, lokɨ əl-n ta kuwə kɨ uwəi
Jəju, kɨ gangɨ kɨ gangi ta koy dɔe tɨ, ɓəi-e kagɨ-dəsɨ tɨ,
nɨngə go tɨ tḛḛ dan njé koy je tɨ kɨn (18-20). NDɔ ra
nay Pakɨ tɨ, Jəju tḛḛ ɨngəMari kɨMagɨdala nɨm, ɨngə
nje ́ndo je lənenɨm. Taago tɨ, təl tḛḛ ɨngə-de kɨngəkɨ
rangɨ ɓəymbata lə Tomasɨ kɨmade je əli-e ta lə Jəju
kɨ tḛḛ lo koy tɨ ə najɨ kɨn kadɨ tə e ka oo-e tɔ. To tə nḛ
kɨ Ja̰ əl gɨn nḛ kɨ ndangɨ-n Poy Ta kɨMajɨ kɨn (20.30-
31), tɔl-n ta makɨtɨbɨ ləne ngata be, ɓəy taa təl re dɔ
tḛḛ tɨ kɨ Jəju tḛḛ ɨngə nje ́ ndo je sɨri ta ba tɨ kɨn.
Gɨnnḛkɨ Ja ̰ndangɨ-nPoyTakɨMajɨkɨn (20.30-31)

ə ɨlə jine dɔ tɨ kɨn ə a ra kadɨ dəwkɨ tɨdəmakɨtɨbɨ kɨn
ɓa, a gər ay njay təkɨ Jəju e darɔ Kɨrɨsɨ wa kɨ Luwə
mbəte kɨ sɔbɨ kadɨ a re ka kɨn nɨm, e NGon lə Luwə
nɨm. E lo kɨn tɨ ə dəw kɨ ra a ɨngə-n kajɨ təkɨ Jəju wa
əl-n ə nə: «Mi rəbɨ, mi ta kɨ rɔjetɨ, mi kɨsɨ kɨ dɔ taa…»
(14.6).

Jəju e ta kɨ ḭ rɔ Luwə tɨ
1Lo kɨlə ngɨrə nḛ je tɨ pətɨ, dəw kɨ e ta e no̰o̰ ngata,
Dəw kɨ e ta e naa tɨ kɨ Luwə,
Dəw kɨ e ta e Luwə.
2Lo kɨlə ngɨrə nḛ tɨ, dəw kɨ e ta e naa tɨ kɨ Luwə.
3E ə Luwə un-e ra-n nḛ je pətɨ.
Ne ̰ kɨ Luwə ra-e kɨ kanje e goto✡.
4Dəw kɨ e ta ka kɨn ə e nje kadɨ dɨje ɨsi kɨ dɔde taa.
✡ 1:3 Kɨlə ngɨrə nḛ je 1.3; Pa je 33.6, 9

Nɨngə kɨsɨ kɨ dɔ taa kɨ i ̰ rɔe tɨ kɨn ə e kunjɨ dɔ dɨje tɨ kɨ
dɔnangɨ tɨ ne.

5Kunjɨ unjɨ dɔ tɨl tɨ,
Nə tɨl uwə kunjɨ ka kɨn kɨ rɔne tɨ al.

6Luwə ɨlə dəw kare kɨ tɔe nə Ja ̰ ade re.
7Re tə nje ma najɨ kadɨma najɨ lə kunjɨ,
Kadɨ dɨje pətɨ adi mede kunjɨ kɨ takule.
8 Ja ̰ e kunjɨ al, nə e nje ma najɨ lə kunjɨ.
9Dəw kɨ e ta kɨn e ə e kunjɨ kɨ rɔjetɨ.
Kunjɨ kɨ rɔjetɨ kɨ re dɔnangɨ tɨ ne,
Unjɨ dɔ dɨje tɨ pətɨ.
10Dəw kɨ e ta e dɔnangɨ tɨ ne.
Nɨngə e ə Luwə un-e ra-n dɨje kɨ dɔnangɨ tɨ ne,
Nə dɨje kɨ dɔnangɨ tɨ ne gəri-e al.
11Dəw kɨ e ta kɨn re dan dɨje tɨ lie,
Nə dɨje lie uwəi-e kɨ rɔde tɨ al.

12NGa nɨngə, njé kɨ uwəi-e kɨ rɔde tɨ,
Adɨ e nje ́ kɨ adi-emede, adɨ-de ta rəbɨ kadɨ təli ngan

lə Luwə.
13Təli ngan lə Luwə, kɨ go kojɨ tɨ kɨməsɨ təkɨ dɨje ɨsɨ

ojii-naa kɨn al nɨm,
Kɨ go ndɨgɨ tɨ lə dəw al nɨm, nə e Luwə wa ə ra adɨ

təli ngane je.
14Dəw kɨ e ta, təl darɔ dəw kɨ rɔjetɨ,
Uwə lo kɨsɨ danje tɨ.
Me-majɨ, kɨ nḛ kɨ rɔjetɨ rosɨmee.
Je j-o tɔɓa lie. E tɔɓa kɨ NGon kɨ kare ba ɨngə kɨ rɔ

Bawne tɨ.
15 Ja ̰ un ndune kɨ taa, ma-n najɨ lie ə nə:

«E ə e dəw kɨm-əl ta lie kəte m-əl m-ə nə:
“Dəw kɨ re gom tɨ, e kɨ bo dɔm tɨ,
Tadɔ e ɨsɨ kɨ dɔne taa kəte no̰m tɨ.”

16 «Je pətɨ, j-ɨngə nḛ majɨ kɨ i ̰ rɔe tɨ, kɨ go me-majɨ
tɨ lie.
Adɨ-je majɨ-kur kɨ ɔsɨ go naa go naa.
17Luwə adɨ-je ndu-kun kɨ go rəbɨ ləMojɨ✡,
Nəme-majɨ kɨ nḛ kɨ rɔjetɨ rəi kɨ go rəbɨ lə Jəju Kɨrɨsɨ.
18Dəw kɨ oo Luwə goto, nəNGon kɨ kare ba,
Kɨ e Luwə ə ɨsɨ kadɨ Bawne tɨ, ə ra adɨ jɨ gər-e.»

Ta kɨ Ja̰ Batɨsɨ əl dɔ rɔne tɨ
(Mt 3.1-12;Mk 1.2-8; Lk 3.15-17)

19 Lokɨ *Jɨpɨ je kɨ Jorijaləm tɨ ɨləi njé kɨjə nḛ məsɨ
kadɨ-kare je kɨ nje ́ je kɨ gɨn kojɨ tɨ lə *Ləbi kɨ rɔ Ja ̰ tɨ
dəji-e ə nə: «Ḭ na ̰ ə?» 20 Ɓa, Ja̰ əl-de wangɨ kɨ taga,
kɨ kanjɨ yətɨ ta ə nə: «Mi Kɨrɨsɨ al.» 21NJe ́ kɨ ɨləi-de
ka kɨn təli dəji-e əi nə: «NGa ḭ na ̰ dana? I ̰ nje kəl ta
kɨ ta Luwə tɨ Eli a?» Ə Ja̰ ɨlə-de tɨ ə nə: «Jagɨ, mi Eli
al.» Təli dəji-e ɓəy əi nə: «Ḭ NJe kəl ta kɨ ta Luwə tɨ
kɨ j-ɨsɨ jɨ ngəm-e a?» Ja ̰ ə nə: «Jagɨ, mi NJe kəl ta kɨ ta
Luwə tɨ al✡.» 22 Lo kɨn tɨ no ̰o̰, əli-e əi nə: «NGa ḭ na̰
dana bangɨwa əl-je adɨ j-o, tadɔ sɔbɨ kadɨ j-a jɨ təl kɨ
ta madɨ kadɨ j-aw-n kɨ rɔ nje ́ je tɨ kɨ ɨləi-je. Ta ri ə əl
dɔ rɔi tɨ ḭ wa ə?» 23No ̰o̰ be ngata ə Ja̰ ɨlə-de tɨ ə nə:
«Mi əmi dəw kɨ ndue ɓa dɨlə lo tɨ ə nə:
“Ɨrai go rəbɨ lə Ɓaɓe adɨ a njururu!”✡
Təkɨ nje kəl ta kɨ ta Luwə tɨ Ejay əl-n.»

24NJe ́ kɨ ɨləi-de ka kɨn əi *Parɨsɨ je. 25Ə təli dəji Ja̰
Batɨsɨ ɓəy əi nə: «Akɨn ə re i ̰Kɨrɨsɨal nɨm, i ̰Eli al nɨm,
taa ḭ NJe kəl ta kɨ ta Luwə tɨ kɨ j-ɨsɨ jɨ ngəm-e kɨn al
nɨm tɔ ə, ra ban ə ɨsɨ ɨra dɨje batəm ə?» 26Ə Ja̰ əl-de ə
nə: «Mim-ra dɨje batəmmeman tɨ, nə dəwmadɨ e
mbo̰si tɨ no̰o̰ kɨ ɨgəri-e al. 27E re gom tɨ, nə kɨlə sa kɨ
✡ 1:17 Tḛḛ kɨ taga 31.18; 34.28 ✡ 1:21 Malasi 3.23; Dətərənom
18.15, 18 ✡ 1:23 Ejay 40.3

njae tɨ ka mi m-asɨ kadɨm-tutɨ al.» 28Ne ̰ je kɨn pətɨ
rai nḛ Bətani tɨ, dam ba Jurdḛ tɨ, kɨ Ja̰ ra dɨje batəm
tɨ.

Ta kɨ Ja̰ Batɨsɨ əl dɔ Jəju tɨ
29 Lo ti dɔ tɨ, Ja ̰ oo Jəju kɨ ɨsɨ re kɨ rɔe tɨ nɨngə əl ə

nə: «Oi *NGon dəgɨ batɨ lə Luwə kɨ nje kɔr majal lə
dɨje kɨdɔnangɨ tɨnekɔ. 30E ə edəwkɨm-əl ta lie kəte
m-əl m-ə nə: “Dəw kɨ re gom tɨ, e kɨ bo dɔm tɨ, tadɔ
e ɨsɨ kɨ dɔne taa kəte no̰m tɨ.” 31 Mi kɨ dɔm m-gər-
e kəte al, nə m-re m-ra dɨje batəmme man tɨ mba
kadɨm-adɨ *Isɨrayəl je gəri-e-n.» 32 Ja ̰ma najɨ ə nə:
«M-o NDɨl Luwə i ̰ taa, rɨsɨ tə də dum be re ɨsɨ dɔe tɨ.
33Mim-gər-e al, nəLuwə kɨ ɨlə-m adɨm-rem-ra dɨje
batəmmeman tɨ ə əl-m ə nə: “Dəw kɨ a o NDɨl ḭ taa
rɨsɨ re ɨsɨ dɔe tɨ kɨn ə, a ra dɨje batəm me NDɨl tɨ.”
34Nɨngəmi, m-o ne ̰ kɨn kɨ kəm, adɨm-ma naje təkɨ
dəw kɨn e NGon Luwə.» 35Lo ti kɨ go tɨ, Ja ̰ təl re loe
tɨ ka kɨn ɓəy, əi kɨ njé ndo je ləne joo. 36 Be ə, lokɨ
Jəju ɨsɨ də, adɨ kəme e kɨ dɔe tɨ oo-e-n, nɨngə əl ə nə:
«OiNGon dəgɨ batɨ lə Luwə.» 37Lokɨ nje ́ ndo je lə Ja̰
ooi dɔ ta kɨn nɨngə, uni go Jəju. 38 Lokɨ Jəju ɨlə rətɨ
nɨngə, oo-de kadɨ ɨsɨ uni goe, ə dəjɨ-de ənə: «Ə ri ə ɨsɨ
sangi ə?» Ə əi je ɨləi-e tɨ əi nə: «Rabi, lo kɨ ɨsɨ tɨ e ra
be ə?» («Rabi» kɔr me nə: NJe ndo dɨje) 39 Jəju əl-de
ə nə: «Ɨrəi, ə a oi.» Be ə, awi, ooi lokɨ Jəju ɨsɨ tɨ. Ɓa ɨsi,
tɔli ta ndɔ ləde rɔe tɨ no̰o̰. Dɔ kadɨ, e kadɨ kɨ sɔ kɨ lo
sɔlɔ.

40Andɨrekɨngoko̰ Sɨmo ̰Pɨyər edəwkaredandɨje
tɨ kɨ joo kɨ ooi ta ta Ja ̰ tɨ əuni go Jəju. 41Dəwkɨ dɔsa ̰y
kɨ Andɨre ɨnge, e ngoko̰e Sɨmo ̰. Ə əl-e ə nə: «J-ɨngə
Məsi.» («Məsi» kɔr me nə «Kɨrɨsɨ, kɨ e dəw kɨ Luwə
mbəte.») 42Ɓa, aw kɨ Sɨmo ̰ rɔ Jəju tɨ. Ə Jəju go̰ Sɨmo̰

ba nɨngə əl Sɨmo ̰ ə nə: «Ḭ Sɨmo ̰, kɨ ngon lə Jonasɨ. A
ɓari-ni Səpasɨ», («Səpasɨ», kɔr me nə «Pɨyər».)

Pɨlɨpɨ əi kɨNatanɨyəl
43Lo ti kɨ go tɨ, Jəju un ndune kadɨ n-aw dɔnangɨ

Galile tɨ. Dɔ rəbɨ tɨ, ɨngə Pɨlɨpɨ, nɨngə əl-e ə nə: «Un
gom.» 44Pɨlɨpɨ edəwkɨBətɨsayda tɨ, kɨ e ɓe ləAndɨre
əi kɨ Pɨyər. 45Go tɨ, Pɨlɨpɨ aw ɨngəNatanɨyəl, nɨngə əl-
e ə nə: «J-ɨngə dəw kɨ *Mojɨ əl ta lie me ndu-kun tɨ,
taa njé kəl ta je kɨ ta Luwə tɨ ka əli ta lie tɔ ka kɨn.
E Jəju kɨ ngon lə Jɨsəpɨ kɨNajarətɨ tɨ.» 46Ə Natanɨyəl
əl-e ə nə: «Ɓe kɨNajarətɨ tɨ kam kadɨ nḛ kɨmajɨ a tḛḛ
tɨ tɔ ma?» Ə Pɨlɨpɨ əl-e ə nə: «Ɨre o.» 47 Lokɨ Jəju oo
Natanɨyəl ɨsɨ re kɨ rɔe tɨ, əl ta dɔe tɨ ənə: «Oi *Isɨrayəl
kɨ rɔjetɨ, kɨ dəwasɨ kɨngə ne ̰ kɨmajal rɔe tɨ al.» 48Lo
kɨn tɨ no̰o̰, Natanɨyəl dəjɨ Jəju ə nə: «Ɨra ban ə ɨgər-m
ə?» Ə Jəju əl-e ə nə: «Kəte ɓəy taa kadɨ Pɨlɨpɨ ɓar-i,
lokɨ ɨsɨ gɨn kagɨmbay-kote tɨ kɨn m-o-i.» 49NGata ə
Natanɨyəl əl Jəju ənə: «NJendodɨje, i ̰NGon ləLuwə,
i ̰ ngar lə Isɨrayəl je.» 50 Jəju ɨle tɨ ə nə: «MBata kəl kɨ
m-əli m-ənəm-o-i gɨn kagɨmbay-kote tɨ kɨn ə adɨ-m
mei, nə a o nḛ je kɨ ətɨ ɓəl ɨtə e kɨn ɓəy.» 51 Taa Jəju
təl ɨlə dɔ ta tɨ kɨn ɓəy ə nə: «Təkɨ rɔjetɨ, m-əl səsi, a oi
dɔra̰ tḛḛ tane, nɨngəmalayka je ləLuwə a awi kɨ taa
je, təli kɨ nangɨ je dɔm tɨmi *NGon dəw.»

2
Jəju raman adɨ təl kasɨ lo taa-naa tɨ kɨKana

1NDɔ joo go tɨ, taa-naa toKana tɨkɨGalile. Ko̰ Jəju
e loe tɨ no̰o̰, 2nɨngə ɓari Jəju əi kɨ njé ndo je ləne loe
tɨ tɔ. 3Dɔ gangɨ lomadɨ ɓa, kasɨ goto. Ə ko̰ Jəju əl-e ə
nə: «Dɨje a ̰yḭ-naa kasɨ tɨgə.» 4Nə Jəju ɨle tɨ ə nə: «E ri
ə ɨge rɔm tɨ ə dəne? Dɔ kadɨ ləmasɨ al ɓəy.» 5Ɓa ko̰e

əl nje ́ ləbɨ nḛ je ə nə: «Nḛ ri kɨ əl səsi ə ɨrai.» 6NGa
nɨngə gum je mehḛ kɨ kɨbə kɨ mbal ɨsi no ̰o̰, tə gum
je kɨ *Jɨpɨ je ɨsɨ ɔdi man kɨ mee tɨ ndogi rɔde kɨ go
kujɨ nḛ ra je tɨ ləde kadɨ tə awi kɨ ta dɔde al, ta kəm
Luwə tɨ. Gumjekakɨn, kɨkaremeeaasɨmbul joo je
mɨtə je kare. 7 Jəju əl njé ra kɨlə je ə nə: «Utimanme
gum je tɨ kɨn adi rosɨ,» nɨngə uti manme tɨ adi rosɨ
bututu. 8 Ɓa Jəju əl-de ə nə: «Ɔdi ngata, ə awii adi
nje kɨndə kəmne go nḛ kuso je tɨ,» ɓa ɔdi awii adi-e.
9NJe kɨndə kəmne go nḛ kuso tɨ ɔdɨman kɨ təl kasɨ
kakɨn tane tɨ. Gər lokɨkasɨkɨn te ̰ḛ tɨal, nənje ́ rakɨlə
je kɨ ɔdi kasɨ kɨn gəri majɨ. NJe kɨndə kəmne go nḛ
kuso tɨ ɓar nje taa dəne 10 əl-e ə nə: «Dɨje əi nje ́ kadɨ
kasɨ kɨnəl dɨje a ̰yḭ-naa kəte, adɨ lokɨdɨje a ̰yḭ-naa adɨ
rade ɓəy taa təli dɔ e kɨnəl al tɨ, nga i ̰ ra ban ə ɨngəm
kasɨ kɨ nəl adɨ ɨsɨ bɨtɨ dɔ kadɨ kɨ ne kɨn ə?» 11 E kɨn
ə e nḛ kɔjɨ lə Jəju kɨ dɔ kəte kɨ ra Kana tɨ, dɔnangɨ
Galile tɨ. Ra ɔjɨ-n tɔgɨne, nɨngə nje ́ ndo je lie adi-e
mede. 12Go nḛ je tɨ kɨn, Jəju awKapərnayɨm tɨ, əi kɨ
kone je, kɨ ngakone je, kɨ nje ́ ndo je ləne; nə ke ə ɨsɨ
Kapərnayɨm tɨ ndɔ ngay al.

Jəju tuwə njé ra gatɨ je me kəy tɨ lə Luwə
(Mt 21.12-17;Mk 11.15-17; Lk 19.45-46)

13 NDɔ ra nay Pakɨ lə *Jɨpɨ je e ɓasi ə Jəju aw
Jorijaləmtɨ✡. 14 Jorijaləmtɨ, Jəju ɨngənje ́ gatɨmangɨ
je, njé gatɨ batɨ je, kɨ njé gatɨ kɨ də dum je natɨ kəy tɨ
lə Luwə, taa nje ́mbəl la je ka ɨsɨmbəli la je ləde no̰o̰
tɔ. 15Lo kɨn tɨ, Jəju ra ndəy kulə, tuwə-n-de pətɨ natɨ
kəy tɨ ləLuwəkɔ, naa tɨkɨmangɨ je, kɨbatɨ je, taanjé
mbəl la je ka, sane la je ləde kɔ, tɨndə tabɨlə je ləde
tɨlə tɔ. 16Nɨngə əl nje ́ gatɨ də je ə nə: «Ɔyi ne ̰ je kɨn
✡ 2:13 Tḛḛ kɨ taga 12.1-27

pətɨ kɔ lo kɨn tɨ rangɨ, nɨngə kadɨ ɨrai me kəy lə Bai
tə lo gatɨ ləsi al.» 17Lo kɨn tɨ, me nje ́ ndo je ole dɔ ta
tɨ kɨ ndangi me makɨtɨbɨ tɨ əi nə: «Ta lə kəy ləi uwə
mem kuwə kɨ a tɔl-m.»✡ 18Nə Jɨpɨ je uni ta əli-e əi
nə: «Nḛ kɔjɨ ri ə a tɔjɨ kadɨ jɨ gər-n təkɨ aw kɨ tɔgɨ kadɨ
ɨra-n nḛ je kɨ ɨra kɨn ə?» 19Ə Jəju əl-de ə nə: «Ɨtɔi kəy
lə Luwə kam, əme ndɔ tɨ kɨmɨtə, m-a m-təl m-ɨndə
taa gogɨ.» 20Ə Jɨpɨ je əli-e əi nə: «Jɨ ra ɓal kutɨ sɔ gɨde
mehḛ ɓa jɨ ra kəy lə Luwə kam oy, nɨngə ḭ a təl ɨndə
rangɨme ndɔ tɨ kɨmɨtə a?» 21Kəy kɨ Jəju əl tae kɨn e
darɔe. 22NGa nɨngə, ndɔ kɨ Jəju i ̰ḭ-n taa dan nje ́ koy
je tɨ kɨn, me nje ́ ndo je ole dɔ tɨ təkɨ ndɔ kɨ əl ta kɨn,
ɓa adi mede ta lə Luwə kɨ ndangɨ nɨm, adi mede ta
kɨ Jəju əl ka kɨn nɨm.

Jəju gər nḛ je pətɨ kɨme dəw tɨ
23 Lokɨ Jəju e-n Jorijaləm tɨ, dɔkagɨlo ra nay pakɨ

tɨ, dɨje ngay adi-e mede, lokɨ oi nḛ kɔjɨ je kɨ ra adɨ
ooi kɨ kəmde. 24Nə Jəju ə, taa mede al, tadɔ gər-de
pətɨmajɨ ngay, 25 taa aw kɨ ndoo kadɨ dəwma najɨ
dɔ dəw tɨ ade al tɔ, tadɔ e wa gər nḛ je pətɨ kɨ to me
dəw tɨ.

3
Jəju əi kɨNɨkodəm

1Me ɓutɨ tɨ lə *Parɨsɨ je, dɨngəm kare e no̰o̰, tɔe
nə Nɨkodəm. E kɨ kare dan kɨ boy je tɨ lə *Jɨpɨ je.
2Dɨngəm kɨn re rɔ Jəju tɨ kondɔ əl-e ə nə: «NJe ndo
dɨje, jɨ gər kadɨ Luwə ɨləi kadɨ ɨre ɨndo-je nḛ, tadɔ
dəw kɨ asɨ kadɨ ra nḛ je kɨ ətɨ ɓəl təkɨ ɨsɨ ɨra-n kɨn
be kɨ kanjɨ kadɨ Luwə e sie goto.» 3 Jəju əl-e ə nə:
«Təkɨ rɔjetɨ, adɨ m-əli, dəw kɨ asɨ kadɨ a oo ko ̰ɓe lə
✡ 2:17 Pa je 69.10

Luwə kɨ kanjɨ kadɨ oji-e kojɨ kɨ sɨgɨ goto.» 4 Lo kɨn
tɨ, Nɨkodəm dəjɨ Jəju ə nə: «Dəw a ra ban be ə a təli
oji-e kojɨ kɨ sɨgɨ, lokɨ tɔgɨ ngata kɨn ə? A asɨ kadɨ təl
awme kone tɨ gogɨ ɓəy kadɨ oji-e kɨ ko̰ joo a?» 5 Jəju
ɨle tɨ ə nə: «Təkɨ rɔjetɨ, adɨm-əli, dəwkɨ asɨ kadɨ a ur
ko̰ɓe tɨ lə Luwə kɨ kanjɨ kadɨ oji-e me man tɨ, kɨme
NDɨl tɨ goto. 6Darɔ dəw kɨ koo kɨ kəm, e kɨ kojɨme
məsɨ tɨ, nɨngə darɔ kɨ ndɨl, e NDɨl Luwə ə oje tɔ. 7Ta
kɨ m-əli m-ə nə: “Sɔbɨ kadɨ oji səsi kojɨ kɨ sɨgɨ” kɨn,
adɨ əti ɓəl al. 8Tadɔ nəl ɨlə lo tɨ kɨme ndɨgɨ, nɨngə i ̰ o
kae kɨ ɨsɨ ɓa, nə ɨgər lo kɨ i ̰ tɨ al nɨm, ɨgər lo kɨ ɨsɨ aw tɨ
al nɨm tɔ. Be ə, dəw kɨ NDɨl oje ka e be tɔ.» 9Lo kɨn
tɨ, Nɨkodəm dəjɨ Jəju ə nə: «Nḛ kɨn a ra nḛ kɨ go rəbɨ
kɨ ban ə?» 10Ə Jəju əl-e ə nə: «Ḭ kɨ i ̰ nje ndo dɨje ndu-
kunkɨdɨje gəri dɔi *Isɨrayəl tɨ ka ɨgər nḛ je kɨnal ɓəy
a? 11Təkɨ rɔjetɨ, adɨm-əli, j-əl ta dɔ nḛ tɨ kɨ jɨ gər, taa
jɨmanajɨ dɔ nḛ tɨ kɨ j-o kɨ kəmje tɔ, nə səi, ɨndɨgi najɨ
kɨma ləje al. 12Lokɨm-əl səsi ta dɔne ̰ je tɨkɨdɔnangɨ
tɨ ne ə adi-mi mesi al, ə ra ban be a adi-mi mesi dɔ
nḛ je tɨ kɨ dɔra̰ tɨ kɨm-am-əl səsi tae ə? 13Dəwkɨ aw
dɔra̰ tɨ goto. Re e dəw ə, e mi *NGon dəw kɨ karm
ba par ə m-ḭ dɔra̰ tɨ m-re dɔnangɨ tɨ. 14 Nɨngə təkɨ
*Mojɨ ɨlə-n li kɨ rai-e kɨ nɨngə-kasɨ ta kagɨ tɨ dɨlə lo tɨ
ka kɨn ə✡, sɔbɨ kadɨ ɓəi-mimiNGondəwtaa dɔ kagɨ-
dəsɨ tɨ tɔ. 15MBa kadɨ dəw kɨ adɨ-m mene ɓa, dəwe
ɨsɨ kɨ dɔne taa bɨtɨ kɨ no ̰ tɨ. 16Tadɔ Luwə ndɨgɨ dɨje kɨ
dɔnangɨ tɨ ne ngay, ə adɨ-de NGone kɨ kojɨ kare be,
mba kadɨ dəw kɨ ade mene ɓa, kadɨ dəwe kɨn tujɨ
kɔ al, nə kadɨ ɨsɨ kɨ dɔne taa bɨtɨ kɨ no̰ne tɨ. 17Ne ̰ kɨ
kadɨ dəwgər, Luwə ɨləNGonne dɔnangɨ tɨmbakadɨ
gangɨ-n ta dɔ dɨje tɨ kɨ dɔnangɨ tɨ al, nə ɨlə sie mba

✡ 3:14 Kɔr Isɨrayəl je 21.9



Ja ̰ 3:18 x Ja ̰ 3:29

kadɨ ajɨ-de. 18Dəw kɨ adɨmene NGon Luwə, Luwə
a gangɨ ta dɔe tɨ al, nə dəwkɨ ademene al, dəwekɨn
Luwə gangɨ ta dɔe tɨ ngata. Tadɔmbatɨ kadɨmene
NGon Luwə kɨ kare ba kɨn. 19Go rəbɨ kɨ ta kɨ gangɨ
re-n ə to kɨn: Kunjɨ re dɔnangɨ tɨ, nə dɨje kɨ dɔnangɨ
tɨ ndɨgi tɨl yo ə mbati kunjɨ, mbata kɨlə rade je e kɨ
majal. 20 Dɨje pətɨ kɨ əi njé ra majal, mbati kunjɨ,
awi kɨ rɔe tɨ al. Nɨngəkɨ rɔjetɨ, ɓəli kawrɔkunjɨ tɨ, nə
tə kunjɨ tɔjɨ nḛ rade je kɨmajal kɨ taga. 21Nə dɨje kɨ
nje ́ təl rɔde go ndu Luwə tɨ, əi rəi kɨ rɔ kunjɨ tɨ, mba
kadɨ kunjɨ tɔjɨ kɨlə rade je kɨ tagawangɨ. Əi kɨlə je kɨ
rai-de kɨ go ndu Luwə tɨ.»

Ja̰ Batɨsɨ əi kɨ Jəju
22Go nḛ je tɨ kɨn, Jəju əi kɨ nje ́ ndo je ləne ɔti awi

dɔnangɨ Jude tɨ. Ɨsɨ tɨ səde no̰o̰ ba, ra-n dɨje batəm.
23 Ja ̰ ka a ra dɨje batəm Eno̰ tɨ, kɨ e ɓasi kadɨ Salɨm
tɨ no̰o̰ tɔ. Tadɔ e lo kɨ man e tɨ ngay. Nɨngə dɨje rəi
kɨ rɔe tɨ adɨ rade batəm. 24Dɔkagɨloe tɨ kɨn, uwəi Ja̰
dangay tɨ al ɓəy.

25Be ə, njé ndo je lə Ja ̰ kɨna ̰ je, naji-naa ta tɨ kɨ Jɨpɨ
kare be, dɔ togɨ rɔmba kadɨ Luwə ɔr-n ta dɔ dəw tɨ
kɔ. 26Go tɨ, awi ɨngəi Ja ̰ əli əi nə: «Ɓaje, dəw kɨ ndɔ
kɨ ai sie dam ba Jurde ̰ tɨ kɨ kare, kɨ ndɔ kɨ ɨma najɨ
lie ka kɨn, e ka a ra dɨje batəm tɔ, adɨ dɨje pətɨ awi
kɨ rɔe tɨ.» 27Ə Ja ̰ ɨlə-de tɨ ə nə: «Dəw kɨ asɨ kadɨ ɨngə
nḛ madɨ kɨ rangɨ kɨ dɔne dɔ e tɨ kɨ Luwəwa ade kɨn
goto. 28Səi je wa ka asi kadɨ ɨmai najɨ ləmdɔ ta tɨ kɨ
m-əl m-ə nə: “Mi, mi Kɨrɨsɨ al, nə mi dəw kɨ ɨləi-mi
kadɨm-re kəte no̰e tɨ.” 29Kadɨ ɨgəri təkɨ, dəw kɨ nje
taa dəne ə e ngaw dəne, nɨngə kɨ ɔjɨ dɔ basa madɨ
ngaw dəne, e, e kadɨ basamadɨne tɨ kadɨ oo ta lie, ə
lokɨ basa made əl ta ə osɨmbie tɨ ɓa, rɔe nəl-e ngay



Ja ̰ 3:30 xi Ja̰ 4:6

dɔ tɨ. NGa nɨngə, e kɨn ə e rɔnəl ləm, nɨngə e rɔnəl
kɨ tae asɨ-naa bərəre. 30 Sɔbɨ kadɨ tɔɓa lie aw kɨ dɔ
made tɨ dɔmade tɨ, ə kadɨmi, m-təl kɨ gogɨ gogɨ.

Dəwkɨ i ̰ dɔra ̰ tɨ
31 «Dəw kɨ i ̰ dɔra̰ tɨ e dɔ nḛ je tɨ pətɨ, nɨngə dəw kɨ

dɔnangɨ tɨne e nḛ kɨ dɔnangɨ tɨ, adɨ əl ta dɔnḛ je tɨ kɨ
dɔnangɨ tɨnepar. Nədəwkɨ ḭ dɔra̰ tɨ e dɔnḛ je tɨpətɨ.
32Manajɨdɔnḛ je tɨkɨookɨkəmne jekɨmbine je. Nə
dəw kɨ ndɨgɨ najɨ kɨma lie goto. 33Dəw kɨ ndɨgɨ najɨ
kɨmalieɓa, dəwetɔjɨkadɨLuwə əl takɨ rɔjetɨ. 34Təkɨ
rɔjetɨ, dəw kɨ Luwə ɨle, əl ta je kɨ ta Luwə tɨ, tadɔ
Luwə rose kɨNDɨlne. 35BawNGon ndɨgɨNGon, adɨ
ɨyə̰nḛ je pətɨme jie tɨ. 36DəwkɨadɨmeneNGon, a ɨsɨ
kɨ dɔne taa bɨtɨ kɨ no̰ne tɨ, nə dəw kɨ təl rɔne go ndu
tɨ ləNGon al, kɨsɨ kɨ dɔ taa lie goto, wongɨ lə Luwə a
e dɔe tɨ.»

4
Jəju əi kɨ dəne kɨ Samari tɨ

1 Dɨje əli adɨ *Parɨsɨ je ooi təkɨ Jəju ɔi njé ndo je
gone tɨ ɨtə Ja̰, taa rade batəm ɨte tɔ. 2NGa nɨngə təkɨ
rɔjetɨ ɓa, Jəju wa ra dɨje batəm al, nə e nje ́ ndo je
lie. 3 Ə lokɨ Jəju oo kadɨ Parɨsɨ je ooi ta kɨn be ɓa,
ɨyə̰ dɔnangɨ Jude ə təl aw Galile tɨ. 4NGa nɨngə kadɨ
aw Galile tɨ, sɔbɨ kadɨ a ɨndə dɔnangɨ kɨ *Samari tɨ
gangɨ. 5E be ə aw tḛḛ ɓe bo tɨ kɨ ɓari-e Sisar kɨ e sa ̰y
al kɨ lo ndɔr kɨndɔ kɨ *Jakobɨ adɨngonne Jɨsəpɨ✡. 6E
loe tɨwa kɨn ə bɨləman lə Jakobɨ to tɨ. Ə Jəju njɨyə ɔ
ɓa, təl ɨsɨ nangɨ ta man tɨ ka kɨn. E dɔ kadɨ tɨ kɨ kaw
kɨ jam dɔ ɓe tɨ be.
✡ 4:5 Kɨlə ngɨrə nḛ je 33.19; Jojuwe 24.32

7Lo kɨn tɨ no ̰o̰, dəne kɨ Samari tɨ kare re kadɨ ɔdɨ
man ə Jəju əl-e ə nə: «Adɨ-mmanm-a̰y.» 8 *NJe ́ ndo
je lie ɓa awi me ɓe tɨ kadɨ ndogi nḛ kuso. 9Nə dəne
kɨ Samari tɨ ka kɨn əl Jəju ə nə: «E ta kɨn ban ə? I ̰ Jɨpɨ
tɔ, ra ban be ə a dəjɨ-m mi kɨ mi dəne kɨ Samari tɨ
man kadɨ a̰y ə?.» Dəne əl be mbata *Jɨpɨ je gei kadɨ
n-əi kɨ Samari je n-ɨndəi rɔde naa tɨ dɔ nḛ madɨ tɨ
kare al. 10 Jəju ɨle tɨ ə nə: «Kɨn ə re kəte ɨgər kadɨ-
kare lə Luwə nɨm, dəw kɨ nje dəji man ka̰y kɨn nɨm
ə, re i ̰ ə re a dəje kadɨ adiman kajɨ kadɨ a ̰y.» 11Dəne
əl-e ə nə: «Ɓaɓe! Aw kɨ nḛ kɔdɨ man al tɔ, taa bɨlə
man əbɨ tɔ, nga a ra ban be ə a ɨngəman kajɨ kɨn ə?
12 I ̰ o rɔi kadɨ ɨtə bawje Jakobɨ kɨ adɨ-jeman kɨn nɨm
taaewa əi kɨnganne je a̰yi ̰-naakɨda je lənenɨmkɨn
a?.» 13 Jəju ɨle tɨ ənə: «Dəwkɨ a ̰yman kɨ j-a-n ne kɨn,
kɨndə a ra-e ɓəy; 14nədəwkɨ a a ̰ymankɨm-am-ade
kɨn, kɨndə a ra-e gogɨ al ratata. Man kɨ m-a m-ade
kɨn yo ə a təl ta ɓeman kɨman kajɨ a tḛḛ tɨ.» 15Dəne
əl ə nə: «Ɓaɓe, adɨ-m man kɨ a əl tae kɨn kadɨ kɨndə
ra-m gogɨ al, taa kadɨm-təl m-re-n ne be gogɨm-ɔdɨ
man al ngata tɔ.» 16Ə Jəju əl-e ə nə: «Aw, ɨɓar ngawi
ə ɨtəl ɨre ne.» 17Ɓadəne əl Jəju ənə: «Dəwoongawm
al.» Nɨngə Jəju əl-e ə nə: «Ta ləi e kɨ rɔjetɨ kadɨ əl ə nə
dəwoongawi al, 18 tadɔ ɨtaa dɨngəmjemi, nə e kɨ ɨsɨ
sie ɓasɨne kɨn e ngawi al. Lo kɨn tɨ e ta kɨ rɔjetɨ ə əl.»
19 No ̰o̰ be ngata ə dəne əl ə nə: «Ɓaɓe, m-gər kadɨ
i ̰ nje kəl ta kɨ ta Luwə tɨ. 20 Bawje je ɔsi məkəsɨde
nangɨ no̰ Luwə tɨ dɔmbal tɨ kɨn, nɨngə səi əli əi nə lo
kɔsɨməkəsɨ nangɨ no̰ Luwə tɨ e Jorijaləm.» 21 Jəju əl-
e ə nə: «Dəne, ɨtaa mem. Dɔkagɨlo re kɨ kadɨ a ɔsi
məkəsɨsi nangɨ no ̰ Bawje Luwə tɨ dɔ mbal tɨ kam
al nɨm, Jorijaləm tɨ al nɨm. 22 Səi dɨje kɨ Samari tɨ,

ɔsiməkəsɨsi nangɨ no̰ Luwə tɨ kɨ ɨgəri-e al, nə je, j-ɔsɨ
məkəsɨje nangɨ no̰ Luwə tɨ kɨ jɨ gər-e, tadɔ kajɨ i ̰ rɔje
tɨ je Jɨpɨ je. 23NGa nɨngə ndɔ re, ɓa e ndɔ kɨ kadɨ njé
kɔsɨməkəsɨ kɨ rɔjetɨnangɨno̰ Luwə tɨ a ɔsiməkəsɨde
nangɨ no ̰ Bawje Luwə tɨme NDɨl tɨ kɨme nḛ ra tɨ kɨ
rɔjetɨ. Əi je kɨn ə əi njé kɔsɨməkəsɨ kɨ rɔjetɨ nangɨ no̰
Luwə tɨ kɨ Bawje ɨsɨ sangɨ-de. 24Luwə e NDɨl, nɨngə
kadɨ nje ́ kɔsɨməkəsɨde nangɨ no̰e tɨ ɔsi me NDɨl tɨ kɨ
menḛ ra tɨ kɨ rɔjetɨ.» 25Ədəne əl-e ənə: «M-gər kadɨ
Dəwkɨmbətɨ lə Luwə kɨ ɓari-e Kɨrɨsɨ kɨn a re. Nɨngə
ndɔ kɨ a re ɓa, a ɔr-je me ne ̰ je pətɨ.» 26Ə Jəju əl-e ə
nə: «E darɔmmiwa əm-am-əli ta am.»

27Lo kɨn tɨ no ̰o̰ be, njé ndo je lə Jəju te ̰ḛi no̰o̰ rəi,
nɨngəndɔjɨ-de ngay kadɨ ooi Jəju a əl ta kɨdənedəw,
nədəwkɨ kadɨ əl-e ənə: «E ri ə ɨge jie tɨ ə?» Ə se «mba
ri ə əl-e ta ə?» goto. 28Dəne ɨyə̰ gumman ləne no̰o̰
be, ə a ̰y awme ɓe bo tɨ əl ə dɨje ənə: 29«Ɨrəi oi dəwkɨ
əl-m nḛ je pətɨ kɨm-ra kɨn. A e Kɨrɨsɨ al bɨtɨ a?» 30Ɓa
dɨje tḛḛi me ɓe bo tɨ kɨ taga awi kɨ rɔ Jəju tɨ. 31Lokɨ
dəne ɔtɨ aw kɨn ə njé ndo je əli Jəju əi nə: «NJe ndo
dɨje, uso nḛ!» 32Nə Jəju əl-de ə nə: «Mi m-aw kɨ nḛ
kusokɨkadɨm-usokɨenḛ kusokɨ ɨgəri al.» 33Dɔ ta tɨ
kɨn nje ́ ndo je dəji-naa ta dande tɨ əi nə: «Dəwmadɨ
ade nḛ uso ma?» 34Ə Jəju əl-de ə nə: «Nḛ kuso ləm
e ra go ndɨgɨ tɨ lə NJe kɨlə-m, kɨ tɔl ta kɨlə lie. 35 Səi
əli mesi tɨ əi nə: “Nay sɔ ɓəy ə ko a asɨ tətɨ,” nə mi
m-a m-əl səsi m-ə nə: uni kəmsi kɨ taa ɨgo̰i ndɔr oi;
ko tutɨ asɨ kɨjə ngata! 36Kɨ j-a ne kɨn, dəw kɨ nje tətɨ
ko ɨngə nḛ kɨgə go ji ləne nɨngə kaw kandɨ nḛ kɨ dɔ-
naa tɨmba kɨsɨ kɨ dɔ taa kɨ bɨtɨ kɨ no̰ tɨ kadɨ tə dəwkɨ
nje dɨbɨ ne ̰ nɨmnje təte nɨmrai rɔnəl naa tɨ. 37Tadɔ
kujɨ ta kɨ ə nə: “Dəw kare dɨbɨ ə e kɨ nungɨ tətɨ” kɨn

e kɨ rɔjetɨ. 38M-ɨlə səsi m-adɨ awi təti ko me ndɔr tɨ
kɨ səi je ɨrai kɨle al. NJe ́ kɨ rangɨ ɨngəi ko ̰e, nɨngə səi
ɨrəi təti kandɨ kɨlə ləde.» 39Dɨje kɨ dɔnangɨ Samari
tɨ pətɨ kɨme ɓe bo tɨ kɨn adi mede Jəju dɔ najɨ kɨma
tɨ kɨ dəne ma dɔe tɨ ə nə: «Əl-m nḛ je pətɨ kɨ m-ra.»
40NGa nɨngə lokɨ rəi tḛḛi rɔe tɨ, dəji-e kadɨ ɨsɨ səde,
ə Jəju ɨsɨ səde ndɔ joo. 41Kɨ takul ta kɨ tae tɨ, dɨje kɨ
nje ́ kade mede əi ngay wa ɓəy; 42 nɨngə əli dəne əi
nə: «E kɨ mbata ta je kɨ əl-je wa kɨn par ɓa j-ade-n
meje al, nə je wa j-o ta kɨ tae tɨ kɨmbije, nɨngə jɨ gər
kadɨ e nje kajɨ dɨje təkɨ rɔjetɨ.»

Ne ̰ kɔjɨ kɨ ko̰ joo kɨme ɓe tɨ kɨKana
43NDɔ joo go tɨ, Jəju ɔtɨ no̰o̰ təl aw dɔnangɨ Galile

tɨ gogɨ. 44Nɨngə ewamanajɨ ənə: «Dəwkɨnje kəl ta
kɨ ta Luwə tɨ kɨ ɨngə kɔsɨ-gon me ɓe kojɨ-ne tɨ goto.»
45 Nə lokɨ re te ̰ḛ Galile tɨ, dɨje kɨ dɔnangɨ Galile tɨ
uwəi-e kɨ rɔde tɨ majɨ ngay, tadɔ əi je wa ka awi lo
ra nay tɨ kɨ Jorijaləm tɔ adɨ ooi nḛ je pətɨ kɨ Jəju ra lo
ra nay tɨ kɨ kəmde.

46 Jəju təl re Kana kɨ Galile tɨ kɨ ndɔ kɨ raman adɨ
təl kasɨ tɨ. Nɨngədɨngəmkarekɨ edəwkɨbo ləasɨgar
je kɨ ɨsɨ ra kɨlə kɨ ngar, ə rɔ ngone kɨ dɨngəm to-e
Kapərnayɨm tɨ e no̰o̰. 47Lokɨ dɨngəmka kɨn oo kadɨ
Jəju i ̰ Jude tɨ re dɔnangɨ Galile tɨ, re ɨnge, no̰ kɨ dɔe
tɨ kadɨ aw Kapərnayɨm tɨ ajɨ ngonne kɨ to ta koy tɨ
kɨn. 48Ə Jəju əl-e ə nə: «Kɨn ə re oi nḛ kɔjɨ je, kɨ nḛ je
kɨ ətɨ ɓəl kɨkəmsi al ə a asi kadɨ a adimesi al ratata.»
49Dəw kɨ bo kɨ nje ra kɨlə kɨ ngar ka kɨn əl Jəju ə nə:
«Ɓaɓe, təkɨ ngonm oy al ɓəy kɨn ɨre ɓe ləm.» 50Nə
Jəju əl-e ə nə: «Aw, ngoni ajɨ ngata.» Ɓa dɨngəm taa
me Jəju dɔ ta tɨ kɨ əl, adɨ osɨ dɔ rəbɨ tɨ aw. 51 Ə lokɨ
e dɔ rəbɨ tɨ ɨsɨ təl, ɓəə je lie awi tɨləi kəme əli-e əi nə:



Ja ̰ 4:52 xv Ja ̰ 5:11

«NGoni ajɨ!» 52Nɨngə dəjɨ-de se kadɨ kɨ ban ə rɔngon
to-n sotɨwa? Ɓa əli-e əi nə: «E tagɨne kɨ kadɨ kɨ dɔgɨ
gɨdemɨtə ə rɔekɨ tɨngəngaykəte kakɨn təl sɔl.» 53Lo
kɨn tɨ, bawngon oo kadɨ e dɔ kadɨ tɨwakɨ Jəju əl-e-n
ə nə: «NGoni ajɨ ngata» kɨn. Loe tɨ no̰o̰, dɨngəm adɨ
mene Jəju, naa tɨ kɨ dɨje kɨme kəy tɨ lie ba pətɨ. 54E
kɨn ə e nḛ kɔjɨ kɨ ko ̰ joo kɨ Jəju ra lokɨ təl-n Jude tɨ re
Galile tɨ.

5
Jəju ajɨ dɨngəmkɨ rɔe oy njururu

1 Go nḛ je tɨ kɨn, *Jɨpɨ je rai nay ləde adɨ Jəju aw
Jorijaləm tɨ. 2NGa nɨngə Jorijaləm tɨ, lo ndogɨman
kɨ ɓari-e kɨ ta ebɨrə nə Bətɨsata to no̰o̰, ɓasi kadɨ ta
rəbɨ ndogɨ bɔr tɨ kɨ dɨje ɨsɨ awii kɨ nḛ kul je me ɓe
bo tɨ. Pal je əi mi ta lo ndogɨman tɨ ka kɨn, 3 nɨngə
gɨn pal je tɨ ka kɨn njé mo ̰y je toi tɨmbarmbar: njé
kəm tɔ je, njé mətɨ je, kɨ nje ́ rɔ koy njururu je. [Toi
ɨsɨ ngɨnəi ta man kɨ kadɨ ɔdɨ rɔne; 4 tadɔ malayka
lə Ɓaɓe kare a ur me man tɨ kadɨ buu. NJe mo ̰y kɨ
dɔsa ̰y kɨ osɨmeman tɨ kɨ buu ka kɨn ɓa, re mo̰y lie
to-n ban ban ka ɨngə rɔ nga.] 5 Loe tɨ kɨn, dəw kɨ
mo ̰y ra-e ɓal kutɨmɨtə gɨde jijoo e tɨ no̰o̰. 6 Jəju oo-e
to nangɨ, nɨngə lokɨ əli-e təkɨ to me ko̰ tɨ kɨn be ɓal
ngay, dəje ənə: «Ɨge kɨngə rɔnga a?.» 7Ənjemo ̰y ɨle
tɨ nə: «Ɓaɓe, dəw kɨ kadɨ un-m ɨlə-mmeman tɨ lokɨ
man ɨsɨ ɔdɨ rɔne kɨngoto. Lokɨm-ənəm-aw ɓa, dəw
kɨ rangɨ urme tɨno ̰mtɨ.» 8Ə Jəju əl-e ənə: «Ḭ taa, un
tuwə ləi ə ɨnjɨyə aw.» 9Nɨngə ta naa tɨ no̰o̰, dɨngəm
ɨngə rɔ nga adɨ un tuwə ləne ə njɨyə aw.
NGa nɨngə ndɔe tɨ kɨn e ndɔ taa kəə̰.̰ 10Ə Jɨpɨ je əli

dɨngəm kɨ ɨngə rɔ nga ka kɨn əi nə: «Ɓone e ndɔ taa
kəə̰,̰ e go tɨ al kadɨ otɨ tuwə ləi ɨnjɨyə-n.» 11Nə əl-de ə

nə: «E dəw wa kɨ adɨ-m rɔ nga kɨn ə əl-m ə nə: “Un
tuwə ləi ə aw.”» 12Ədəji-e ta əi nə: «Dəw əwakɨ əli ə
nə: “Un tuwə ləi ə aw kɨn e na ̰ ə”?» 13Nə dəwkɨ ɨngə
rɔ nga gər-e al, tadɔ Jəju ur kakɨ dan kosɨ dɨje tɨ kɨ ai
loe tɨ no ̰o̰ kɨn. 14NGan kadɨ je go tɨ, Jəju təl ɨnge natɨ
kəy tɨ lə Luwə ɓa əl-e ə nə: «O, ɓasɨne kɨn ɨngə rɔ nga
ngata. Nɨngə kadɨ ɨra majal al ratata nə tə nḛ madɨ
kɨ nga̰ ngay tḛḛ dɔi tɨ ɓəy.» 15 Lo kɨn tɨ, dɨngəm aw
əl Jɨpɨ je təkɨ e Jəju ə adɨ-ne rɔ nga. 16 E be ə, Jɨpɨ je
awii kɨ ta kɨ Jəju kɨ ra nḛ kɨnndɔ taa kəə̰̰ tɨ. 17Nə Jəju
əl-de: «Bɨtɨ ɓone ka Bai ɨsɨ ta ra kɨ dɨje tɨ, nɨngə mi
ka sɔbɨ kadɨm-ra kɨ dɨje tɔ.» 18Kɨmbata ta kɨ Jəju əl
kɨn, nje ́ kun dɔ Jɨpɨ je sangi rəbɨ kɨ rangɨ dɔmade tɨ
kadɨ n-tɔli-e; tadɔ əli əi nə Jəju ra nḛ bujɨ-n ndɔ taa
kəə̰̰ par al, nə əl ɓəy tɔ ə nə Luwə e Bawne kɨ ojɨ-ne,
adɨ ra rɔne kadɨ ne dəw kɨ n-asɨ-naa kɨ Luwə.

Tɔgɨ ko̰ɓe kɨNGon lə Luwə aw-n
19 Jəju təl un ta əl-de ə nə: «Oyo, təkɨ rɔjetɨ, adɨm-

əl səsi, mi NGon lə Luwəm-asɨ kadɨm-ra nḛ dɔ rɔm
al. E nḛ kɨm-o Bai ra əmim-ra. Nḛ kɨ Bai ra ɓa, mi
NGonem-ra kae tɨwakɨn tɔ. 20TadɔBai ndɨgɨ-mmi
NGoneadɨ tɔjɨ-mnḛ jepətɨkɨewara. A tɔjɨ-mkɨlə ra
je kɨ ətɨ ɓəl ɓəl ngay ɓəykɨkadɨa ra səsi ɓəl. 21Tadɔ tə
ka kɨ Bai un-n nje ́ koy je lo koy tɨ adɨ ɨsi kəmka kɨn
ə, mi NGone, m-ge ɓa, m-a m-ade ɨsɨ kəm tɔ. 22Bai
gangɨ ta dɔ dəw tɨ al, nə adɨ-m tɔgɨ mi NGone kadɨ
m-gangɨ ta dɔ dɨje tɨ, 23 kadɨ dɨje pətɨ ɔsi gonm təkɨ
ɔsi gon Bai be tɔ. Dəw kɨ ɔsɨ gonm mi NGon al, ɔsɨ
gonBai kɨnje kɨlə-m al jagɨ tɔ. 24Təkɨ rɔjetɨ, adɨm-əl
səsi, dəw kɨ oo ta ləm, taa adɨmene nje kɨlə-m nɨm
tɔ ɓa, dəwe kɨn a ɨngə kajɨ kɨ bɨtɨ kɨ no̰ tɨ. Ta kɨ gangɨ
a osɨ dɔe tɨ al, nə də dɔ koy ngata adɨ e me kajɨ tɨ.

25 Təkɨ rɔjetɨ, adɨ m-əl səsi, ndɔ a re, nɨngə ndɔe re
ngata kɨ kadɨ nje ́ koy je a ooi dɔ ndummi NGon lə
Luwə. NGa nɨngə dɨje kɨ a oi dɔ ndum a ɨsi kəmba.
26Tadɔ tə ka kɨBai ə e nje kadɨ dɨje kajɨ ka kɨn ə, adɨ-
m mi NGone tɔgɨ kadɨ m-adɨ dɨje kajɨ tɔ. 27 Adɨ-m
mi NGone tɔgɨ kadɨ m-gangɨ-n ta dɔ dɨje tɨ, mbata
mi *NGon dəw. 28Nɨngə kadɨ adi ətɨ səsi ɓəl al, tadɔ
ndɔ re ngata kɨ kadɨ dɨje pətɨ kɨ toi ɓe nɨn tɨ a ooi dɔ
ndum. 29NJé kɨ rai nḛ kɨ majɨ a tḛḛi lo koy tɨ mba
kaw kɨ kajɨ tɨ, ə nje ́ ra nḛ kɨ majal a tḛḛi lo koy tɨ
mba kaw kɨ lo gangɨ ta tɨ tɔ✡. 30Mi m-asɨ kadɨ m-
ra nḛ madɨ dɔ rɔm al. Mi m-gangɨ ta kɨ go ndu tɨ kɨ
m-ɨngə rɔ Luwə tɨ. NGa nɨngə, ta kɨ gangɨ ləm e ta
kɨ gangɨ kɨ dana tadɔm-ɨsɨm-sangɨ ndɨgɨ ləm al nə
m-ɨsɨm-sangɨ ndɨgɨ lə nje kɨlə-m.»

Najɨ kɨma dɔ Jəju tɨ
31 Jəju əl ənə: «Kɨn ə re emiwa əm-manajɨdɔ rɔm

tɨ ə re dəw kɨ a ndɨgɨ səm dɔ najɨ kɨ ma tɨ ləm goto.
32Nə e dəw kɨ rangɨ ə ma najɨ dɔm tɨ, nɨngə m-gər
kadɨ najɨ kɨma dɔm tɨ kɨn e ta kɨ rɔjetɨ. 33 Səi ɨləi kɨ
dɨje rɔ Ja ̰ Batɨsɨ tɨ, ə Ja ̰ma najɨ kɨ rɔjetɨ dɔm tɨ. 34Mi
m-aw kɨ ndoo kadɨ dəw ma najɨ dɔm tɨ al, nə m-əl
bemba kadɨ ɨngəəi kajɨ. 35 Ja ̰ Batɨsɨ e lambɨ kɨ kɨndə
por tɨmba koo lo, nɨngə ɨndɨgi kadɨ ɨrai rɔnəl kunje
tɨngonkagɨ lokare. 36NGanɨngəminajɨkɨkadɨdɨje
mai dɔm tɨ ɨtə ya̰ Ja̰ sa̰y. Kɨlə je kɨm-ra-de, adɨ e kɨlə
je kɨBai adɨ-mkadɨm-ra kɨn əl ta dɔmtɨ taa tɔjɨ kadɨ
Bai ɨlə-m tɔ. 37 Bai wa kɨ ɨlə-m, ma najɨ dɔm tɨ. Nə
ke ə səi oi ndue ndɔ kare al nɨm, oi ta kəme al nɨm.
38 Ɨngəmi ta lie mesi tɨ al tadɔmi kɨ ɨlə-m kɨn adi-mi
mesi al. 39 Ɨsɨ sangi gɨn ta ləLuwəmajemaje tadɔ oi
✡ 5:29 Danɨyəl 12.2

kadɨ a ɨngəi kajɨ kɨbɨtɨ kɨno̰ tɨme tɨ; nga nɨngə e ta lə
Luwəwa kɨn ə e njema najɨ dɔm tɨ. 40Nə səi ɨmbati
rəi rɔmtɨ kadɨ ɨngəi kajɨ kɨbɨtɨ kɨno ̰ tɨ. 41Mim-sangɨ
kadɨ dɨje pɨti-mi al. 42Nɨngə nḛ kare kɨ m-o rɔsi tɨ,
m-gər kadɨ ɨndɨgi Luwə al. 43Mi m-re kɨ tɔ Bai, nə
ɨmbati kadɨ uwəi-mi kɨ rɔsi tɨ. Nɨngə kɨn ə dəw kɨ
rangɨ re kɨ tɔnewa ɓa, a uwəi-e kɨ rɔsi tɨmajɨ. 44Səi
kɨ ɨsɨ sangi kadɨ ɨngəi tɔjɨ kɨ kadɨ səi je wa ɨləi dɔ-naa
tɨ kɨ yo je kɨ ne je yo, ɓɨ ɨsangi kadɨ ɨngəi tɔjɨ kɨ ḭ rɔ
Luwə tɨ kɨ e kɨ karne ba ə e Luwə kɨn al, nɨngə a rai
ban be ə a adi-mimesi ə? 45Kadɨ oi təkɨ emi ɓam-a
m-ɨndə ta dɔsi tɨno̰ Bai tɨ al, nə e *Mojɨ kɨ ɨndəi mesi
dɔe tɨkɨn ə a ɨndə ta dɔsi tɨ. 46Nɨngəkɨn ə re adimesi
Mojɨ təkɨ rɔjetɨ dɔ ta tɨ kɨ ndangɨ ə re a adi-mi mesi
tɔ, nə e kadɨ kɨ adi-emesi al ə adi-mimesi al tɔ, tadɔ
e ta kɨ dɔm tɨ əMojɨ ndangɨ✡. 47Ə re oi ta kɨ ndangɨ
kɨn tə ta kɨ rɔjetɨ al ə ra ban be ə a adi-mimesi dɔ ta
tɨ kɨm-əl ə?»

6
Jəju adɨ nḛ kuso dɨje dɨbɨmi usoi
(Mt 14.13-21;Mk 6.30-44; Lk 9.10-17)

1Gonḛ je tɨ kɨn, Jəju ɔtɨno̰o̰, aw gɨdɨba tɨ kɨGalile,
kɨ ɓari-e ba kɨ Tɨbərɨyadɨ. 2Kosɨ dɨje ngay uni goe,
tadɔ dɨje ooi nḛ kɔjɨ je kɨ ətɨ ɓəl kɨ Jəju ra dɔ nje ́mo ̰y
je tɨ ajɨ-n-de. 3 Jəju al dɔmbal tɨ taa, nɨngə ɨsi nangɨ
kɨ njé ndo je ləne. 4Dɔkagɨloe tɨ kɨn, nay lə *Jɨpɨ je
kɨ ɓari-e nay Pakɨ e ɓasi.

5 Lokɨ Jəju un kəmne nɨngə, oo kosɨ dɨje ngay kɨ
ɨsɨ rəi kɨ rɔe tɨ. Ə dəjɨ Pɨlɨpɨ ə nə: «J-a j-ɨngəmapa ra ə
j-a jɨ ndogɨ kadɨ kosɨ dɨje kɨn pətɨ usoi ə?» 6 Jəju dəjɨ
ta kɨn be mba kadɨ oo-n ta kɨme Pɨlɨpɨ tɨ, tadɔ e wa
✡ 5:46 Dətərənom 18.15

gər nḛ kɨ kadɨ a ra ɓətɨ. 7ƏPɨlɨpɨ ɨle tɨ ənə: «Kɨn ə re jɨ
ndogɨmapa kɨ la kɨlə kɨndɔ ɓu joomɨndɨ ka asɨ kadɨ
a ɔdɨ tade ndəy̰ ndəy̰ pətɨ al.» 8Lo kɨn tɨ, nje ndo lə
Jəju kare kɨ tɔe nə Andɨre, kɨ e ngoko ̰ Sɨmo ̰ Pɨyər, əl
Jəju ə nə: 9 «NGon kɨ dɨngəm kare, aw kɨ mapa mi,
kɨ e mapa kɨ rai kɨ ko kɨ ɓari-e ɔrjɨ, taa ngan kanjɨ
je joo tɔ. Nə e kɨn e nḛ kɨ kadɨ dəw əl tae kadɨ dɨje
tɨ kɨ bore be kɨn al✡.» 10Ə Jəju ə nə: «Adi dɨje pətɨ ɨsi
nangɨ.» Loe tɨ kɨn, wale e ngay tɨtɨ, adɨ dɨje uwəi lo
ɨsi tɨ nangɨ. Dɨje kɨn asi dɨngəm je dɨbɨ mi. 11 Be ə,
Jəju un mapa, ra oyo Luwə dɔ tɨ, ɓa ləbɨ dɨje pətɨ kɨ
ai loe tɨ no ̰o̰ kɨn. Un kanjɨ ləbɨ-de kae tɨ ka kɨn tɔ.
Adɨ-de kɨ go me ge tɨ ləde. 12Lokɨ usoi asɨ-de ngata
ɓa, Jəju əl nje ́ ndo je ləne ə nə: «Ɨkawi gɨnde je kɨ nay
kɨn, kadɨdəw ɨyə̰nḛmadɨ kɔ al.» 13Be ə, mapa kɨmi
kɨ dɨje usoi, nje ́ ndo je kawi gɨnde kɨ nay kare dɔgɨ
gɨde e joo. 14Lokɨ dɨje ooi nḛ kɔjɨ kɨ ətɨ ɓəl kɨ Jəju ra
kɨn nɨngə əli əi nə: «Kɨ rɔjetɨ, dəw kɨn e NJe kəl ta kɨ
ta Luwə tɨ kɨ sɔbɨ kadɨ tə re dɔnangɨ tɨ ka kɨn əwa.»
15NGa nɨngə, Jəju gər kadɨ a rəi tə uni-e awi ɨndəi-e
ngar, adɨ təl ɔr rɔne aw gogɨ dɔmbal tɨ, kɨ karne ba.

Jəju njɨyə dɔman tɨ
(Mt 14.22-27;Mk 6.45-52)

16 Lokɨ lo sɔl, nje ́ ndo je lə Jəju awi kadɨ ba tɨ.
17Awi ali me to tɨ, uni tade kaw kɨ Kapərnayɨm tɨ,
kɨ e dam ba tɨ kɨ kare. Lo kɨn tɨ, lo ndul dɔde tɨ, taa
Jəju ka təl re rɔde tɨ al ɓəy tɔ. 18Nəl ɨlə kɨ tɔgɨnengay,
adɨman i ̰ pu pu. 19 *NJé ndo je ɔsi to asɨ kuləmətər
mi be nɨngə, oi Jəju ka a njɨyə dɔ man tɨ ɨsɨ re kɨ rɔ
to tɨ. Lokɨ ooi Jəju a njɨyə dɔman tɨ, ɓəl ra-de ngay.
20Nə Jəju əl-de ə nə: «E mi, ə ɨɓəli al!» 21 Lo kɨn tɨ,
✡ 6:9 2 NGar je 4.42-44

ndɨgi kadɨ n-uni Jəjume to tɨ, nə ta naa tɨ no̰o ̰ par ə,
to ɔdɨ nangɨ lo kɨ ɨsɨ awi tɨ.

Kosɨ je sangi Jəju
22Lo ti go tɨ, kosɨ je kɨ nayḭ-naa gɨdɨ ba tɨ, oi kadɨ

tagɨne to e kare ba par ə njé ndo je lə Jəju ali me tɨ
awi dɔ rɔde, ɓɨ Jəju al me tɨ səde al. 23Lo kɨn tɨ no ̰o̰,
to je kɨ rangɨ ḭi ̰ Tɨbərɨyadɨ tɨ rəi, ai lo ka tɨ, ɓasi kadɨ
lo tɨ kɨ Ɓaɓe əl ta dɔmapa tɨ tɨtɨ ə te ̰ḛ ba̰y ba̰y adɨ-de
usoi ka kɨn. 24Lokɨ kosɨ je ooi Jəju al nɨm, nje ́ndo je
lie al nɨm ɓa, alime to je tɨ awi kɨKapərnayɨmsangɨ
Jəju tɨ.

Jəju emapa kuso koy al
25 Lokɨ ɨngəi Jəju dam ba tɨ kɨ kare, dəji-e əi nə:

«NJe ndo dɨje, ɨre ɨtḛḛ ne kadɨ ban tɨ ə?» 26 Ə Jəju
təl əl-de ə nə: «Adɨm-əl səsi ta kɨ rɔjetɨ, ɨsɨ sangi-mi
mbata mapa kɨ usoi ndan mesi, ɓɨ e mbata gər ɓa
ɨgəri me nḛ kɔjɨ je kɨ m-ra kɨn al. 27Majɨ kadɨ ɨrai
kɨləmba ne ̰ kuso kɨ a ndum kɨn al, nəmba nḛ kuso
kɨ a to bɨtɨ kɨ no ̰ tɨ. E nḛ kuso kɨmi *NGon dəwm-a
m-adɨ səsi, mbata Luwə kɨ Bawje ra ndajɨ kare rɔm
tɨmba tɔjɨ-m təkɨmi dəw ləne.» 28 Lo kɨn tɨ, kosɨ je
təli dəji-e əi nə: «E ri ə sɔbɨ kadɨ jɨ ra taa kadɨ jɨ ra-n
kɨlə kɨ Luwə ndɨgɨ ə?» 29Ə Jəju təl əl-de ə nə: «Nḛ kɨ
Luwə ge rɔsi tɨ, e kadɨ adi mesi dəw kɨ ɨle.» 30 Be ə
əli-e əi nə: «Nḛ kɔjɨ ri ə a ra taa kadɨ j-o ə j-adi-n me
je ə? Kɨlə ri ə a ra ə?» 31Kaje je usoi nḛ kuso kɨ ḭ dɔra̰
tɨ kɨ ɓari-e nəman. Be ə ndangi me makɨtɨbɨ tɨ əli ə
nə: «Adɨ-de usoi mapa kɨ ḭ dɔra̰ tɨ taa✡.» 32Lo kɨn tɨ,
Jəju təl əl-de ə nə: «Təkɨ rɔjetɨ, adɨm-əl səsi, e *Mojɨ
ə adɨ səsi mapa kɨ ḭ dɔra̰ tɨ al, nə e Bai Luwə ə adɨ
✡ 6:31 Tḛḛ kɨ taga 16.4, 15; Pa je 78.24

səsi mapa kɨ rɔjetɨ kɨ i ̰ dɔra̰ tɨ taa. 33MBatamapa lə
Luwə kɨ adɨ dɨje, e mapa kɨ ḭ dɔra̰ tɨ taa kɨ nje kadɨ
dɨje kɨ dɔnangɨ tɨ ne ɨsi kɨ dɔde taa.» 34Be ə, təli əli-
e əi nə: «Ɓaɓe, adɨ-je mapa kɨn kɨ ndɔe ndɔe adɨ j-
uso.»

35 Jəju əl-de ay njay ə nə: «Mi mapa kɨ dəw uso ə
a oy al. Dəw kɨ re rɔm tɨ ɓo a ra-e al nɨm, dəw kɨ
adɨ-m me nḛ ka, kɨndə a ra-e al nɨm tɔ.» 36 Nɨngə
m-əl səsi təkɨ oi-mi, nə adi-mi mesi al. 37NJe ́ kɨ Bai
adɨ-m-de a rəi rɔm tɨ. Nɨngə dəw kɨ re rɔm tɨ, m-a
m-tuwe al jagɨ. 38MBata m-i ̰ dɔra̰ tɨ, m-re dɔnangɨ
tɨmba ra ndɨgɨ ləmal, nə kadɨm-ra ndɨgɨ lə nje kɨlə-
m. 39Nɨngə nḛ kɨ nje kɨlə-m kɨ ɨlə-m ndɨgɨ kadɨm-ra
ə to kɨn: ndɨgɨ kadɨ təm-ti ̰ ta dəw kare dan dɨje tɨ kɨ
adɨ-m-de kɨn al, nə kadɨ m-tḛḛ səde ji koy tɨ dɔbəy
ndɔ tɨ. 40E kɨn ə e ne ̰ kɨBai ndɨgɨ: ndɨgɨ kadɨdɨje pətɨ
kɨ ooi-mi NGon lə Luwə ə adi-mimede, ɨngəi kajɨ kɨ
to bɨtɨ kɨ no̰ tɨ, ə kadɨm-tḛḛ səde ji koy tɨ dɔbəy ndɔ
tɨ.

41 *Jɨpɨ je ɓai ta dɔ Jəju tɨmbata əl ə nə: «Mimapa
kɨ i ̰ dɔra̰ tɨ taa.» 42Nɨngə əli-naa dande əi nə: «Jəju
kam, e ngon lə Jɨsəpɨ al a? Jɨ gər ko̰e je kɨ bawe je
majɨ tɔ, nga ra ban be ə əl ə nə n-i ̰ dɔra̰ tɨ taa ə n-re
ə?» 43 Jəju təl əl-de ə nə: «Ɨɓai ta dansi tɨ al. 44Dəw
kɨ asɨ kadɨ re rɔm tɨ kɨ kanjɨ kadɨ Bai kɨ ɨlə-m, ɔr-e ta
rəbɨ goto. Nɨngə re Bai tḛḛ ta rəbɨ ade ɓa,mim-a tḛḛ
sie ji koy tɨ dɔbəy ndɔ tɨ. 45NDangi memakɨtɨbɨ tɨ lə
kɨ kare danNJe ́ kəl ta kɨ ta Luwə tɨ əi nə: “Pətɨ, Luwə
a ndo-de nḛ✡,” nɨngə dəw kɨ ra kɨ oo ndu Luwə kɨ
Bai ə taa nḛ ndo lie, dəwe kɨn re rɔm tɨ. 46 E kɨn ɓa
tɔjɨ kadɨ dəw oo Bai Luwə al; e nje kḭ rɔ Luwə tɨ kɨ
karne ba ə oo Bai Luwə. 47Kɨ rɔjetɨ, m-əl səsi, dəw
✡ 6:45 Ejay 54.13

kɨ un mene adɨ-m, ɨngə kajɨ kɨ to bɨtɨ kɨ no̰ tɨ. 48Mi
mapakɨdəwuso ə a oy al. 49Dɨləmbo tɨ, kasi je usoi
nḛ kuso kɨ i ̰ dɔra̰ tɨ kɨ ɓari-e nə man, ka oyi. 50Nə
mapa kɨ i ̰ dɔra̰ tɨ kɨn, e mapa kɨ kadɨ re dəwuso ɓa,
dəwe a oy al. 51Mimapa kɨsɨ kəmba kɨ ḭ dɔra̰ tɨ taa.
Re dəwusomapa kɨn ɓa, dəwea oy al. Mapa kɨm-a
m-adɨ, e darɔmkɨ kadɨ dɨje ɨsii kəmba.»

52Lo kɨn tɨ, Jɨpɨ je naji-naa ta ngay dande tɨ əi nə:
«Dəw kɨn a ra ban ta kadɨ a adɨ-je darɔe kadɨ j-uso
ə?» 53 Ə Jəju əl-de ə nə: «Kɨ rɔjetɨ, adɨ m-əl səsi, re
usoi darɔm mi NGon dəw al nɨm, a ̰yḭ-naa məsɨm
al nɨm ə, a ɨngəi kajɨ al. 54 Dəw kɨ uso darɔm ə a ̰y
məsɨm tɔ nɨngə, dəwe kɨn a ɨngə kajɨ kɨ to bɨtɨ kɨ no̰
tɨ, nɨngəm-am-tḛḛ sie ji koy tɨdɔbəyndɔ tɨ. 55MBata
darɔme nḛ kuso kɨ rɔjetɨ, əməsɨme nḛ ka ̰y kɨ rɔjetɨ
tɔ. 56Dəwkɨ uso darɔmnɨm, a ̰yməsɨmnɨm tɔ ɓa, je
sie je naa tɨ kare ba. 57Bai kɨ ɨlə-m ɨsɨ kəmba adɨmi
m-ɨsɨ kəmba kɨ takule. Be ə, dəw kɨ uso darɔma ɨsɨ
kəmbakɨ takulmtɔ. 58Ekɨn əemapakɨ i ̰dɔra̰ tɨ taa.
E tə mapa kɨ kasi je usoi ə oyi kɨn al, nə e mapa kɨ
dəwuso ɓa, dəwekɨnaoyal, a ɨsɨkɨdɔne taakɨndɔe
ndɔe.» 59Ta je kɨn tḛḛ ta Jəju tɨ lo kɨ ɨsɨ ndo-n nḛ dɨje
gɨn kəy kaw-naa tɨ lə Jɨpɨ je, me ɓe tɨ kɨKapərnayɨm.

Ta kɨ nje kadɨ kajɨ kɨ bɨtɨ kɨ no ̰ tɨ
60 Dɨje ngay dan nje ́ ndo je tɨ lə Jəju, lokɨ ooi ta

kɨn ta Jəju tɨ nɨngə, əli əi nə: «Ta kɨn e ta kɨ nga ̰ ngay,
dəw kɨ asɨ kadɨ a ɨndəmbine go tɨ goto.» 61 Jəju gər
mene tɨ kadɨ nje ́ ndo je lie ɨsɨ ɓai ta dɔ ta tɨ lie. Be
ə əl-de ə nə: «Ta kɨn tɨgə səsi jɨgɨ tɨ a? 62 A kɨn ə re
oi-mi *NGon dəwm-təl m-aw taa lo kɨsɨ tɨ kɨm-ɨsɨ tɨ
kəte kɨn ə a rai ban ə? 63E NDɨl ə e nje kadɨ dəw ɨsɨ
kɨ dɔne taa. Dəwkɨ dɔrɔne e nḛ madɨ al. Nɨngə ta je



Ja ̰ 6:64 xxiii Ja̰ 7:6

kɨm-əl səsi kəte kɨn e NDɨl nɨm e kɨsɨ kɨ dɔ taa nɨm.
64Nə dɨje madɨ dansi tɨ adi-mi mede al.» Jəju əl be,
tadɔ lo kɨlə ngɨre tɨ ɓəy, gər dɨje kɨ a adi-e mede al,
taa gər dəwkɨ nje kɨle ji nje ́ ba ̰ je tɨ tɔ. 65 Jəju ɨlə dɔ tɨ
ɓəy ənə: «Embatakɨn əm-əl səsim-ənə: “DəwkɨBai
ade ta rəbɨ al, asɨ kadɨ a re rɔm tɨ dɔrɔne al.”» 66 I ̰ dɔ
ndɔe tɨ no̰o̰ kɨn, ngay je dan nje ́ ndo je tɨ lie təli goe
tɨ, mbati njɨyəi sie. 67Ə Jəju tu rɔne kɨ rɔ njé kɨ dɔgɨ
gɨde joo tɨ əl-de ə nə: «NGa səi, a awi al ya̰ne ma?»
68Nə Pɨyər əl Jəju ə nə: «Ɓaɓe, j-a j-aw kɨ rɔ naa tɨ ə?
I ̰ ə ta kajɨ e me ji tɨ. 69 Je, meje pətɨ e dɔi tɨ. Nɨngə jɨ
gər kadɨ i ̰ NJe kay njay kɨ Luwə ɨle.» 70 Jəju təl əl-de
ə nə: «Emi əm-mbətɨ səsi səi kɨ dɔgɨ gɨde e joo kɨn,
nə dəw kare dansi tɨ, ndɨl su e mee tɨ.» 71Lo kɨn tɨ,
Jəju ɨsɨ əl ta kɨ dɔ Judasɨ tɨ kɨngon lə Sɨmo̰ Isɨkarɨyotɨ
tɨ. Tadɔ e ə e dəw kare dan nje ́ ndo je tɨ kɨ dɔgɨ gɨde
e joo kɨ a ɨlə Jəju ji nje ́ ba̰ je tɨ.

7
NGako̰ Jəju je adi mede Jəju al

1Go tɨ, Jəju nay kɨ lo njɨyə tɨ dɔnangɨ Galile tɨ, ge
al kadɨ n-njɨyə n-aw ə n-təl dɔnangɨ Jude tɨ, tadɔ njé
kun dɔ *Jɨpɨ je ɨsɨ sangi kadɨ n-tɔli-e. 2 NGa nɨngə
dɔkagɨlo ra nay lə Jɨpɨ je kɨ kadɨ ɨsi gɨn Kəy lo tɨ e
ɓasi✡, 3 ə ngako̰ Jəju je əli-e əi nə: «Ḭ ne ə awdɔnangɨ
Jude tɨ adɨ nje ́ ndo je ləi ka ooi nḛ je kɨ ɨsɨ ra-de kɨn
tɔ. 4Dəwkɨndɨgɨkadɨdɨje ooi-ne kama ranḛ je kutɨ
lo tɨ al. NGa nɨngə, təkɨ ɨsɨ ra ne ̰ je kɨ ətɨ ɓəl kɨn, majɨ
kadɨ ɨra adɨ dɨje pətɨ ooi-ni.» 5Nə təkɨ rɔjetɨ, ngako̰e
je wa adi-e mede al. 6 Ə Jəju əl-de ə nə: «NDɔ ləm
re al ɓəy; nə səi je, ndɔ je pətɨ to majɨ mbata tɨ ləsi.
✡ 7:2 Ləbətɨkɨ 23.34-36; Dətərənom 16.13



Ja ̰ 7:7 xxiv Ja ̰ 7:22

7Dɨje kɨdɔnangɨ tɨnekɨnaawi səsi kɨ ta al, nəmi ɓa,
medemajal səmmbatam-əl kɨlə rade je kɨmajal kɨ
taga. 8Səi ə awi lo ra nay tɨ kɨn. Mi ɓa,m-am-aw al,
tadɔndɔ ləmnay ɓəy.» 9Go ta je tɨ kɨ əl kɨn, ɨsɨGalile
tɨba. 10Nə lokɨngako̰e je awi lo ra nay tɨ, e ka ɔtɨ osɨ
dɔ rəbɨ tɨ tɔ kɨ kanjɨ kadɨ dəw oo-e. Aw tə lo kaw kɨ
lo ɓɔyɔ tɨ be.

Ne ̰ ndo kɨ lo ra nay kɨsɨ gɨn Kəy lo tɨ
11Dɔkagɨlo ra nay tɨ, nje ́ kun dɔ *Jɨpɨ je sangi Jəju

nɨngə dəji əi nə: «E lo tɨ kɨ ra be ə?» 12Dɨje naji-naa
ta tɨ ngay dɔe tɨ dan kosɨ je tɨ; nje ́ kɨ na̰ je əli əi nə:
«E dəwkɨmajɨ,» ənje ́ kɨnungɨ əli əi nə: «Jagɨ, ɨsɨ ɓukɨ
kosɨ dɨje wale,» tɔ. 13E be ka dəw kɨ kadɨ əl ta lie kɨ
taga wangɨ goto, ɓəli nje ́ kun dɔ Jɨpɨ je.

14NDɔ je kɨmba ra nay də tḛḛ dana ngata ɓa Jəju
aw gɨn kəy tɨ lə Luwə, ɨsɨ ndo nḛ dɨje. 15E nḛ kɨ ndɔjɨ
Jɨpɨ je ngay adɨ dəji-naa ta əi nə: «E kam dəw ndo-e
nḛ al tɔ, nga ra ban ə gər nḛ ətɨ ɓəl be ə?» 16Ə Jəju
ɨlə-de tɨ ənə: «Nḛ kɨm-ɨsɨm-ndo kɨnngɨre i ̰ rɔmtɨ al,
nə ngɨre i ̰ rɔ Luwə tɨ kɨ nje kɨlə-m. 17 Kɨn ə re dəw
ndɨgɨ kadɨ n-ra nḛ kɨ Luwə ndɨgɨ ɓa, lo kɨn tɨ ə a gər
ay njay se ne ̰ kɨm-ɨsɨm-ndo kɨn ngɨre ḭ rɔ Luwə tɨ ə
se emiwa əm-ɨndə ngɨrewa. 18Dəwkɨ nje kəl ta kɨ
tɔne wa ɨsɨ sangɨ tɔɓa ləne wa. Nə dəw kɨ nje sangɨ
tɔɓa lə nje kɨlə-ne a əl ta kɨ rɔjetɨ, nɨngə nḛ kɨ dana
al goto rɔe tɨ tɔ. 19 *Mojɨ adɨ səsi ndu-kun adɨ ɨtaai
majɨ, nə dəw kɨ təl rɔne go tɨ goto. NGa ra ban ə ɨsɨ
sangi kadɨ ɨtɔli-mi ə?» 20Ə kosɨ je əli-e əi nə: «Ḭ aw
kɨ ndɨl kɨmajal mei tɨ! Na ̰ ə ɨsɨ sangɨ kadɨ n-tɔli ə?»
21Ə Jəju təl un ta ɨlə-de tɨ ənə: «M-rane ̰ kare ba be, ə
səi pətɨ ətɨ səsi ɓəl! 22Mojɨ adɨ səsi ndu kadɨ ɨjəi mɔtɨ
ngan je (nɨngə e ndu kɨ tḛḛ rɔ Mojɨ tɨ ne par al, nə

e kaje je kɨ kəte nu ə adi ndu kɨn) ɓa səi ɨsɨ ɨjəi mɔtɨ
ngan je ndɔ taa kəə̰̰ tɨ✡. 23Kɨn ə re ɨjəi mɔtɨngon ndɔ
taa kəə̰̰ tɨ kadɨ tə dəw kɨdɨ ndu-kun lə Mojɨ al ə, ra
ban ə mesi to səsi dɔm tɨ mi kɨ m-ajɨ darɔ dəw ba
pətɨ ndɔ taa kəə̰̰ tɨ ə? 24 Ɨyəḭ ta gangɨ ta kɨ go lo koo tɨ
ləsi, ə ɨgangi ta kɨ dana.»

Jəju e Kɨrɨsɨ kɨ Luwəmbəte
25Dɨje kɨ Jorijaləm tɨ əli əi nə: «Dəw kam al ə dɨje

ɨsɨ sangi kadɨ n-tɔli-e a? 26NGa yə a əl ta tagawangɨ
am, ə dəw əl-e tamadɨ al! NJe ́ kun dɔje je ooi kadɨ e
Kɨrɨsɨ ə se? 27Kɨ ne kɨn, jɨ gər lo kɨ dəw kɨn i ̰ tɨmajɨ,
nə ndɔ kɨ Kɨrɨsɨ kɨ e dəw kɨ Luwə mbəte a tḛḛ hɔy
ɓa, dəw kare ka a gər lokɨ i ̰ tɨ al.» 28 Lo kɨn tɨ, Jəju
kɨ ɨsɨ ndo dɨje nḛ gɨn kəy tɨ lə Luwə un ndune kɨ taa
ə nə: «Ɨgai kadɨ ɨgəri-mi majɨ, taa ɨgəri lo kɨm-i ̰ tɨ tɔ!
Nɨngə emiwa ɓam-ɨlə rɔmal, nəLuwəkɨnje kɨlə-m
e dəw kɨ asɨ kadɨ dəw ɨndə mene dɔe tɨ. Səi, ɨgəri-e
majɨ al. 29Mi m-gər-e majɨ tadɔm-i ̰ rɔe tɨ, taa e e ə
ɨlə-m tɔ.» 30Lo kɨn tɨ, dɨje ɨsɨ sangi kadɨ n-uwəi Jəju,
nə dəw kɨ kadɨ ɨndə jine dɔe tɨ goto, tadɔ ndɔ lie asɨ
al ɓəy. 31Nɨngə dan kosɨ je tɨ, dɨje ngay adi-e mede
ɓa əli əi nə: «Dɔkagɨlo kɨ Kɨrɨsɨ a re ə a ra nḛ kɔjɨ je
kɨ ɨtə ya ̰ dɨngəm kɨn wa?» 32 Ə ta kɨ kosɨ je ɨsɨ kɔti
gɨnmɨndɨde tɨ ɔjɨ dɔ Jəju kɨn osɨmbi *Parɨsɨ je tɨ, adɨ
Parɨsɨ je, kɨ nje ́ kun dɔ nje ́ kɨjə nḛ məsɨ kadɨ-kare je
ɨləi njé ngəm dɔ lo je ləde kadɨ awi uwəi Jəju. 33 Ə
Jəju əl ənə: «M-ami səsi ngan ndɔ je ndəy̰ ɓəy, ɓam-
am-awkɨ rɔnjekɨlə-m tɨ. 34Asangi-minəa ɨngəi-mi
al, tadɔ lo kɨm-ami tɨ kɨn a asi kadɨ a awi tɨ al.» 35Ə
dɔ ta tɨ kɨn *Jɨpɨ je dəji-naa ta əi nə: «Lo kɨ ra be ə a
aw tɨ ə kadɨ j-a j-ɨnge al ə? A aw go ngakone je tɨ kɨ
✡ 7:22 Ləbətɨkɨ 12.3; Kɨlə ngɨrə nḛ je 17.10-13

sanəi-naa danGɨrəkɨ je tɨ kɨn kadɨ awndo nḛ Gɨrəkɨ
je ma? 36Ta kɨ əl ə nə: “A sangi-mi nə a ɨngəi-mi al,
tadɔ lo kɨm-ami tɨ kɨn a asi kadɨ a awi tɨ al,” kɨnme
nə ri ə?»

Dɔbəy ndɔ ra nay
37Dɔbəy ndɔ ra nay, kɨ e ndɔ kɨ bo ngay ɓa✡, Jəju

i ̰ a taa un ndune əl ə nə: «Kɨn ə re dəwmadɨ kɨndə
ra-e ə, kadɨ re rɔm tɨ a ̰yman. 38Dəwkɨ adɨ-mmene
ɓa, “ndəə man kɨ nje kadɨ dɨje ɨsi kɨ dɔde taa a tḛḛ
nga ̰mee tɨ,” təkɨMakɨtɨbɨ lə Luwə əl-n.» 39Lo kɨn tɨ;
Jəju ɨsɨ əl ta lə NDɨl Luwə kɨ kadɨ dɨje kɨ adi-e mede
a ɨngəi, mbata dɔkagɨloe tɨ kɨn NDɨl Luwə re dɔ dɨje
tɨ al ɓəy, tadɔ Jəju ɨngə kɔsɨ-gon al ɓəy.

Kosɨ je gangi-naambata lə Jəju
40Dan kosɨ je tɨ, dɨje madɨ kɨ ooi ta kəl Jəju əli əi

nə: «Təkɨ rɔjetɨ, dəwkameNJe kəl ta kɨ ta Luwə tɨ kɨ
sɔbɨ kadɨ a re ka kɨn əwa!» 41NJe ́ kɨ na ̰ je əli əi nə:
«E Kɨrɨsɨ kɨ Luwə mbəte.» Nə njé kɨ nungɨ ɓəy naji
əi nə: «Kadɨ Kɨrɨsɨ e dəw kɨ Galile tɨ a? 42Makɨtɨbɨ lə
Luwə əl təkɨ Kɨrɨsɨ a e dəw kɨ gɨn kojɨ tɨ lə *Dabɨdɨ,
nɨngə a tḛḛ kɨ ta rəbɨ kɨ Bətɨləhəm tɨ, kɨ e ngon ɓe
kojɨ Dabɨdɨ✡.» 43 E be ə, kosɨ je gangi-naa mbata lə
Jəju. 44 Dɨje madɨ dande tɨ ndɨgi kuwe, nə dəw kɨ
kadɨ ɨndə jine dɔe tɨ goto.

Me nga̰ lə njé kun dɔ Jɨpɨ je
45NJe ́ngəmta lo lə *Jɨpɨ je kɨawikadɨuwəi Jəjuka

kɨn, təli rəi rɔ nje ́ kun dɔ njé kɨjə nḛ məsɨ kadɨ-kare
je tɨ əi kɨ *Parɨsɨ je, ənjé kundɔnjé kɨjənḛməsɨkadɨ-
kare je kɨ Parɨsɨ je dəji-de əi nə: «Ra ban ə ɨrəi sie al
ə?» 46Ə nje ́ ngəm lo je əli əi nə: «NDɔ kare j-o dəw
✡ 7:37 Ləbətɨkɨ 23.36 ✡ 7:42 2 Samɨyəl 7.12; Mɨse 5.1; Mt 2.5

əl ta təkɨ dɨngəmkɨn ɨsɨ əl-n al.» 47Ə Parɨsɨ je dəji-de
əi nə: «Səi je ka ɨyəḭ rɔsi adɨ ədɨ səsi tɔ a?. 48Oi dəw
kare be dan njé kɨ boy je tɨ ə se dan Parɨsɨ je tɨ ade
mene no̰o̰ a? 49Kosɨ je kam əi dɨje kɨ gəri ndu-kun
lə *Mojɨ al, əi dɨje kɨ Luwə a tujɨ-de kɔ!»

50Nɨkodəmkɨ e kɨ kare dan Parɨsɨ je tɨ kɨ kəte aw
rɔ Jəju tɨ un ta əl-de ə nə: 51 «Kɨn ə re dəw oo ta kɨ
ta dəw tɨ al nɨm, taa oo ne ̰ kɨ ra al nɨm ə, ndu-kun
ləje a gangɨ ta dɔe tɨ al✡.» 52Nə ɨləi-e tɨ əi nə: «Ḭ ka ḭ
dəw kɨ Galile tɨ tɔ a? Ɨsangɨ gɨne majɨ o, nje kəl ta kɨ
ta Luwə tɨ kɨ kadɨ e dəw kɨ Galile tɨ goto.» 53 [Go tɨ,
dəw kɨ ra ka ɔtɨ aw ɓe ləne.

8
Jəju əi kɨ dəne kɨ nje kuwəmarɨm

1 Jəju ɔtɨ no̰o̰ aw dɔmbal kagɨ bɨni je tɨ. 2Nə lokɨ
lo ti njay par ə təl re natɨ kəy tɨ lə Luwə. Dɨje pətɨ rəi
kɨ rɔe tɨ, ə ɨsɨ nangɨ ɨsɨ ndo-de nḛ. 3Lo kɨn tɨ, njé ndo
ndu-kun je, kɨ *Parɨsɨ je rəi kɨ dəne kɨ ɨndəi jide dɔe
tɨ lo kuwəmarɨm tɨ, adi-e a ta kəmdɨje tɨ, 4nɨngə əli
Jəju əi nə: «NJe ndo dɨje, dəne kam j-ɨndə jije dɔe tɨ
lo kuwəmarɨm tɨ. 5NGa nɨngə, *Mojɨ əl-je me ndu-
kun✡ tɨ kadɨ ko dəne je kɨ be kɨn jɨ tɨlə-de kɨmbal jɨ
tɔl-de kɔ, ə se i ̰, ta ləi e ri wa?» 6Əli ta kɨn be tə kulə
kɨ kɨyə kadɨ uwəi Jəju tə ɨndəi ta dɔe tɨ. Nə Jəju ɨlə
dɔne nangɨ ə ɨsɨ ndangɨ nḛ kɨ ngon jine nangɨ. 7 Ə
lokɨ nayḭ-naa kɨ lə dəje ta tɨ, Jəju ɔr dɔne taa əl-de ə
nə: «Dəw kɨ dansi tɨ ne kɨ ra majal nja kare al ɓa,
kadɨ ɨle kɨmbal dɔsa ̰y.» 8 Jəju əl ta be ɓa təl ɨlə dɔne
nangɨ gogɨ, ɨsɨ ndangɨ nḛ nangɨ. 9 Ə lokɨ ooi ta kɨn
ɓa, ɔti kare kare, ɨlə ngɨre dɔ njé kɨ tɔgɨ tɨ, təl-n dɔ
✡ 7:51 Dətərənom1.16 ✡ 8:5 Ləbətɨkɨ 20.10; Dətərənom22.22-24

nje ́ kɨ du tɨ. Ta tɔl tae tɨ, Jəju nay kɨ karne ba. Dəne
ka kɨn ə a dadan lo tɨ; 10 ə Jəju un dɔne kɨ taa əl-e ə
nə: «Dəne, dɨje ka awi ra? Dəw kare ka gangɨ ta dɔi
tɨ al a?» 11 Ɓa dəne ɨle tɨ ə nə: «Ɓaɓe, dəw kare ka
gangɨ ta dɔm tɨ al,» ə Jəju əl-e ə nə: «Mi ka m-gangɨ
ta dɔi tɨ al jagɨ tɔ, nga nɨngə aw, ə ɨramajal gogɨ al.»]
*

Jəju e kunjɨ kɨ dɔnangɨ tɨ
12 Jəju təl əl-de ɓəy ə nə: «Mi kunjɨ kɨ dɔnangɨ tɨ,

dəw kɨ un gom, a njɨyəme tɨl tɨ al, kunjɨ kɨ nje kadɨ
dɨje ɨsi kɨ dɔde taa a unjɨ dɔe tɨ.» 13Lo kɨn tɨ, *Parɨsɨ
je əli-e əi nə: «Ḭwa ə ɨsɨmanajɨ kɨdɔi tɨ ɓa, najɨ kɨma
ləi e kɨ rɔjetɨ al.» 14Ə Jəju ɨlə-de tɨ ə nə: «Remiwam-
manajɨdɔ rɔmtɨkam-gər kadɨnajɨkɨma ləme takɨ
rɔjetɨ, tadɔmi m-gər lo kɨm-ḭ tɨ nɨm, m-gər lo kɨm-
ɨsɨm-aw tɨnɨm,nə səi je, ɨgəri lo kɨm-i ̰ tɨal nɨm, ɨgəri
lo kɨm-ɨsɨm-aw tɨ al nɨmtɔ. 15Səi ɨsɨ gangi ta kɨ go lo
koo tɨ lədəw, nəmim-gangɨ ta dɔdəwtɨ al. 16Akɨn ə
rem-gangɨ ta no̰o̰ ɓa, e ta kɨ gangɨ kɨ go rəbe tɨ, tadɔ
mi kɨ karm əm-gangɨ ta al, Bai kɨ nje kɨlə-m e səm
naa tɨ. 17Nɨngəme ndu-kun tɨ ləsi wa ka ndangi əi
nə: “Kɨn ə re dɨje joo mai najɨ, ə najɨ kɨma ləde aw
go-naa tɨ ɓa, ta ləde e ta kɨ rɔjetɨ.”✡ 18Mi wa m-ma
najɨdɔ rɔmtɨ, nɨngəBai kɨ ɨlə-mkamanajɨ lənedɔm
tɨ tɔ.» 19Nɨngə dəji-e əi nə: «Bawi e lo kɨ ra tɨ dana?»
Ə Jəju ɨlə-de tɨ ə nə: «Ɨgəri-mi al, taa ɨgəri Bai al tɔ.
Kɨn ə re ɨgəri-mi ə re a ɨgəri Bai tɔ.» 20 Ta je kɨn tḛḛ
ta Jəju tɨ lokɨ ɨsɨ ndo-n dɨje nḛ natɨ kəy tɨ lə Luwə. Ɨsɨ

* 8:11 [] Bar ta je kɨn goto me makɨtɨbɨ je tɨ kɨ mari kəte kɨ e ta lə
Luwə kɨ ndangi tə kun mɨndɨ kɨ sɨgɨ. ✡ 8:17 Dətərənom 19.15;
17.6

lo tɨ kɨ ne ̰ je kɨ dɨje ɨsɨ ɨləi kadɨ-kare tɨtɨ adi Luwə ɨsɨ
tɨ. NGa nɨngə dəwuwe al, tadɔ ndɔ lie asɨ al ɓəy.

Jəju əl ta dɔ kawne rɔ Bawne tɨ
21 Jəju əl-de ta kɨ rangɨ ɓəy ə nə: «M-am-aw, nɨngə

a sangi-mi, nə a oyimemajal je tɨ ləsi. Lo kɨm-am-
aw tɨ kɨn a asi kadɨ a awi tɨ al.» 22 Lo kɨn tɨ, *Jɨpɨ je
əli-naa əi nə: «A tɔl rɔne ə se ra ban ə əl ə nə: “Lo kɨ
m-a m-aw tɨ kɨn a asi kadɨ a awi tɨ al ə?”» 23Ə Jəju
əl-de ə nə: «Səi, səi dɨje kɨ dɔnangɨ tɨ nangɨ ne, əmi,
mi dəwkɨdɔra̰ tɨ taa nu tɔ; səi dɨje lədɔnangɨ, nəmi,
mi dəw lə dɔnangɨ al. 24Nɨngə embata kɨn əm-əl-n
səsi m-ə nə: “A oyi memajal je tɨ ləsi.” Kɨn ə re adi-
mi mesi təkɨmi “NJe kɨsɨ no̰o̰” al ə, a oyi me majal
je tɨ ləsi.» 25 Ə dəji-e əi nə: «Ḭ wa kam ḭ na ̰ ə?» Ɓa
Jəju ɨlə-de tɨ ə nə: «Mi dəwkɨm-əl səsi lo kɨlə ngɨre tɨ
nuwa kɨn. 26NGa nɨngə, kɨ ɔjɨ dɔsi, m-aw kɨ ta ngay
kadɨm-əl je,m-gangɨ je; nə ta kɨm-ɨngə rɔnje kɨlə-m
tɨ kɨnpar əm-am-ɨləmbḛe rɔdɨje tɨ kɨdɔnangɨ tɨne.
E, ta lie e ta kɨ rɔjetɨ.» 27 Jəju ɨsɨ əl-de ta kɨ dɔ Bawne
Luwə tɨ nə əi je gəri me ta kɨn al. 28Ə Jəju əl-de ə nə:
«NDɔ kɨ a ɓəi-mi *mi NGon dəw taa kagɨ-dəsɨ tɨ kɨn
ɓa, a gəri kadɨmi “NJe kɨsɨ no̰o̰”; taa a gəri kadɨm-
ra nḛmadɨ dɔ rɔmal tɔ, nə e nḛ kɨ Bai ndo-m əm-ɨsɨ
m-əl. 29NJe kɨlə-m e səm naa tɨ; ɨyə-̰m kɨ karm al,
tadɔ dɔkagɨlo je pətɨm-ra nḛ kɨnəl-e.» 30Lokɨ Jəju əl
ta kɨn be, dɨje ngay adi-e mede.

NGan ka Abɨrakam
31 Jəju əl *Jɨpɨ je kɨ adi-emede ə nə: «Kɨn ə re ai dɔ

njasi tɨ me ta tɨ ləm ɓa, səi njé ndo je ləm kɨ rɔjetɨ.
32A gəri nḛ kɨ rɔjetɨ, nɨngə nḛ kɨ rɔjetɨ kɨn a taa səsi
ɨlə səsi taa ji ɓəə tɨ.» 33Ə əi je əli Jəju əi nə: «Je ngan
ka *Abɨrakam, nɨngə jɨ ra ɓəə lə dəw ndɔ kare al tɔ,

nga ra ban be ə i ̰ əl ə nə nḛ kɨ rɔjetɨ a taa-je ɨlə-je taa
ji ɓəə tɨ ə?» 34Ə Jəju ɨlə-de tɨ ə nə: «Təkɨ rɔjetɨ, adɨm-
əl səsi: dəw kɨ ra kɨ ra majal, e ɓəə ləmajal. 35Ɓəə a
ɨsɨ kɨ dɨje kɨ ɨsɨ ra ɓəə ləde kɨn bɨtɨ kɨ no̰ tɨ al, nə ngon
kojɨ-de a ɨsɨ səde bɨtɨ kɨno̰ tɨ. 36Adɨ re NGon lə Luwə
taa səsi ji ɓəə tɨ ɨlə səsi taa ɓa, a səi dɨje kɨ taa kɨlə taa
kɨ rɔjetɨ ji ɓəə tɨ. 37NGa nɨngə, m-gər kadɨ səi ngan
ka Abɨrakam; nə ɨsɨ sangi kadɨ ɨtɔli-mi tadɔ ɨmbati
ta ləm. 38Mi m-ɨsɨ m-əl nḛ kɨ m-o rɔ Bai tɨ, nə səi
ɓa, ɨsɨ rai nḛ kɨ bawsi əl səsi tɔ.» 39Nɨngə ɨləi Jəju tɨ
əi nə: «Kaje e Abɨrakam.» Ə Jəju əl-de ə nə: «Kɨn ə
re səi ngan ka Abɨrakam təkɨ rɔjetɨ ə re a rai kɨlə ra
Abɨrakam. 40Mi m-əl səsi nḛ kɨ rɔjetɨ kɨ m-ɨngə rɔ
Luwə tɨ, nɨngə kɨ ɓasɨne kɨn ɨsɨ sangi kadɨ ɨtɔli-mi.
E kɨn e kɨlə kɨ Abɨrakam ra al jagɨ. 41 Səi ɨsɨ rai kɨlə
ra bawsi.» Nɨngə ɨləi Jəju tɨ əi nə: «Je ngan je kɨ kojɨ
gɨn kaya tɨ al; Bawje e kare ba ə e Luwə.» 42Ə Jəju
əl-de ə nə: «Kɨn ə re Luwə e Bawsi ə re a ɨndɨgi-mi,
tadɔm-tḛḛ rɔe tɨ əm-re lo kɨn tɨ. E mi wa əm-re kɨ
dɔm al, nə e e ə ɨlə-m. 43MBata ri ə ɨgəri me ta ləm
al ə? Ɨgəri al tadɔ asi kadɨ uri mbisi go ta tɨ ləm al.
44Su ə e bawsi, nɨngə ɨndɨgi kadɨ ɨrai ndɨgɨ lə bawsi.
E dəw kɨ e nje tɔl dɨje lo kɨlə ngɨrə kosɨ tɨ lie nu. E a
menḛ ra tɨ kɨ rɔjetɨnja kare al, tadɔnḛ kɨ rɔjetɨ goto
rɔe tɨ. Kɨn ə re əl ta kɨ ngom ɓa, e kɨn ə e ta kɨ osɨ ɓoe
tɨ, tadɔ e nje ngom nɨm, e baw nḛ ra kɨ ngom nɨm.
45Mi ɓa, mi nje kəl ta kɨ rɔjetɨ ə ɨmbati kadɨ adi-mi
mesi. 46Na ̰ dansi tɨ ə asɨ kadɨ tɔjɨ təkɨm-ramajal ə?
A kɨn ə rem-əl ta kɨ rɔjetɨ ə, ra ban ə ɨmbati kadi-mi
mesi ə? 47Dəw kɨ e ya̰ Luwə, a oo ta lə Luwə, nɨngə
səi, oi ta lie al, mbata səi ya ̰e je al.»

Jəju əi kɨAbɨrakam

48Lokɨn tɨ, *Jɨpɨ je əli Jəju əi nə: «E go rəbe tɨkadɨ j-
əl j-ənə: i ̰dəwkɨ *Samari tɨ, taa ndɨl kɨmajal ɨsɨmei
tɨ tɔ.» 49 Ə Jəju əl-de ə nə: «Jagɨ, ndɨl kɨ majal goto
mem tɨ, nə nḛ kare kɨm-o ɓa,mim-ɔsɨ gon Bai, ə səi
ɨmbati kɔsɨ gonm tɔ par. 50Mi m-ɨsɨ m-sangɨ kadɨ
dɨje ɨləi tɔjɨ dɔm tɨ al. Dəw kɨ ɨsɨ sangɨ kadɨ dɨje ɨləi
tɔjɨ dɔm tɨ e no̰o̰, e ə a gangɨ ta kɨn adɨ-m. 51Nɨngə
təkɨ rɔjetɨ, adɨ m-əl səsi, dəw kɨ təl rɔne go ta tɨ ləm
ɓa, dəwe kɨn a oy al ratata.» 52Lo kɨn tɨ no ̰o̰, Jɨpɨ je
əli-e əi nə: «Kɨ ne kɨn, jɨ gər majɨ ngata təkɨ ndɨl kɨ
majal ɨsɨ mei tɨ. *Abɨrakam oy, taa nje ́ kəl ta je kɨ
ta Luwə tɨ ka oyi tɔ, nɨngə ḭ əl ə nə: “Dəw kɨ təl rɔne
go ta tɨ ləi ɓa, dəwe kɨn a oy al ratata.” 53 I ̰ ɨtə kaje
Abɨrakam kɨ oy kɨn a? Taa njé kəl ta kɨ ta Luwə tɨ
ka oyi tɔ! I ̰ o rɔi kadɨ ḭ na ̰ ə?» 54Ɓa Jəju ɨlə-de tɨ ə nə:
«Kɨn ə rem-tɔjɨ rɔmmiwa nɨngə, e tɔjɨ kɨ ndae goto.
NGa nɨngə, dəw kɨ nje kɨlə tɔjɨ dɔm tɨ e Bai. E kɨ ɨsɨ
əli ta lie əi nə e Luwə ləsi, 55nə ɨgəri-e al. Mi m-gər-
e. Kɨn ə re m-əl m-ə nə m-gər-e al ə, re m-a mi nje
ngom tə səi je be tɔ. Nə mi m-gər-e, taa m-təl rɔm
go ta tɨ lie tɔ. 56Kasi Abɨrakam ra rɔnəl ngaymbata
ɨndəmene tɨ kadɨ n-a n-oo ndɔ kɨm-a m-re-n. NGa
nɨngə oo ndɔ rem, adɨ rɔe nəl-e ngay.» 57 Lo kɨn tɨ,
Jɨpɨ je dəji Jəju əi nə: «Ɨra ɓal kutɨmi al ɓəy ə kəmi oo
Abɨrakam a?» 58Ə Jəju ɨlə-de tɨ ə nə: «Təkɨ rɔjetɨ, adɨ
m-əl səsi, kəte no̰ kojɨAbɨrakam tɨ, “Mim-ɨsɨ no̰o̰”.»
59 Lo kɨn tɨ no̰o̰ be, kəi mbal kadɨ n-tɨləi Jəju, nə ur
dan kosɨ je, ə tḛḛ gɨn kəy tɨ lə Luwə kɔ, aw.

9
Jəju ajɨ nje kəm tɔ kare

1 Lokɨ Jəju ɨsɨ ɨndə də nɨngə, oo dəw kɨ kəme tɔ
lo koje tɨ nu ɨsɨ. 2 *NJé ndo je lie dəji-e əi nə: «NJe
ndo dɨje, dɨngəm kɨ kəme tɔ lo koje tɨ nu kɨn, kəme
tɔ ɔjɨ-n dɔ majal lie e wa ə se, ɔjɨ-n dɔ majal lə njé
koje je ə✡?» 3 Ə Jəju əl-de ə nə: «E ta lə majal lie al
nɨm, e ta lə majal lə njé koje je al nɨm, nə kəme tɔ
be mba kadɨ Luwə ɔjɨ-n tɔgɨne taga kadɨ dɨje gəri.
4Dɔkagɨlo kɨ kadɨ to ɓəy, sɔbɨ kadɨ jɨ rai kɨlə lə dəw
kɨ nje kɨlə-m, tadɔ lo a ndul ɓa, lo kadɨ dəw a ra
kɨlə goto. 5 Təkɨ mi-n dɔnangɨ tɨ ne ɓəy, mi kunjɨ kɨ
dɔnangɨ tɨ.» 6 Lokɨ Jəju əl ta je kɨn be ɓa, go tɨ, tɨbɨ
man tane nangɨ, lɔy-n nangɨ, ɔr gɨdɨ kəmnje kəm tɔ
tɨkakɨn. 7Nɨngə, əl nje kəmtɔ ənə: «Aw ɨtogɨkəmi lo
ndogɨ man tɨ kɨ Sɨlowe✡.» «Sɨlowe» kɔr me nə «nje
kaw kɨlə». Be ə, nje kəm tɔ aw togɨ kəmne loe tɨ ka
kɨn, ɓa ta təl-e, kəmeoo lomajɨ. 8NJe ́ gədɨ kəy je lie,
kɨ nje ́ je kɨ kəte ɨsɨ ooi-e lo kɔy nḛ tɨ, əli əi nə: «Ma,
e kam e dəw kɨ nje kɨsɨ nangɨ, kɔy nḛ ka kɨn al a?»
9Nɨngə nje ́ kɨ na̰ je əli əi nə: «E darɔe e wa.» Ə njé
kɨ nungɨ əli əi nə: «Jagɨ e e al, nə e dəwkɨ nje tɨtɨ naa
sie.» Nɨngə e wa kɨ dɔne əl ə nə: «E darɔmmi wa.»
10NGata ə dəji-e ta əi nə: «Re e ḭ wa ə, ra ban be ə
kəmi oo lo ə?» 11Ə əl-de ə nə: «Dɨngəmkɨ tɔe nə Jəju
ə lɔy nangɨ ɔr gɨdɨ kəm tɨ, ə əl-m ə nə: “Aw Sɨlowe tɨ
ɨtogɨ kəmi”, əm-awm-togɨ kəmm, par ə kəmmoo lo
majɨ.» 12Nɨngə dəji-e əi nə: «Dɨngəmkɨn e ra be ə?»
Ə əl-de ə nə: «M-gər al.»

Parɨsɨ je dəji ta dɨngəmkɨ kəte kəme tɔ ka kɨn
13Lo kɨn tɨ, ɔri dɨngəmkɨ kəte kəme tɔ ka kɨn awi

sie rɔ *Parɨsɨ je tɨ. 14Nɨngə, ndɔe tɨkɨ Jəju lɔy-nnangɨ
✡ 9:2 Tḛḛ kɨ taga 20.5 ✡ 9:7 2 NGar je 20.20; Ejay 8.6

kɨ man tane ɔr gɨdɨ kəme tɨ adɨ kəme oo lo ka kɨn
e ndɔ taa kəə̰.̰ 15 Ə Parɨsɨ je dəji-e ta kɨ ya ̰de rangɨ
ɓəy se n-ra ban ə n-oo lo wa? Ə əl-de ə nə: «Jəju
ɔr nangɨ kɨ lɔy kəmm tɨ, ə m-aw m-togɨ kəmm, ə
ngɔsɨne kəmm oo lo.» 16 Lo kɨn tɨ, Parɨsɨ je kɨmadɨ
əli əi nə: «Dəw kɨ ra nḛ kɨn e dəw kɨ i ̰ rɔ Luwə tɨ
al, tadɔ ɨndə kəmne go ndɔ taa kəə̰̰ tɨ al.» Nə njé kɨ
nungɨ əli əi nə: «Ra ban be ə, dəw kɨ nje ra majal
par a aw kɨ tɔgɨ kadɨ ra-n nḛ kɔjɨ je kɨ ətɨ ɓəl be kɨn
ə?» Be ə, ta kɨn re kɨ gangɨ-naa dande tɨ. 17Nɨngə
təli dəji nje kəm tɔ ka kɨn ɓəy əi nə: «NGa i ̰ wa kɨ
dɔi, ta ri ə əl dɔ dəw tɨ kɨ te ̰ḛ kəmi adɨ kəmi oo lo kɨn
ə?» Ə nje kəm tɔ əl ə nə: «E nje kəl ta kɨ ta Luwə tɨ.»
18 *Jɨpɨ je mbati kadɨmede təkɨ e dəw kɨ kəte kəme
tɔ, ə ngɔsɨne dəw te ̰ḛ kəme adɨ kəme oo lo. Rai bɨtɨ
adi nje ́ koje je rəi. 19Ə dəji-de ta əi nə: «Dəw kam e
ngonsi wa təkɨ rɔjetɨ a? A re e ngonsi wa ə, kəme tɔ
lo koje tɨwa a? A re kəme tɔ lo koje tɨ ə, ra ban be ə
ngɔsɨne kəme oo lo ə?» 20Ə njé koje je əli əi nə: «Jɨ
gər majɨ kadɨ e ngonje wa, taa kəme tɔ lo koje tɨ nu
tɔ. 21Nə kɨ ɔjɨ dɔ kəme kɨ ngɔsɨne oo lo, ə se na ̰ ə tḛḛ
kəme adɨ kəme oo lo wa kɨn ə, jɨ gər nḛ kare me tɨ
al. Nɨngə e wa tɔgɨ gangɨ ə nə ɨdəji-e, ə a əl ta kɨ dɔ
rɔne tɨ.» 22NJe ́ koje je əli ta kɨn be mbata ɓəl kɨ ɓəli
Jɨpɨ je. Tadɔ Jɨpɨ je dɔɔi ta naa tɨ kadɨ tə dəwkɨ re əl ə
nə Jəju e Kɨrɨsɨ kɨ Luwəmbəte ɓa, sɔbɨ tuwe gɨn kəy
kaw-naa tɨ ləde kɔ. 23Embata kɨn ə, nje ́ koje je əli əi
nə: «Ewa tɔgɨ gangɨ ə nə, ɨdəji-e.» 24Ə Parɨsɨ je ɓari
dəw kɨ kəte kəme tɔ ka kɨn adi-e re kɨ ko̰ joo, nɨngə
əli-e əi nə: «Əl ta kɨ rɔjetɨ, ɔsɨ-n gon Luwə. Jɨ gər kadɨ
dɨngəm kɨn e nje ra majal.» 25 Lo kɨn tɨ, dɨngəm kɨ
kəte kəme tɔ ka kɨn əl-de ə nə: «E nje ra majɨ, ə se e



Ja ̰ 9:26 xxxiv Ja ̰ 9:41

nje ra majal wa ka m-gər nḛ kare me tɨ al, nḛ kare
kɨm-gər majɨ ən: kəte kəm tɔ, nɨngə ngɔsɨne kəmm
oo lo.» 26Nɨngə təli əli-e əi nə: «E ri ə ra səi ə? Ə ra
ban tɔ ə adɨ kəmi oo lo ə?» 27Lo kɨn tɨ əl-de ə nə: «Ta
kɨn m-əl səsi kəte ngata, ə ɨmbati koo ta ləm, ə ra
ban ə ɨgei kadɨm-təl m-əl səsi ɓəy ə? Ɨndɨgi kadɨ ɨtəli
nje ́ ndo je lie tɔ a?» 28Lokɨ əl Parɨsɨ je ta be ɓa, əi je
taji-e ə əli-e əi nə: «Ḭ ə ḭ nje ndo lie, nə je, je nje ́ndo je
lə *Mojɨ. 29 Jɨ gər kadɨ Luwə əl ta kɨMojɨ, nə dəw ləi
kɨn, jɨ gər lo kɨ tḛḛ tɨ al.» 30Ə dɨngəmka kɨn əl Parɨsɨ
je ənə: «Enḛ kɨ ətɨ ɓəl ngay kadɨ dəwkɨ səi, ɨgəri lokɨ
tḛḛ tɨ al tɔ, ə dəwe ka kɨn taa adɨ kəmm oo lo. 31 Jɨ
gəri majɨ kadɨ dɨje kɨ nje ́ ra majal, re əli ta kɨ Luwə
ə, Luwə oo dɔ ta ləde al, nə dəw kɨ nje ɓəl Luwə, kɨ
nje təl rɔne go ndue tɨ, Luwə oo dɔ ta lie. 32Kɨmari
nuwa kɨn, ndɔ kare kadɨ j-o nə dəwmadɨ ə adɨ kəm
dəwkɨ tɔ lo koje tɨ nu oo lo be kɨn,m-o al ɓəy. 33Kɨn
ə re dɨngəmkɨn i ̰ rɔ Luwə tɨ al ə, nḛ madɨ kare kɨ asɨ
kadɨ ra goto.» 34Lo kɨn tɨ, əli-e əi nə: «Ḭ dəw kɨ ame
majal tɨ lo koji tɨ nu kam ə, ɨge kadɨ ḭ ə ɨndo-je nḛ!»
Ɓa tuwəi-e adɨ tḛḛ taga. 35 Jəjuookadɨ tuwəi-e, ə lokɨ
ɨnge, dəje ənə: «Ḭ adɨmei *NGondəwa?» 36Ə əl Jəju
ə nə: «Ɓaɓe, NGon dəw ə e na wa əl-m adɨ təm-ade
mem.» 37Nɨngə Jəju əl-e ə nə: «Ḭ o-e kɨ kəmi, e darɔe
e wa ə ɨsɨ əli ta kɨn.» 38Be ə, dɨngəm ka kɨn əl Jəju ə
nə: «Ɓaɓe, m-adi mem.» Ɓa ɔsɨməkəsɨne nangɨ no̰e
tɨ. 39 Jəju əl-e ə nə: «M-re dɔnangɨ tɨ nemba gangɨ ta,
m-re mba kadɨ dɨje kɨ kəmde tɔ, ooi lo, ə kadɨ nje ́ kɨ
kəmde oo lo, təli njé kəm tɔ je tɔ.» 40 Lokɨ Parɨsɨ je
madɨ kɨ ai kɨ Jəju no̰o ̰, ooi dɔ ta kɨ Jəju əl kɨn nɨngə,
dəji-e əi nə: «Je ka je nje ́ kəm tɔ je tɔ a?» 41Ə Jəju ɨlə-
de tɨ ə nə: «Kɨn ə re səi nje ́ kəm tɔ je təkɨ rɔjetɨ ə, re
majal ləsi a goto, nə təkɨ j-ɨsɨ-n, ə oi rɔsi kadɨ kəmsi

oo lo kɨn ɓa, majal ləsi to lo tone tɨ ba.»

10
Kujɨ ta kɨ dɔ ɓa batɨ je tɨ

1 Jəju əl ə nə: «Təkɨ rɔjetɨ adɨ m-əl səsi. Kɨn ə re
dəw madɨ ur go batɨ je tɨ kɨ ta kəy al, nə ḭ bal kɨ dɔ
bɔr kɨ rəbɨ kɨ rangɨ ɓa, dəwe kɨn e nje ɓogɨ, e baw
kaya. 2Nə dəw kɨ ur kəy go batɨ je tɨ kɨ ta kəy, e ə e
ɓabatɨ je. 3NJengəmtakəybatɨ je tḛḛ ta kəy ade, ɓa
batɨ je ooi dɔ ndue. Nɨngə ɓar batɨ je ləne kare kare
kɨ tɔde, tḛḛ səde taga. 4 Lokɨ tḛḛ kɨ batɨ je ləne pətɨ
taga nɨngə, ɔtɨ njɨyə no ̰de tɨ, ɓa batɨ je uni goe, tadɔ
gəri ndue. 5Batɨ je a uni go dəw kɨ rangɨ al. Re ooi
dəw kɨ rangɨ ɓa, a a ̰yḭ-naa sa̰y kɔ kade tɨ, tadɔ gəri
ndu dɨje kɨ rangɨ al.» 6 Jəju əl-de kujɨ ta kɨn, nə gəri
nḛ kɨ əl-de ta dɔ tɨ kɨn al. 7Ə təl əl-de ɓəy ə nə: «Təkɨ
rɔjetɨ, adɨm-əl səsi, mi ta kəy batɨ je. 8Dɨje pətɨ kɨ rəi
no̰m tɨ, əi nje ́ ɓogɨ je, kɨ baw kaya je, adɨ batɨ je ooi
ta ləde al✡. 9Mi ta kəy, re dəw ur kəy kɨ rəbɨ kɨ rɔm
tɨ ɓa, dəwe a ɨngə kajɨ. A ur kəy nɨm, a tḛḛ nɨm, taa
a ɨngə nḛ kusone nɨm tɔ. 10NJe ɓogɨ re ɓa, re mba
ɓogɨ, re mba tɔl nḛ, ə re mba tujɨ nḛ tɔ par. Nə mi,
m-remba kadɨ dɨje ɨngəi kajɨ. Nɨngə kadɨ e kajɨ kɨ to
mbarmbar.

11 «Mi ɓa batɨ je kɨ m-ul batɨ je majɨ. Dəw kɨ ul
batɨ je majɨ, adɨ rɔne mbata batɨ je ləne. 12Nə dəw
kɨ e nje ngəm batɨ je mba kɨngə la par ɓɨ e ɓade al,
lokɨ oo jagɨm ɨsɨ re kɨ dɔ batɨ je ɓa, ɨyə̰ batɨ je ə a ̰y,
adɨ jagɨmre uwə-de je, sane-de je. 13NJe ngəmbatɨ
je mbata kɨngə-n la kɨn a ̰y, tadɔ ne ̰ lie e la par ə ɨsɨ
sangɨ, adɨ oo lo kadɨ ɨndə rɔne ko ̰ tɨ mbata lə batɨ
✡ 10:8 Jərəmi 23.1-2; Ejəkəl 34.2-3

je al. Mi, mi ɓa batɨ je kɨm-ɨndə kəmm go batɨ je tɨ
majɨ. 14M-gər batɨ je ləm, ə batɨ je ləm gəri-mi tɔ.
15Gəri-mi təkɨ Bai gər-m əmim-gər-n Bai kɨn be tɔ.
Be ə, m-adɨ rɔmmbata batɨ je ləm. 16M-aw kɨ batɨ
je kɨ rangɨ no̰o̰ ɓəy kɨ əi me kəy tɨ ne al. Əi je ka, sɔbɨ
kadɨm-re sədeme kəy tɨ tɔ. A ooi ndum ɓa, a təli nḛ
kul je kɨ kare ba gɨn ɓade tɨ kɨ kare ba. 17Bai ndɨgɨ-
m, mbatam-ɨlə rɔmkɔ kadɨ təm-təl m-ɨngə kɨngə kɨ
rangɨ. 18Dəw kɨ a ɨndə tɔgɨ dɔm tɨ kadɨm-ɨlə rɔmkɔ
goto. Emi wa əm-adɨ kɨme ndɨgɨ ləm. M-aw kɨ tɔgɨ
kadɨm-adɨ-n nɨm, kadɨm-taa-n nɨm. E kɨn ə e ndu
kɨm-gər kɨ rɔ Bai tɨ.» 19Ta lə Jəju kɨn təl re kɨ gangɨ-
naa kɨ rangɨ dan *Jɨpɨ je tɨ ɓəy. 20NGay je dande tɨ
əli əi nə: «NDɨl kɨmajal ɨsɨmee tɨ, dɔe a dana al, ə ra
ban ə ɨsɨ oi ta lie ə?» 21Ə nje ́ kɨ nungɨ əli əi nə: «Dəw
kɨ ndɨl kɨ majal ɨsɨ mee tɨ əl ta be al. Dəw kɨ ndɨl kɨ
majal ɨsɨmee tɨ asɨ kadɨ a tḛḛ kəmnjé kəm tɔ je al.»

Jɨpɨ je mbati koombide tɨ təkɨ Jəju e NGon Luwə
22 Dɔkagɨloe tɨ kɨn, *Jɨpɨ je ɨsɨ rai nay tɔr ndu dɔ

kəy tɨ lə Luwə Jorijaləm tɨ. E dɔkagɨlo kul tɨ. 23 Jəju
ɨlə lo aw je təl je gɨn pal tɨ lə *Salomo̰, natɨ kəy tɨ lə
Luwə. 24 Jɨpɨ je ɨləi-naa gəi gɨde, nɨngə əli-e əi nə:
«Kadɨ ban tɨ ə a əl-je ta kɨ kadɨmeje osɨ nangɨ ə? Kɨn
ə re ḭ KɨrɨsɨkɨLuwəmbəte ə, əl-jewangɨadɨ j-o.» 25Ə
Jəju əl-de ənə: «Takɨnm-əl səsi kətengata, nə ɨmbati
kadɨ ɨtaai ta ləm. Ne ̰ je kɨm-ɨsɨm-ra-de me tɔ Bai tɨ
kɨn mai najɨ dɔm tɨ. 26Nə səi, ɨmbati kadi-mi mesi.
Ɨmbati tadɔ səi dan batɨ je tɨ ləmal. 27Batɨ je ləmooi
ndum,m-gər-de, nɨngə əi je uni gom tɔ. 28M-adɨ-de
kajɨ kɨ to bɨtɨ kɨ no̰ tɨ, ɓɨ tade a ti ̰ al. Taa dəw kɨ kadɨ
ɨndə tɔgɨne taa-n-de jim tɨ ka goto tɔ. 29 Bai kɨ nje
kadɨ-m-de aw kɨ tɔgɨ dɔ dɨje tɨ pətɨ, adɨ dəwmadɨ kɨ

asɨ kadɨ ɨndə tɔgɨ taa-n-de ji Bai tɨ goto. 30 Je kɨ Bai
je dɨje kɨ kare ba.» 31 Lo kɨn tɨ, Jɨpɨ je təli kəi mbal
ɓəy kadɨ n-tɨləi Jəju n-tɔli-e. 32Ə Jəju əl-de ə nə: «M-
ra nḛ je kɨ majɨ majɨ ngay ta kəmsi tɨ kɨ tɔgɨ kɨ i ̰ rɔ
Bai tɨ, nga e kɨ ra ə ɨgei kadɨ ɨtɨləəi-mi kɨ mbal ɨtɔli-
mi kɨ mbae ə?» 33Ə Jɨpɨ je əli-e əi nə: «E mbata nḛ
majɨ kɨ ɨra ə jɨ ge kadɨ jɨ tɨləi kɨmbal jɨ tɔli al, nə e kɨ
mbata ta kɨ mal. Tadɔ i ̰ kɨ ḭ dəw kare par əl ə nə ḭ
Luwə✡.» 34 Jəju əl-de ə nə: «Luwə əl me ndu-kun tɨ
ləsi ə nə: “Mi m-əl səsi, səi luwə je”. 35Dɨje kɨ Luwə
əl-de ta ləne ə Luwə ɓar-de luwə je kɨn. Nɨngə ɨgəri
majɨ kadɨ dəw asɨ tɔgɨ bujɨ ta lə Luwə al. 36 Mi, e
Luwə ə mbətɨ-m, ɨlə-m dɔnangɨ tɨ, ə m-əl-n m-ə nə
miNGon Luwə, nɨngə səi əli əi nə semi na ̰ əm-əl m-
ə nəmiNGon Luwəwa ɓa, mi nje kəl ta kɨmal dɔ tɔ
Luwə tɨ, kɨn emba ri ə? 37Kɨn ə rem-ra kɨlə ləBai al
nɨngə tə adi-mi mesi al! 38A kɨn ə re m-ɨsɨm-ra kɨlə
lə Bai nɨngə, re adi-mimesi al ka, adimesi kɨlə je kɨ
m-ra-dekakɨnndəy̰ taa. Adimesi kadɨ ɨgəri təkɨBai
ɨsɨmem tɨ, əmim-ɨsɨmeBai tɨ tɔ.» 39Lo kɨn tɨ, sangi
rəbɨ nja kare ɓəy kadɨ n-uwəi Jəju, nə te ̰ḛ mbo̰de tɨ
aw.

40 Jəju təl aw gɨdɨ ba Jurdḛ tɨ, lo tɨ kɨ kəte Ja ̰ ra dɨje
batəm tɨ. Jəju aw ɨsɨ loe tɨ kɨn no̰o̰. 41Dɨje ngay awi
rɔe tɨ, nɨngə əli-naa əi nə: «Ja̰ ra nḛ madɨ kare kɨ ətɨ
ɓəl al, nə nḛ je pətɨ kɨ əl ɔjɨ-n dɔ dɨngəmkɨn e nḛ je kɨ
rɔjetɨ.» 42Lo kɨn tɨ no̰o ̰ be dɨje ngay adi mede Jəju.

11
Kḭ Lajar lo koy tɨ

1Dɨngəm kare kɨ nje mo ̰y e no̰o̰, tɔe nə Lajar. Ɨsɨ
me ɓe tɨ kɨ Bətani kɨ e ngon ɓe ləMari əi kɨ ngokone
✡ 10:33 Ləbətɨkɨ 24.16



Ja ̰ 11:2 xxxviii Ja ̰ 11:20

Martɨ. 2E darɔMariwa kɨn ə a ɔy yɨbɨ kɨ ətɨmajɨ nja
Ɓaɓe tɨ nɨm, bɔr njae kɨ bɨsɨ dɔne nɨm. NGa nɨngə
e ngoko ̰e Lajar ə rɔe to-e. 3 NGakonaa je kɨ dəne
kɨ joo kɨn ɨləi dəwmadɨ ade aw əl Jəju ə nə: «Ɓaɓe,
basa madi e mo̰y.» 4 Lokɨ Jəju oo ta kɨn nɨngə əl ə
nə: «Mo̰y lə Lajar kɨn a tɔl-e al, nə e mo̰y kɨ re kadɨ
tɔjɨ tɔgɨ Luwə, taa kadɨ dɨje ɨləi tɔjɨ dɔm tɨmi NGon
Luwə tɔ.» 5 Jəju ndɨgɨ Martɨ əi kɨ ngoko̰e Mari, taa
ndɨgɨ Lajar tɔ. 6 Jəju oomajɨ kadɨ Lajar emo ̰y, nə ɨsɨ
lo tɨ kɨ ɨsɨ tɨ kɨn ba ndɔ joo ɓəy. 7Go tɨ, əl njé ndo je
ləne ənə: «Adɨ jɨ təli j-awi Jude tɨ gogɨ.» 8Ə *NJé ndo
je lie əli-e əi nə: «NJe ndo dɨje, ndɔ ngay al ne ɓəy ə
*Jɨpɨ je sangi kadɨ n-tɨləi-ni kɨmbal n-tɔli-ni ka kɨn
ə, ɨge kadɨ ɨtəl aw Jude tɨ ɓəy a?» 9 Jəju ɨlə-de tɨ ə nə:
«NGan kadɨ e dɔgɨ gɨde joo me kadɨ tɨ kɨ kare. Nɨngə
kɨn ə re dəw njɨyə kada ə a osɨ al, tadɔ oo lo majɨ.
10A re njɨyə kondɔ ə a osɨ, tadɔ oo lo majɨ al.» 11Go
ta tɨkɨn, Jəju ɨlə ta kɨ rangɨdɔ tɨ ənə: «Madɨje Lajar to
ɓi, nɨngəm-a m-aw kadɨm-ndəl-e.» 12Ə nje ́ ndo je
əli-e əi nə: «Ɓaɓe, re e ɓi ə to ə andəl ɓəy.» 13 Jəju əl ta
lə koy Lajar, nə nje ́ ndo je ooi təkɨ e ta lə ɓi kɨ kare.
14Ə Jəju əl-de ay njay ə nə: «Lajar oy. 15NGa nɨngə
kɨ ɔjɨ dɔsi, rɔm nəl-m ngay kadɨ m-goto loe tɨ, kadɨ
tə səi je adii-mi mesi. Ɓa kɨ ne kɨn, adɨ j-awi dɔe tɨ.»
16Ə Tomasɨ kɨ ɨsɨ ɓari-e «NDɨngə» əl ndəgɨ nje ́ ndo je
ə nə: «J-əi ka adɨ j-awi sie tə j-oyi sie.»

Jəju e nje kadɨ dɨje təli ɨsi kɨ dɔde taa
17 Lokɨ Jəju re tḛḛ Bətani tɨ, oo kadɨ dɨbi Lajar ra

ndɔ sɔ ngata. 18 Bətani e ɓasi kɨ Jorijaləm, asɨ kulə
mətər mɨtə be par, 19 adɨ *Jɨpɨ je ngay rəi rɔ Martɨ
tɨ əi kɨMari kadɨ sɔli mede ɔjɨ-n dɔ koy lə ngoko̰de.
20 Lokɨ Martɨ oo kadɨ Jəju a re no̰o̰, i ̰ aw tɨlə kəme,



Ja ̰ 11:21 xxxix Ja ̰ 11:37

nɨngəMari taa ɨsɨ ya̰ne nangɨme kəy tɨ. 21Martɨ kɨ
aw tɨlə kəm Jəju, əl Jəju ə nə: «Ɓaɓe, kɨn ə re ḭ səje
ne ə re ngokom a oy al. 22Nə kɨ newa kɨn kam-gər
kadɨ nḛ je pətɨ kɨ ɨdəjɨ Luwə ə a adi.» 23Ə Jəju əl-e ə
nə: «NGokoḭ a i ̰ lo koy tɨ.» 24Nɨngə Martɨ ɨle tɨ ə nə:
«E kɨ rɔjetɨ, m-gər kadɨ ndɔ kɨ nje ́ koy je a ḭi ̰ taa lo
koy tɨ dɔbəy ndɔ tɨ ə, Lajar a i ̰ taa lo koy tɨ tɔ✡.» 25Lo
kɨn tɨ, Jəju əl-e ə nə: «Mi nje kadɨ dɨje i ̰ḭ taa lo koy tɨ,
kɨ nje kadɨ dɨje ɨsi kɨ dɔde taa. Dəw kɨ adɨ-m mene,
re oy mɨndɨ ka, a təl ɨsɨ kɨ dɔne taa. 26NGa nɨngə,
dəw kɨ ɨsɨ kɨ dɔne taa, ə adɨ-m mene ɓa, dəwe kɨn a
oy al ratata. M-dəji se oo be wa?» 27ƁaMartɨ ɨle tɨ
ə nə: «Oyo, Ɓaɓe, m-adi mem təkɨ i ̰ ə ḭ Kɨrɨsɨ kɨ Luwə
mbəte, i ̰ ə ḭ NGon lə Luwə, i ̰ ə i ̰ dəw kɨ sɔbɨ kadɨ a re
dɔnangɨ tɨ.»

Jəju no̰ mbata koy lə Lajar
28 Go ta tɨ kɨ Martɨ əl kɨn ɓa, ɔtɨ aw ɓar ngokone

Mari, əl-e ta nangɨ yɔgɨrɔ be ə nə: «NJe ndo dɨje a
no̰o̰, ə ɨsɨ dəji kadɨ aw.» 29 Lokɨ Mari oo ta kɨn taa
par ə ḭ taa kalangɨ aw kɨ rɔ Jəju tɨ. 30 Jəju urme ɓe tɨ
al ɓəy, e lo tɨwa kɨMartɨ aw ɨnge tɨ kəte ka kɨn ɓəy.
31*Jɨpɨ je kɨ ɨsimekəy tɨkɨMari, ɨsɨ sɔlimee, lokɨooi-
e ḭ taa kalangɨ, te ̰ḛ taga, ooi ə nə ɨsɨ aw kɨ dɔ ɓadɨ tɨ
kadɨ no̰ wa, adɨ i ̰i ̰ taai goe tɨ. 32LokɨMari aw tḛḛ lo
tɨ kɨ Jəju a tɨ, ə oo Jəju ɓa, osɨ nangɨ njae tɨ, nɨngə əl-e
ə nə: «Ɓaɓe, kɨn ə re ḭ səje ne ə re ngokom a oy al.»
33Lokɨ Jəju oo kadɨMari ɨsɨ no ̰, taa Jɨpɨ je kɨ i ̰i ̰ goe tɨ
ka ɨsɨ no ̰i tɔ ɓa, mee ur made, taa ndɨle ɨsɨ nangɨ al
tɔ. 34 Ə dəjɨ-de ə nə: «Ɨləi-e ra be ə?» Ɓa əli-e əi nə:
«Ɓaɓe, ɨre ə a o.» 35 Lo kɨn tɨ, Jəju no ̰. 36Ə Jɨpɨ je əli
əi nə: «Oi tɔjɨ kɨ tɔjɨ ndɨgɨ kɨ ndɨge kɨn.» 37Nə nje ́ kɨ
✡ 11:24 Danɨyəl 12.2

nungɨ əli əi nə: «Tḛḛ kəmnje kəmtɔ, nga ra ban ə asɨ
kadɨ ɔgɨ Lajar koy al tɔy?»

Jəju adɨ Lajar ḭ lo koy tɨ
38 Lo kɨn tɨ, me Jəju təl ur made kur kɨ rangɨ ɓəy,

adɨ ɔtɨ aw kɨ dɔ ɓadɨ tɨ. Nɨngə e bole mbal ə ɨndəi
mbal made utii tae. 39 Jəju əl-de ə nə: «Ɔrimbal kɨn
kɔ»,nəMartɨkɨkonannje goto əl Jəju ənə: «Ɓaɓe, ra
ndɔ sɔ ngata, adɨ a ətɨ.» 40Ə Jəju əl-e ə nə: «M-əli m-ə
nə ri ə? M-əlim-ənə readɨmei əao tɔgɨLuwə.» 41Lo
kɨn tɨ, ɔri mbal kɔ, ə Jəju un kəmne kɨ taa nɨngə əl ə
nə: «Bai, m-ra-i oyo təkɨ o dɔ ndum. 42M-gər kadɨ
ta je kɨ m-ɨsɨ m-əl səi kɨn o dɔ ndum dɔrɔ, nə m-əl
ta kɨn be mbata kosɨ dɨje kɨ gəi gɨdɨm kɨn, kadɨ adi-
mi mede təkɨ e i ̰ ə ɨlə-m.» 43Go ta tɨ kɨn ɓa, Jəju un
ndune kɨ taa əl ta kɨ tɔgɨne ə nə: «Lajar, ɨtḛḛ taga!»
44Nɨngənje goto Lajar ɨndə lo tḛḛ taga. Jie je kɨnjae
je e kɨ ragɨ kɨ ta kɨbɨ, taa ta kəme e kɨ dole kɨ kɨbɨ tɔ.
Ə Jəju əl-de ə nə: «Ɨtuti-e, ə ɨyəḭ-e adɨ aw.»

Dɨje dɔɔi ta naa tɨ kadɨ n-tɔli Jəju
(Mt 26.1-5; Mk 14.1-2; Lk 22.1-2)

45*Jɨpɨ je ngay kɨ awi rɔMari tɨ, ə ooi nḛ kɨ Jəju ra,
adimede Jəju. 46Nə njé kɨ na ̰ je awi ɨngəi *Parɨsɨ je,
əli-de nḛ kɨ Jəju ra. 47 Lo kɨn tɨ, nje ́ kun dɔ nje ́ kɨjə
nḛ məsɨ kadɨ-kare je, kɨ Parɨsɨ je, ɔsi dɔ nje ́ gangɨ ta
je lə Jɨpɨ je naa tɨ, nɨngə dəji-naa əi nə: «E ri dana ə
kadɨ jɨ rai ə? Dɨngəm kɨn ra nḛ je kɨ ətɨ ɓəl ɓəl ngay!
48 Kɨn ə re j-ɨyəḭ-e j-adɨ ra nḛ je ləne kɨn kɨ no̰ne tɨ
ə, dɨje pətɨ a adi-e mede, nɨngə dɨje kɨ Rom tɨ a rəi
kadɨ tuji kəy lə Luwə, taa a tuji gɨn ɓe ləje tɔ!» 49Ə
Kayɨpɨ kɨ e kɨ kare dan nje ́ kun dɔ Jɨpɨ je tɨ, kɨ ɓale
tɨ no̰o̰ e kɨ bo dɔ nje ́ kɨjə nḛ məsɨ kadɨ-kare je tɨ, un
ta əl-de ə nə: «Ɨgəri nḛ kare me ne ̰ tɨ kɨ ɨsɨ ra nḛ kɨn

al! 50 Ɨməri ta majɨ oi! E sotɨ ngaymbata tɨ ləsi kadɨ
ba kal dəwkare oymbata lə gɨn dɨje kosɨ, ə gɨn ɓe kɨ
tae ba ɨngə tujɨ al.» 51NGanɨngə e ta kɨKayɨpɨwa ɓa
əl kɨ dɔne al, nə təkɨ ɓale tɨ no̰o̰ e kɨ bo dɔ nje ́ kɨjə nḛ
məsɨ kadɨ-kare je tɨ, Luwə ɨndə ta tae tɨ adɨ ɨləmbḛe
kəte təkɨ sɔbɨ kadɨ Jəju a oymbata lə gɨn ɓe lə Jɨpɨ je.
52Nɨngə a oymbata lə gɨn ɓe lə Jɨpɨ je par al, nə a oy
mba kadɨ kaw-n ngan lə Luwə kɨ sanəi-naa kɨ lo je
dangɨ dangɨ kɨn kadɨ təli gɨn dɨje kɨ kare ba. 53 I ̰ dɔ
ndɔe tɨ no̰o ̰ kɨn, nje ́ kun dɔ Jɨpɨ je uni ndude kadɨ n-
tɔli Jəju. 54E be ə, Jəju ɨndə ngangɨ njɨyə taga ta kəm
Jɨpɨ je tɨ. Ɔr rɔne aw ɓasi kadɨ dɨlə lo tɨ, me ngon ɓe
tɨ kɨ ɓari-e Epɨrayɨm. Aw ɨsɨ tɨno̰o̰ kɨnjé ndo je ləne.

55 Dɔkagɨlo ra nay lə Jɨpɨ je kɨ ɓari-e Pakɨ e ɓasi,
adɨ dɨje ngay awi Jorijaləm tɨ kəte no̰ tɨ kadɨ tə rai
nḛ je kɨ go kuje tɨ ləde əi Jɨpɨ je kadɨ Luwə oo-n-de
tə dɨje kɨ kanjɨ majal. 56 Dɨje ka kɨn əi gɨn kəy tɨ lə
Luwə, nɨngə ɨsɨ sangi Jəju, ə dəji-naa ta dande tɨ əi
nə: «Mər ta ləsi e ri ə? Kadɨ a re lo ra nay tɨ al a?»
57Ne ̰ kare ɓa, njé kun dɔ njé kɨjə nḛ məsɨ kadɨ-kare
je, kɨ Parɨsɨ je adi ndu kadɨ re dəwmadɨ oo lo kɨ Jəju
e tɨ ɓa, kadɨ əl-de adɨ n-awi n-uwəi-e.

12
Mari ɓukɨ yɨbɨ kɨ ətɨmajɨ nja Jəju tɨ
(Mt 26.6-13;Mk 14.3-9; Lk 7.36-50)

1NDɔmehe ̰ kəte no̰ ra nay Pakɨ tɨ, Jəju aw Bətani
tɨkɨLajar ɨsɨ tɨ. Lajar kɨndɔkɨade i ̰ taa lo koy tɨ. 2Lo
kɨn tɨ no ̰o̰, rai ne ̰ kuso kɨ tɔ Jəju. Martɨ ə e nje kadɨ-
de nḛ kuso, nɨngə Lajar e kɨ kare dan njé kɨsɨ ta nḛ
kuso tɨ kɨ Jəju. 3Mari un yɨbɨ kɨ rai kɨ man kagɨ kɨ
ɓari-e nar, a rosɨ ngon ku be, ɓukɨ nja Jəju tɨ, nɨngə

go tɨ, bɔr njae kɨ bɨsɨ dɔne. E yɨbɨ nar dɔrɔe kɨ gate e
ngay. Ba ̰yḛ taame kəy. 4Lo kɨn tɨ, Judasɨ Isɨkarɨyotɨ
kɨ e kɨ kare dan nje ́ ndo je tɨ lə Jəju, e kɨ a un dɔ Jəju,
əl ə nə: 5 «MBa ri ə e kɨ gatɨ kɨ yɨbɨ kɨn, taa-n la kɨ lo
kɨlə tɨ kɨ ndɔ ɓu mɨtə be ka e kɨ ra-n kɨ nje ́ ndoo je
al ə?» 6 Judasɨ əl ta kɨn be mba to ɓa ta lə njé ndoo
je to rɔe al, nə mbata e nje ɓogɨ. E ə ɓɔl la e jie tɨ,
adɨ ɨsɨ ɓogɨ la kɨ ɨsɨ ɓuki me tɨ ndəy̰ ndəy̰. 7Nə Jəju
əl ə nə: «Ɨyəḭ Mari jəke! Ra nḛ kɨn be ngɨnə-n ndɔ kɨ
kadɨ darɔma aw-n ɓada. 8NJé ndoo je kam, ɨsi səsi
ne kɨ ndɔ je pətɨ, nəmim-am-ɨsɨ səsi kɨ no̰ tɨ al.»

Dɨje dɔɔi ta naa tɨ kadɨ n-tɔli Lajar
9Kosɨ *Jɨpɨ je ngay ooi kadɨ Jəju e Bətani tɨ, adɨ rəi.

Nɨngə rəi mbata lə Jəju par al, nə rəi mba koo Lajar
kɨ Jəju ade i ̰ taa lo koy tɨ ka kɨn tɔ. 10E be ə, nje ́ kun
dɔ njé kɨjə nḛ məsɨ kadɨ-kare je uni ndude kadɨ n-
tɔli Lajar kɔ, 11mbata e ta lie ə ra adɨ Jɨpɨ je ngay
ɨyəḭ-de ə adi mede Jəju.

Jəju urme ɓe tɨ kɨ Jorijaləmkɨ kɔsɨ-gon
(Mt 21.1-11;Mk 11.1-11; Lk 19.28-40)

12Lo ti go tɨ, kosɨ dɨje kɨ ngay kɨ rəi Jorijaləm, ooi
kadɨ Jəju ɨsɨ re Jorijaləm, 13 ə ɔyi baji tan je, ə tḛḛi
taga gɨdɨ ɓe tɨ, awi tɨlə kəme. Nɨngə lo kɨn tɨ, uni
ndude kɨ taa əli əi nə: «Tɔjɨ e kɨ dɔ Luwə tɨ! Nɨngə
kadɨ Luwə ɨndə jine dɔ dəw tɨ kɨ re kɨ tɔ Ɓaɓe, kadɨ
Luwə ɨndə jine dɔ ngar tɨ lə *Isɨrayəl je!» 14 Jəju
ɨngə ngon koro, nɨngə al ɨsɨ dɔe tɨ təkɨ ndangi me
makɨtɨbɨ tɨ lə Luwə əi nə:
15 «Ɨɓəl al, ɓe bo *Sɨyo ̰!
Ɨgo̰ lo o, ngar ləi ɨsɨ re,
Ɨsɨ dɔ ngon koro tɨ.✡»
✡ 12:15 Jakari 9.9

16Dɔsa̰y ba, njé ndo je lie gəri me nḛ je kɨ ɨsɨ rai
kɨn al, nə lokɨ dɨje ɨsɨ ɨləi tɔjɨ dɔ Jəju tɨ ngata ɓa kadɨ
mede ole dɔ tɨ təkɨmakɨtɨbɨ lə Luwə əl ta lie kadɨ nḛ
kɨn a ra nḛ dɔe tɨ be. Nɨngə e ne ̰e ka ə ɨsɨ ra nḛ dɔe tɨ
kɨn.

17Dɨje ngay kɨ ndɔ kɨ əi sie naa tɨ lokɨ ndəl Lajar
ade te ̰ḛ ɓada, dan nje ́ koy je tɨ, mai najɨ lie. 18Nɨngə
e najɨ kɨma ləde kɨn ə ra adɨ kosɨ dɨje awi tɨləi kəme,
tadɔ ooi kadɨ ra nḛ kɔjɨ kɨ ətɨ ɓəl ngay kɨn. 19Lo kɨn
tɨ, *Parɨsɨ je əli-naa dande tɨ əi nə: «Oi to kɨ taga ta
kəmsi tɨne kadɨ asi ra ne ̰madɨ al; dɨje pətɨ ɓuki-naa
kɨ goe tɨ!»

Gɨrəkɨ je sangi kadɨ n-ooi Jəju
20Gɨrəkɨ jemadɨ əi dan dɨje tɨ kɨ rəi Jorijaləmlo ra

nay tɨ kadɨ ɔsi məkəsɨde nangɨ no ̰ Luwə tɨ. 21Gɨrəkɨ
je ka kɨn rəi ɓasi rɔ Pɨlɨpɨ tɨ kɨ e dəw kɨ ngon ɓe tɨ kɨ
Bətɨsayda kɨ Galile tɨ, dəji-e əi nə: «Jɨ ndɨgɨ kadɨ j-o
Jəju.» 22Ə Pɨlɨpɨ aw əl Andɨre, nga ə ɨndəi rɔde naa
tɨ joo pu awi əli Jəju. 23 Jəju ɨlə-de tɨ ə nə: «Kɨ ne kɨn
ɓa, ndɔ asɨ kadɨ Luwə tɔjɨ tɔgɨm mi *NGon dəw kɨ
taga ngata. 24Nɨngə kɨ rɔjetɨ, adɨm-əl səsi, ka̰ ko kɨ
kare kɨ osɨ nangɨ kɨn re oy al ə, a to kɨ karne ba par,
a re oy tɔ ɓa, a tḛḛ kɨ ka ̰ ko je kɨ rangɨ ngay. 25Dəw
kɨ ndɨgɨ koo majɨ rɔne, a ti ̰ tae, nə dəw kɨ ɨyə̰ ta koo
majɨ rɔnedɔnangɨ tɨne, a ngəmrɔnekadɨkajɨkɨbɨtɨ
kɨ no̰ tɨ. 26Kɨn ə re dəwmadɨ ge ra kɨlə ɓəə ləm ɓa,
sɔbɨ kadɨ un gom, nga nɨngə nje kɨlə ɓəə ləmkɨn a e
səm lo tɨ kɨm-am-i ̰ tɨ. Dəwkɨ nje ra kɨlə ɓəə ləm, Bai
Luwə a ɔsɨ gone.»

Jəju əl ta kɨ dɔ koyne tɨ
27 Jəju əl ə nə: «Kɨ ne kɨn, ndɨlm ɨsɨ nangɨ al, ə se ta

ri ə kadɨ m-əl wa? Kadɨ m-əl m-ə nə: “Bai, ajɨ-m ta

dɔ kadɨ tɨ kɨ nga̰ kɨ a re dɔm tɨ kɨn a?” NGa embata
dɔkadɨwakɨn əm-re bɨtɨm-tḛḛ-n ne kɨn. 28Bai, ɨtɔjɨ
adɨ dɨje gəri tɔɓa ləi.» Nɨngə ndu dəw ɓa i ̰ kɨ dɔra̰ tɨ ə
nə: «M-adɨdɨje gəri tɔ ɓa ləmngata, nəm-am-adɨ-de
gəri ɓəy.» 29Kosɨ dɨje kɨ ai loe tɨ no̰o ̰ ə ooi ndu ta kɨn
kɨ mbide əli əi nə: «E ndi ə ndangɨ nḛ.» Nɨngə njé
kɨ nungɨ əli əi nə: «Malayka kare ə əl-e ta.» 30Ə Jəju
əl-de ə nə: «NDu ta kɨ ɓa ə oi kɨn tḛḛ mbata ləmmi
al, nə te ̰ḛ kɨmbata ləsi səi je. 31Kɨ ne kɨn, e dɔkagɨlo
kɨ kadɨ Luwə a gangɨ-n ta dɔ dɨje tɨ kɨ dɔnangɨ tɨ ne
ngata, e dɔkagɨlo kɨ kadɨ Luwə a uwə-n njemajal kɨ
ɨsɨ ɨndə tɔgɨne dɔ dɨje tɨ kɨ dɔnangɨ tɨ ne, ɨle gɨdɨ lo tɨ
kɔ ngata. 32NGa nɨngə mi, ndɔ kɨ dɨje a ɓəi-mi taa
dɔkagɨ-dəsɨ tɨkɨn ɓa,m-am-ndɔr dɨje pətɨkɨ rɔmtɨ.»
33Me ta tɨ kɨn, Jəju tɔjɨ kadɨ gəri se go rəbɨ kɨ ban ə a
oy-nwa?. 34Ə kosɨ je əli-e əi nə: «J-ɨngəmemakɨtɨbɨ
ndu-kun je tɨ ləje təkɨKɨrɨsɨ kɨ e dəwkɨ Luwəmbəte,
a ɨsɨ bɨtɨ kɨ no ̰ne tɨ ɓɨ a oy al✡, nga ra ban be ə i ̰ əl ə
nə: “Sɔbɨ kadɨ a ɓəi NGon dəw taa dɔ kagɨ-dəsɨ tɨ ə?”
Ə NGon dəw əwa kɨn e na ̰ dana ə?» 35Ɓa Jəju əl-de
ə nə: «Kunjɨ e dansi tɨ ne dɔkagɨlo ndəy̰ ɓəy. Nɨngə
kadɨ ɨnjɨyəi kɨ no̰si tɨ lokɨ kunjɨ ɨsɨ unjɨ dɔsi tɨ kɨn,
kadɨ tə tɨl ɨngə səsi dɔ rəbɨ tɨ al. Tadɔ dəwkɨnjɨyəme
tɨl tɨ, gər lo kɨ ɨsɨ aw tɨ al. 36Dɔkagɨlo kɨ kunjɨ e səsi
kɨn ɓa, adi mesi kunjɨ, kadɨ tə ɨtəli dɨje kɨ me kunjɨ
tɨ.» Lokɨ Jəju əl-de ta be nɨngə, ɔtɨ aw ɓɔyɔ rɔne sa ̰y
ta kəmde tɨ.

Jɨpɨ je mbati kadɨmede Jəju
37 Jəju ra nḛ kɔjɨ je kɨ ətɨ ɓəl ɓəl ta kəm*Jɨpɨ je tɨ ka,

mbati kadi-e mede. 38E kɨn tɔjɨ ta kɨ nje kəl ta kɨ ta
Luwə tɨ Ejay əl ə nə:
✡ 12:34 Pa je 110; Ejay 9.6; Danɨyəl 7.14

«Ɓaɓe, na ̰ ə taa ta kɨ tḛḛ taje tɨ osɨmbide tɨ kɨn ə?
E na ̰ je ə Ɓaɓe tɔjɨ-de tɔgɨne ə✡?»
39NɨngədarɔEjay əwatəl ano̰o̰ ɔr gɨnnḛkɨasii kadɨ

mede al ə nə:
40 «Luwə tɔ kəmde,
Kadɨ tə ooi lo al,
Adɨmede nga ̰ ngororo,
Kadɨ tə gəri nḛ madɨ kare al,
Kadɨ tə təli kəmde rɔ Luwə tɨ al,
Nə tə Luwə ḭ ajɨ-de.✡»

41Ejay əl ta kɨn bembata kunjɨ Jəju kɨ oo kəte nu
ə əl-n ta dɔe tɨ.

42 Ne ̰ kare ɓa, dan nje ́ kun dɔ Jɨpɨ je tɨ wa kɨn,
ngay je adi mede Jəju, nəmbati kəli kɨ taga mbata
lə *Parɨsɨ je kɨ kadɨ a tuwəi-de kɔ gɨn kəy kaw-naa tɨ
ləde əi Jɨpɨ je✡. 43Oi majɨ ngay kadɨ dɨje ə pɨti-de ə e
sotɨ ɨtə kadɨ Luwə ə pɨtɨ-de.

Ta kɨ ta Jəju tɨ ə a gangɨ ta
44 Jəju əl ta kɨ ndune kɨ boy ə nə: «Dəw kɨ adɨ-m

mene ɓa, emi ə adɨ-mmene al, nə e nje kɨlə-m ə ade
mene; 45nɨngədəwkɨoo-m ə, oonje kɨlə-m tɔ. 46Mi,
mi kunjɨ, əm-re dɔnangɨ tɨ nemba kadɨ dəwkɨ adɨ-
mmene ɓa, dəwe njɨyəme tɨl tɨ al. 47Kɨn ə re ta ləm
osɨmbi dəw tɨ, ə dəwe ra-n kɨlə al ə, emi ɓam-gangɨ
ta dɔe tɨ al, tadɔm-re dɔnangɨ tɨne kadɨm-ajɨ dɨje ɓɨ
kadɨm-gangɨ ta dɔde tɨ al. 48Dəw kɨmbatɨ-m nɨm,
taa ta ləmal nɨm ə, aw kɨ nje gangɨ ta dɔne tɨ ngata.
Tadɔ e nḛ je kɨ m-ndo dɨje wa kɨn ə, a gangɨ ta dɔe
tɨ dɔbəy ndɔ tɨ. 49Təkɨ rɔjetɨ, m-əl ta kɨ dɔ rɔm al, nə
e Bai kɨ nje kɨlə-m ə adɨ-m ndu je kɨ kadɨm-əl nɨm,
m-ndo nɨm. 50NGa nɨngə, m-gər kadɨ ndu kɨ Luwə
✡ 12:38 Ejay 53.1 ✡ 12:40 Ejay 6.9-10 ✡ 12:42 9.22

adɨ kɨn ə, e nje re kɨ kajɨ kɨ bɨtɨ kɨ no̰ tɨ. Ta je kɨm-əl,
m-əl-de təkɨ Bai əl-m.»

13
Jəju togɨ nja njé ndo je ləne

1Kəte no̰ ra nay Pakɨ tɨ, Jəju gər kadɨ ndɔ re nga
kadɨ tə ɨyə̰ dɔnangɨ ə aw rɔ Bawne tɨ. Jəju kɨ ndɨgɨ
nje ́ kɨ ya̰ne je kɨ dɔnangɨ tɨ nemari nu, ndɨgɨ-de bɨtɨ
kadɨ tɔl tae. 2 Jəju əi kɨnje ́ndo je ləne ɨsi tane ̰kuso tɨ
lo sɔlɔ. Nɨngədɔkagɨloe tɨ kɨn, su ɨndə ta ga kulə Jəju
ji njé ba̰ je tɨme Judasɨ tɨ kɨ ngon lə Sɨmo ̰ Isɨkarɨyotɨ
ngata. 3 Jəjuwa kɨ dɔne gər kadɨBawne Luwə ɨlənḛ
je pətɨ jine tɨ, nɨngə gər təkɨ n-i ̰ rɔe tɨ ə n-re, adɨ n-a
n-təl n-aw rɔe tɨ gogɨ. 4 Jəju i ̰ taa ta nḛ kuso tɨ, ɔr kɨbɨ
lənekɨ ɨlədɔmade tɨ, ɓaun ta kɨbɨdɔɔ-n ɓədɨne. 5Go
tɨ, mbəl manme nḛ tɨ, ɓa ɨlə rɔne togɨ nja njé ndo je
ləne, ə bɔr njade kɨ ta kɨbɨ kɨ kəte dɔɔ-n ɓədɨne ka
kɨn. 6Lokɨ Jəju re tḛḛ dɔ Sɨmo̰ Pɨyər tɨ ɓa, Sɨmo ̰ Pɨyər
əl-e ə nə: «Ɓaɓe, i ̰ ə kadɨ ɨtogɨ njam a?» 7Ə Jəju əl-e
ə nə: «Nḛ kɨm-ɨsɨm-ra kɨn, ta ji naa tɨ ne ɨgər al, nə
a gər mee kɨ ɓəy tɨ.» 8Be ka Pɨyər əl Jəju ə nə: «Jagɨ,
i ̰ a togɨ njam al.» Ə Jəju ɨle tɨ ə nə: «Kɨn ə re m-togɨ
njayal ɓa, nḛmadɨkɨ ɓəw-jenaa tɨ səi goto.» 9Nɨngə
Pɨyər əl ə nə: «Ɓaɓe, re e be ɓa, ɨtogɨ njam par al,
nə kadɨ ɨtogɨ jim je, kɨ dɔm je tɔ.» 10Ə Jəju əl-e ə nə:
«Dəwkɨndogɨman, awkɨndoo togɨnjanepar, ɓɨ rɔe
je pətɨ al, tadɔ ndəgɨ rɔe je ay njay. NGa nɨngə səi je,
rɔsi ay njay, nə e dɨje pətɨ ɓa rɔde ay, al ɓəy tɔ.» 11Lo
kɨn tɨ, Jəju gər dəw kɨ a ule ji nje ́ ba̰ je tɨ, ə əl-n ə nə:
«E səi pətɨ ɓa rɔsi ay, al.» 12Lokɨ Jəju togɨ njade gɨne
gangɨ nɨngə, un kɨbɨ ləne ɨlə rɔne tɨ, ə təl aw ɨsɨ ta nḛ
kuso tɨ gogɨ, ɓa əl-de ə nə: «Ɨgəri me ne ̰ kɨm-ra səsi

kɨn a? 13 Ɨsɨ ɓari-mi NJe ndo dɨje je, Ɓaɓe je, nɨngə e
go rəbe tɨ, tadɔ e mi əwa. 14NGa nɨngə re mi kɨmi
NJe ndo dɨje je, mi Ɓaɓe je əm-togɨ njasi nɨngə, səi
ka sɔbɨ kadɨ ɨtogi njanaa kɨ yo je kɨ ne je tɔ. 15E nḛ
əm-ɔjɨ səsi, kadɨ səi ka ɨndaji, ɨrai təkɨm-ra səsi kɨn
be tɔ. 16Təkɨ rɔjetɨ, adɨm-əl səsi, ɓəə ɨtə ɓane al, taa
ngonnje kawkɨlə ɨtənje kɨle al tɔ. 17Təkɨ ɨgəri ngata
kɨn ə, ɨrai kɨle ə, rɔsi a nəl səsi ngay. 18 E səi pətɨ ɓa
m-ɨsɨm-əl ta ləsi al; m-gər dɨje kɨm-mbətɨ-de. NGa
nɨngə, sɔbɨ kadɨ ta kɨ makɨtɨbɨ lə Luwə əl kɨn ra nḛ.
Makɨtɨbɨ əl ənə: “Dəwkɨ ɨsɨuso səmnḛ, tu gajɨne ɔsɨ-
m✡.” 19M-əl səsi ta kɨn ɓasɨne, kadɨ təndɔkɨnḛea ra
nḛ ɓa, ɨgəri təkɨ “Mi NJe kɨsɨ no ̰o̰.” 20 Təkɨ rɔjetɨ, adɨ
m-əl səsi, dəwkɨ uwə dəwkɨm-ɨle kɨ rɔne tɨ, uwə-m
kɨ rɔne tɨ, ə dəw kɨ uwə-m kɨ rɔne tɨ, uwə nje kɨlə-m
kɨ rɔne tɨ tɔ.»

Jəju əl təkɨ Judasɨ a un dɔne
(Mt 26.21-25;Mk 14.18-21; Lk 22.21-23)

21Go ta je tɨkɨn, ndɨl Jəju ɨsɨnangɨ al, adɨ ta te ̰ḛ tae
tɨ kɨ taga ə nə: «Təkɨ rɔjetɨ, adɨ m-əl səsi, dəw kare
dansi tɨ ne a ɨlə-m ji dɨje tɨ.» 22 Lo kɨn tɨ, njé ndo
je lie go̰i kəm-naa, nɨngə dəji-naa se na ̰ dana ə ɨsɨ
əl ta lie wa. 23 Kɨ kare dan njé ndo je tɨ, kɨ e dəw
kɨ Jəju ndɨge, ɨsɨ kadɨ Jəju tɨ ɓasi. 24Ə Sɨmo ̰ Pɨyər ra
nḛ yɔgɨrɔ nangɨ əl-e-n kadɨ dəjɨ Jəju se ɨsɨ əl ta lə na̰
dana wa. 25 NJe ndo ka kɨn ɔy kɨ dɔ Jəju tɨ, nɨngə
dəje ənə: «Ɓaɓe, dəwe ena ̰ ə?» 26Ə Jəju ɨle tɨ ənə: «E
dəw kɨm-am-ademapa kɨm-gangɨ, m-ɨləme ta̰y tɨ
kɨn.» Nɨngə Jəju gangɨmapa ɨləme ta̰y tɨ, adɨ Judasɨ
kɨ ngon lə Sɨmo ̰ Isɨkarɨyotɨ. 27Lokɨ Judasɨ taamapa
ka kɨn taa par ə, *Sata̰ urmee tɨ. Ə Jəju əl-e ənə: «Nḛ
✡ 13:18 Pa je 41.10

kɨ tomei tɨ kadɨ ɨra ka kɨn, ɨra law!» 28Dan dɨje tɨ kɨ
ɨsi sie ta nḛ kuso tɨ kɨn, dəw kɨ kadɨ gər se mba ri ə
əl-e ta kɨn bewa goto. 29Tə ka kɨ Judasɨ e-n nje kotɨ
ɓɔl la ka kɨn, ngay je ooi təkɨ Jəju dəje kadɨ awndogɨ
nḛ kɨ kadɨ n-rai nay Pakɨ, ə se kadɨ aw adɨ nḛ madɨ
nje ́ndoo jewa be. 30 Judasɨ taamapa kɨ Jəju ade ka
kɨn taa par ə te ̰ḛ taga. Dɔ kade tɨ kɨn, lo ndul ngata.
31Lokɨ Judasɨ tḛḛ ɓa, Jəju əl ə nə: «Kɨ ɓasɨne kɨn, dɨje
ɨləi tɔjɨ dɔm tɨ mi *NGon dəw, nɨngə mi NGon dəw
m-ra m-adɨ dɨje ɨləi tɔjɨ dɔ Luwə tɨ tɔ. 32Kɨn ə re m-
ram-adɨ dɨje ɨləi tɔjɨ dɔ Luwə tɨ ɓa, Luwəwa kɨ dɔne
a adɨ dɨje ɨləi tɔjɨ dɔm tɨmi NGon dəw tɔ. NGa nɨngə
e nḛ kɨ a ra nḛ ɓasɨne. 33NGanm je, mi səsi ne, naa
tɨ dɔkagɨlo kɨ ndəy̰ be par. A sangi-mi, nɨngə təkɨm-
əl-n *Jɨpɨ je, m-əl səsi ɓone tɔ təkɨ: “Lo kɨm-a m-aw
tɨ, a asi kadɨ awi tɨ al.” 34M-adɨ səsi ndu-kun kɨ sɨgɨ
kɨ e ta kadɨ ɨndɨgi-naa dansi tɨ kɨ yo je kɨ ne je. Majɨ
kadɨ ɨndɨgi-naa dansi tɨ kɨ yo je kɨ ne je təkɨ mi m-
ndɨgɨ-n səsi kɨn be tɔ. 35Kɨn ə re ɨndɨgi-naa dansi tɨ
kɨ yo je kɨ ne je ɓa, dɨje pətɨ a gəri təkɨ səi nje ́ ndo je
ləm.»

Jəju əl təkɨ Pɨyər a najɨ ta gər-ne
(Mt 26.33-35;Mk 14.29-31; Lk 22.31-34)

36 Sɨmo ̰ Pɨyər dəjɨ Jəju ə nə: «Ɓaɓe, a aw ra ə?» Ə
Jəju ɨle tɨ ə nə: «Lo kɨm-am-aw tɨ, a asɨ kadɨ un gom
kɨ ɓasɨne kɨn al, nə a un gom kɨ ɓəy tɨ.» 37Ɓa Pɨyər
dəjɨ Jəju ə nə: «Ɓaɓe, mba ri əm-a m-asɨ kadɨm-un
goi kɨ ɓasɨne kɨn al ə? Mi ɓasi ngay kadɨ m-ɨlə rɔm
kɔmbata ləi!» 38Lo kɨn tɨ, Jəju ɨlə Pɨyər tɨ ə nə: «Adɨ
i ̰ ɓasi ngay kadɨ ɨlə rɔi kɔ mbata ləm wa ta? Təkɨ
rɔjetɨ, adɨm-əli, kunə kɨnjə no ̰ al ɓəy ə, a najɨ ta nja
mɨtə ə nə ɨgər-m al.»

14

Jəju e rəbɨ kɨ kaw kɨ rɔ Luwə tɨ
1 Jəju əl nje ́ ndo je ləne ə nə: «Sɔbɨ kadɨ mesi ɓəl

al, adimesi Luwə, ə adi-mimesi tɔ. 2Me ɓe tɨ lə Bai,
kəy je e ngay no̰o̰. Kɨn ə re e nḛ kɨ rɔjetɨ al ə, re m-a
m-əl səsi, tadɔm-aw kadɨm-ɨndə dɔ lo danambata
tɨ ləsi. 3 Lokɨm-aw, əm-ɨndə dɔ lo dana gɨne gangɨ
nɨngə, m-a m-təl tə m-re kadɨ m-ɔy səsi, m-aw səsi
rɔm tɨ, kadɨ tə lo kɨ mi tɨ, səi ka səi tɨ tɔ. 4 Səi, ɨgəri
rəbɨ kɨ kaw lo tɨ kɨm-ɨsɨm-aw tɨ.» 5Lo kɨn tɨ, Tomasɨ
əl Jəju ə nə: «Ɓaɓe, jɨ gər lo kɨ ɨsɨ aw tɨ al tɔ, ə ra ban
be ə j-a jɨ gər rəbɨ kɨ kaw tɨ ə?» 6Ə Jəju əl-e ə nə: «Mi
rəbɨ, mi ta kɨ rɔjetɨ, mi kɨsɨ kɨ dɔ taa. Rəbɨ kɨ rangɨ kɨ
kadɨ dəw asɨ kaw-n rɔ Bai Luwə tɨ goto. 7 Re ɨgəri-
mi ɓa, a ɨgəri Bai tɔ. NGa nɨngə, təkɨ j-a-n newa kɨn,
ɨgəri-e nɨm, oi-e nɨm tɔ.» 8Nɨngə Pɨlɨpɨ əl Jəju ə nə:
«Ɓaɓe, ɨtɔjɨ-je Bawje Luwə adɨ j-o-e par ə, e wa kɨn
asɨ-je nakɨ.» 9Ə Jəju ɨle tɨ ənə: «Pɨlɨpɨ, emari nu ba ə
m-a səsi ne kɨn ka ɨgər-m al ɓəy a? Dəw kɨ oo-m ɓa,
oo Bai Luwə tɔ. Ra ban be ə əl ə nə: “Ɨtɔjɨ-je Bawje
Luwə adɨ j-o-e?” 10 O tə ta kɨ rɔjetɨ al kadɨmi m-ɨsɨ
me Bai tɨ, ə Bai ɨsɨmem tɨ a? Ta je kɨm-ɨsɨm-əl səsi
kɨn, emiwakɨdɔm ɓam-ɨsɨm-əl al; e Bai kɨ ɨsɨmem
tɨ ə ɨsɨ ra kɨlə je ləne. 11Adi-mimesi təkɨmim-ɨsɨme
Bai tɨ, ə Bai ɨsɨ mem tɨ tɔ kɨn. A re adi-mi mesi dɔ
ta je tɨ kɨ m-ɨsɨ m-əl al ə, kɨlə ra je lə Luwə kɨ oi kɨ
kəmsi kɨn yo ə, adii mesi ndəy̰. 12Təkɨ rɔjetɨ, adɨm-
əl səsi, dəwkɨ adɨ-mmene ɓa, e ka a ra nḛ je kɨm-ɨsɨ
m-ra-de kɨn tɔ. A ra nḛ je kɨ ətɨ ɓəl ngay ɓəy, mbata
mi m-ɨsɨ m-aw rɔ Bai tɨ. 13NGa nɨngə, nḛ je pətɨ kɨ
ɨdəji me tɔm tɨ ə, m-a m-ra m-adɨ səsi, mba kadɨmi

NGon, m-ram-adɨ dɨje ɨləi tɔjɨ dɔ Bai Luwə tɨ. 14Kɨn
ə re ɨdəji ne ̰madɨme tɔm tɨ ə, m-am-ram-adɨ səsi.»

Jəju un ndune kadɨ n-a n-ɨlə kɨNDɨl Luwə
15 Jəju ɨlə ta kɨ rangɨ dɔ tɨ ɓəy ə nə: «Kɨn ə re ɨndɨgi-

mi ə, a təli rɔsi gondu-kun je tɨ ləm. 16Nɨngəmi,m-a
m-dəjɨ Bai Luwə kadɨ ɨlə kɨ NJe ra səsi kɨ rangɨ, kɨ a
ɨsɨ səsi bɨtɨkɨno̰ tɨ. 17E əeNDɨl kɨnje rane ̰kɨ rɔjetɨ, kɨ
dɨje kɨ dɔnangɨ tɨ ne asi kadɨ taai-e mede tɨ al, tadɔ
ooi-e al, taa gəri-e al tɔ, nə səi je, ɨgəri-e, mbata ɨsɨ
kadɨsi tɨ ne, taa a ɨsɨ mesi tɨ tɔ. 18M-a m-ɨyə̰ səsi kɨ
karsi təngankal jebeal, nəm-am-təl kadɨm-rerɔsi
tɨ. 19Nay ngay al kadɨ dɨje kɨ dɔnangɨ tɨ ne a ooi-mi
al ratata, nə səi je, a oi-mi, tadɔm-ɨsɨ kɨ dɔmtaa, taa
səi je ka a ɨsi kɨ dɔsi taa tɔ. 20NDɔe tɨ kɨn ə, a oi kadɨ
mi me Bai tɨ, nɨngə səi, səi mem tɨ, əmi, mi mesi tɨ
tɔ. 21Dəwkɨnje ndɨgɨ-m, e dəwkɨngəmgondu-kun
je ləmmajɨ nɨm, təl rɔne go tɨ nɨm. Bai a ndɨgɨ dəw
kɨ nje ndɨgɨ-m, nɨngəmi kam-am-ndɨge tɔ, taam-a
m-tɔje rɔm kɨ taga kadɨ gər-m tɔ.» 22 Judɨ (kɨ Judasɨ
Isɨkarɨyotɨ al) əl Jəju ə nə: «Ɓaɓe, ra ban be ə je par ə
a tɔjɨ-je rɔi kɨ tagakadɨ jɨgər-i, ɓɨa tɔjɨ rɔi kɨ tagakadɨ
ndəgɨdɨje kɨdɔnangɨ tɨnekɨngəri-ni al ə?» 23 Jəju ɨle
tɨ ə nə: «Dəwkɨ ndɨgɨ-m ə, a ngəmgo ta je ləm. Bai a
ndɨge, nɨngə je kɨ Bai Luwə joo pu j-a jɨ re rɔe tɨ, j-a
j-ɨndə ɓe naa tɨ sie. 24Dəw kɨ ndɨgɨ-m al, təl rɔne go
ta je tɨ ləmal. Ta je kɨ ɨsɨ te ̰ḛ tam tɨ ə ɨsɨ oi kɨn, e ta je
kɨmiwam-əl kɨ dɔmal, nə e ta je kɨ i ̰ rɔ Bai tɨ kɨ nje
kɨlə-m. 25M-əl səsi ta je kɨndɔkagɨlo kɨmi səsi naa tɨ
ne ɓəy kɨn. 26NJe ra səsi, NDɨl kɨ Bai a ɨlə sie adɨ səsi
me tɔm tɨ kɨn, a ndo səsi nḛ je pətɨ, taa a ole mesi
dɔ nḛ je tɨ pətɨ kɨ m-əl səsi tɔ. 27M-ɨyə̰ lapɨya m-adɨ
səsi, m-adɨ səsi lapɨya. Nɨngəmim-adɨ səsi təkɨ dɨje

kɨ dɔnangɨ tɨ ne adii səsi al. Adimesi osɨ nangɨ, ɨɓəli
al. 28Oi tḛḛ tam tɨ m-əl m-ə nə: “M-a m-aw, ə m-a
m-təl m-re rɔsi tɨ”. Nɨngə kɨn ə re ɨndɨgi-mi ə, a ɨrai
rɔnəl dɔ kaw tɨ kɨm-ɨsɨm-aw rɔBai tɨ, tadɔ e, e kɨ bo
ɨtə-m. 29M-əl səsi ta kɨn ɓasɨne, kəte taa kadɨ nḛ je
rai nḛ, kadɨ tə lokɨ a rai nḛ ɓa, adiimesi. 30M-am-əl
səsi ta gogɨ al ngata, tadɔ, njemajal kɨ ɨsɨ ɨndə tɔgɨne
dɔdɨje tɨ kɨdɔnangɨ tɨne, re. Nɨngə e awkɨ tɔgɨmadɨ
dɔm tɨ al, 31nə a ɨngə ta rəbɨ kadɨ ra adɨ dɨje gəri təkɨ
m-ndɨgɨ Bai, əm-ra nḛ je təkɨ Bai dəjɨ-m kadɨm-ra.
I ̰Ḭ taa lo kɨn tɨ adɨ j-awi.»

15
Jəju e kagɨ nju kɨ rɔjetɨ

1 Jəju əl ə nə: «Mi,mi kagɨ nju kɨ rɔjetɨ, nɨngə Bai e
ɓa nje ndɔr nju tɔ. 2Baji nju kɨ i ̰ rɔm tɨ, ə andɨ al ə,
Bai a tɨge kɔ, nə e kɨ andɨmajɨ ɓa, a tɨgə ngan bajie
je kɨ majal kɔ kadɨ andɨ kɨ kəte dɔmade tɨ. 3Nɨngə
səi, ne ̰ ndo kɨm-ndo səsi, ra adɨ səi dɨje kɨ ayi njay
ngata. 4Ə re uwəi rɔsi rɔm tɨ nga ̰ ɓa,mim-am-uwə
səsi rɔm tɨ nga ̰ tɔ. NGa nɨngə, tə ka kɨ baji kagɨ a asɨ
kadɨ andɨ kɨ kanjɨ kagɨ al ka kɨn ə, səi ka a asi kadɨ
ɨrai ne ̰madɨ kɨ kanjɨ kadɨuwəi rɔsi rɔmtɨ, al tɔ. 5Mi
kagɨ nju, ə səi bajim je tɔ. Dəw kɨ uwə rɔne rɔm tɨ
nga ̰, əmim-uwe rɔm tɨ tɔ ɓa, a ra nḛ je kɨmajɨmajɨ
ngay, tadɔ a asi kadɨ ɨrai nḛ madɨ kɨmajɨ kanjɨmal.
6Dəwkɨuwə rɔnenga̰ rɔmtɨ al, a ɨləi-e kɔ gɨdɨ lo tɨ tə
baji kagɨbe. Baji kagɨ jekɨ tuti, akəi-dekadɨ ɓuki-de
poro kadɨ o̰i por kɔ. 7Kɨn ə re uwəi rɔsi rɔmtɨnga ̰, ə
ta ləm ɨsɨmesi tɨ tɔ ɓa, ɨdəji nḛ kɨ ɨndɨgi ə a ɨngəi. 8Nḛ
kɨ a ra kadɨ dɨje ɨləi tɔjɨ dɔ Luwə tɨ kɨ taga, e ta kadɨ
ɨrai kɨlə je kɨ majɨ majɨ, kɨ dɔ-naa tɨ, dɔ-naa tɨ nɨm,

kadɨ ɨtɔji təkɨ səi nje ́ ndo je ləmkɨ rɔjetɨ nɨm tɔ. 9Mi
m-ndɨgɨ səsi təkɨ Bai ndɨgɨ-m be tɔ. NGa nɨngə, majɨ
kadɨ ai dɔnjasi tɨ, mendɨgɨ tɨ kɨm-ndɨgɨ səsi. 10Kɨn ə
re ɨtəli rɔsi go ndu-kun je tɨ ləm ə, a ai dɔnjasi tɨ, me
ndɨgɨ tɨ kɨm-ndɨgɨ səsi, təkɨm-təl-n rɔmgo ndu-kun
je tɨ lə Bai Luwə, əm-a-n dɔ njam tɨ, me ndɨgɨ tɨ kɨ e
ndɨgɨ-m kɨn be tɔ.

11 «M-əl səsi ta je kɨn bemba kadɨ rɔnəl kɨmem tɨ
e rɔnəl ləsi tɔ, nɨngə kadɨ rɔnəl ləsi e rɔnəl kɨ asɨ-naa
tapɨ. 12 *NDu-kun ləm ə to kɨn: Ɨndɨgi-naa kɨ yo je kɨ
ne je dansi tɨ, təkɨ m-ndɨgɨ-n səsi kɨn be tɔ. 13Kɨn ə
re dəwun rɔne ɨlə kɔmbata ləmadɨne je ə, nḛ madɨ
kɨ rangɨ kɨ kadɨ a ra, tɔjɨ-n ndɨgɨ-naa kɨ ɨtə e kɨn goto
ngata. 14Kɨn ə re ɨrai ne ̰ kɨ m-dəjɨ səsi kadɨ ɨrai ɓa,
səi madɨm je. 15M-ɓar səsi ɓəə kɨlə je al ratata, tadɔ
ɓəə kɨlə gər nḛ kɨ ɓae ɨsɨ ra al. NGa nɨngəmi, m-ɓar
səsi madɨm je, mbatam-adɨ səi ɨgəri nḛ je pətɨ kɨm-
ɨngə rɔ Bai Luwə tɨ. 16 E səi je ɓa ɨmbəti-mi al, nə e
mi ə m-mbətɨ səsi. Nɨngə, m-adɨ səsi kɨlə kadɨ awi,
ɨrai kɨlə je kɨ majɨ majɨ, kɨ a to ratata. Ɓa lo kɨn tɨ,
Bai a adɨ səsi ne ̰ je pətɨ kɨ ɨdəji-e kɨ tɔm. 17Ne ̰ kare
kɨ m-dəjɨ səsi, e ta kadɨ ɨndɨgi-naa kɨ yo je kɨ ne je
dansi tɨ.»

Dɨje kɨ dɔnangɨ tɨ ne, mede majal kɨ Jəju əi kɨ njé
ndo je ləne

18 Jəju əl ɓəy ənə: «Kɨn ə re dɨje kɨ dɔnangɨ tɨne ɔsi
səsi ta ə, kadɨ ɨgər təkɨ e mi ə ɔsi-mi ta kəte no̰si tɨ.
19NGa nɨngə, kɨn ə re səi uwəi kɨ dɨje kɨ dɔnangɨ tɨ
ne ɓa, re dɨje kɨ dɔnangɨ tɨ ne a ndɨgi səsi; nə kɨ ne
kɨn, səi uwəi səde al, tadɔ m-mbətɨ səsi, m-tḛḛ səsi
kɔ dande tɨ. Nɨngə e mbata kɨn ə, ɔsi səsi ta. 20 Ə
adimesi ole dɔ ta tɨ kɨm-əl səsi kətem-ə nə: “Ɓəə ɨtə



Ja ̰ 15:21 liii Ja ̰ 16:4

ɓane al” kɨn. Kɨn ə re adi-mi ko ̰ ɓa, a adi səsi ko ̰ tɔ,
a re təli rɔde go ta tɨ ləm ɓa, a təli rɔde go ta tɨ ləsi tɔ.
21Kɨ ne kɨn, a adi səsi ko̰ mbata ləm, tadɔ gəri dəw
kɨ nje kɨlə-m al. 22Kɨn ə re m-re al, re m-əl-de ta al
ə, re dəw a tɨdəmajal je ləde dɔde tɨ al; nə kɨ ne kɨn,
lo kadɨ a əli əi nə: “Gər ə jɨ gər al,” kadɨ dəw ɨyə-̰n
go majal je ləde kɔ goto. 23Dəw kɨ mee majal səm
ɓa, mee majal kɨ Bai Luwə tɔ. 24Kɨn ə re m-ra kɨlə
madɨ kɨ dəwmadɨ kɨ rangɨ ra nja kare al, dande tɨ
al ə, re dəw a tɨdə majal je ləde dɔde tɨ al; nə kɨ ne
kɨn, ooi kɨlə ram je kɨ kəmde. Be ka, mede majal
səm nɨm, majal kɨ Bai nɨm. 25Nɨngə, e nḛ kɨ ra nḛ
be mba kadɨ ta kɨ ndangi me makɨtɨbɨ tɨ lə Luwə əi
nə: “Medemajal səmkɨ kanjɨ ta madɨ,✡” kɨn nḛe ra
nḛ.

26 «NJe ra səsi kɨm-am-ɨlə sie kɨ tɔ Bai Luwə, a re.
Nɨngə e ə e NDɨl kɨ nje kəl nḛ je kɨ rɔjetɨ dɔ Luwə, kɨ
a i ̰ rɔ Luwə tɨ. E ə ama najɨ dɔm tɨ. 27NGa nɨngə, səi
ka amai najɨ ləm tɔ, tadɔ səi səmnaa tɨ lo kɨlə ngɨrə
nḛ je tɨ nu.»

16
1 «M-əl səsi ta je kɨn be pətɨ mba kadɨ tə ɨyəḭ ta

kadɨ-me ləsi al. 2Dɨje a tuwəi səsi kɔ gɨn kəy kaw-
naa je tɨ. Nɨngə ndɔ je a rəi wa ɓəy kɨ kadɨ nje ́ kɨ a
tɔli səsi, a əli mede tɨ əi nə e kɨlə lə Luwə ə yə n-ɨsɨ n-
rai. 3Arai be,mbata gəri Bai al nɨm, gəri-mi al nɨm.
4NGa nɨngə, m-əl səsi ta je kɨn be kəte, kadɨ tə ndɔ
kɨ nḛe je a rai ne ̰ ɓa, mesi ole dɔ tɨ təkɨ ndɔ kɨ m-əl
səsi. M-əl səsi ta je kɨn lo kɨlə ngɨre tɨ nu al, tadɔmi
səsi naa tɨ ne.

Kɨlə ra NDɨl Luwə
✡ 15:25 Pa je 35.19; 69.5

5 «Kɨ ɓasɨne kɨn, m-ɨsɨm-aw kɨ rɔ nje kɨlə-m tɨ, nə
dəw kare dansi tɨ kɨ kadɨ dəjɨ-m ə nə: “Ɨsɨ aw ra
wa ka,” goto. 6Mesi ur made mbata ta je kɨ m-əl
səsi. 7NGa nɨngə, e ta kɨ rɔjetɨ əm-əl səsi: majɨ ngay
mbata tɨ ləsi kadɨ m-aw, tadɔ re m-aw al ə, dəw kɨ
nje ra səsi kɨ sɔbɨ kadɨ a re kɨn, a re al. A rem-aw tɔ
ɓa,m-am-ɨlə siem-adɨ səsi. 8Ə lokɨ a re ɓa, a ra kadɨ
dɨje kɨ dɔnangɨ tɨ ne gəri nḛ kɨ emajal kɨ ra, kɨ nḛ ra
kɨdana, kɨ ta kɨ gangɨ. 9Kadɨ gəri nḛ kɨ emajal kɨ ra,
tadɔmbati kadi-mimede, 10kadɨ gəri nḛ rakɨdana,
tadɔ m-ɨsɨ m-aw rɔ Bai tɨ, nɨngə səi a oi-mi gogɨ al
ratata, 11 kadɨ gəri ta kɨ gangɨ, tadɔ gangi ta dɔ nje
majal tɨ ngata. Adɨ e nje majal kɨ ɨsɨ ɨndə tɔgɨne dɔ
dɨje tɨ kɨ dɔnangɨ tɨ ne.

12 «M-aw kɨ ta je ngay ɓəy kadɨ m-əl səsi, nə kɨ
ɓasɨne kɨn, a al dɔsi. 13NGa nɨngə, dɔkagɨlo kɨ NDɨl
kɨ nje kɔjɨ nḛ je kɨ rɔjetɨ a re ɓa, a ra kadɨ ɨgəri nḛ je
pətɨ kɨ rɔjetɨ. A əl ta kɨ tɔnewa al, nə a əl ne ̰ je pətɨ kɨ
ɨngə rɔ Luwə tɨ, nɨngə a ɨlə səsi mbḛ nḛ je kɨ a rai nḛ
lo ti tɨ tɔ. 14E tɔjɨ tɔɓa ləm kɨ taga, tadɔ e ta je ləm, ə
a ɨlə səsi mbḛe. 15Ne ̰ je pətɨ kɨ e ya̰ Bai, e ya̰m tɔ. E
mbata kɨn ə, m-əl-n m-ə nə: E ta je ləm, ə NDɨl a ɨlə
səsi mbḛe.»

Me ko̰ təl rɔnəl
16 Jəju əl ə nə: «Nay dɔkagɨlo ndəy̰ ba kadɨ a oi-mi

al, nɨngədɔkagɨlo ndəy̰ go tɨ ə, a təli oi-mi gogɨ.» 17Ə
nje ́ ndo je madɨ əli-naa dande tɨ əi nə: «Ta kɨ əl-je
ə nə: “Nay dɔkagɨlo ndəy̰ ba kadɨ a oi-mi al, nɨngə
dɔkagɨlo ndəy̰ go tɨ ə, a təli oi-mi gogɨ,” kɨn mee nə
ri ə? Taa əl ta kɨ kare ɓəy ə nə: “Tadɔm-ɨsɨm-aw rɔ
Bai tɨ.” 18Ə “dɔkagɨlo ndəy̰” kɨ əl tae kɨnme nə ri tɔ
ə? Jɨ gər me ta kɨ ge kəl-je kɨn al!» 19 Lokɨ Jəju gər

kadɨ nje ́ ndo je lie ɨsɨ sangi kadɨ dəji-e ta ɓa, əl-de ə
nə: «Ɨsɨ dəji-naa ta dansi tɨ ɔjɨ dɔ ta kɨ m-əl səsi m-
ə nə: “Nay dɔkagɨlo ndəy̰ ba kadɨ a oi-mi al, nɨngə
dɔkagɨlo ndəy̰ go tɨ ə, a təli oi-mi gogɨ,” kɨn. 20NGa
nɨngə, təkɨ rɔjetɨ, adɨ m-əl səsi: A no̰i je, a ndɨgəi
ndoo je, nə dɨje kɨ dɔnangɨ tɨ ne a rai rɔnəl. Me ko̰ a
ra səsi, nəme-ko̰ ləsi kɨn a təl rɔnəl. 21Lokɨ dəne aw
tə ojɨ ngon ɓa, e me ko̰ tɨ, tadɔ dɔkagɨlo ko̰ lie re, nə
lokɨ ngon tḛḛ rɔe tɨ ngata ɓa,mee oy dɔ ko̰ tɨ, mbata
rɔnəl dəw kɨ oje ɨle dɔnangɨ tɨ. 22 Nɨngə, səi ka, kɨ
ɓasɨne kɨn, səi me ko̰ tɨ, nəm-a m-təl m-o səsi, kadɨ
rɔnəl a rosɨ mesi, nɨngə e rɔnəl kɨ dəw a ɔr mesi tɨ
goto al. 23NDɔe tɨ kɨn, a dəji-mi ta dɔ nḛ madɨ tɨ al
ngata. Nɨngə, təkɨ rɔjetɨ, adɨm-əl səsi, Bai a adɨ səsi
nḛ je pətɨ kɨ ɨdəji-e kɨ tɔm. 24 Bɨtɨ ɓone ka, ɨdəji nḛ
madɨ kɨ tɔmal ɓəy. Ɨdəji ə a ɨngəi, kadɨ rɔnəl ləsi asɨ-
naa tapɨ.

Jəju tətɨ rɔ dɨje kɨ dɔnangɨ tɨ ne
25 «M-əl səsi ta je kɨn me kujɨ ta tɨ, nə ndɔ je a rəi

no̰o̰ kadɨ m-a m-əl səsi ta me kujɨ ta tɨ al ngata, nə
m-a m-əl səsi ta kɨ dɔ Bai Luwə tɨ wangɨ taga. 26 Ḭ
dɔ ndɔe tɨ kɨn, a dəji nḛ Bai kɨ tɔm, nɨngə m-a m-əl
səsi al, təkɨm-ɨsɨm-əl ta kɨ Bai mbata tɨ ləsi, 27 tadɔ
Bai Luwə ə wa ndɨgɨ səsi. Luwə ndɨgɨ səsi, mbata
ɨndɨgi-mi, taa adimesi təkɨm-i ̰ rɔe tɨ əm-re tɔ. 28M-
i ̰ rɔ Bai tɨ ə m-re dɔnangɨ tɨ ne, nɨngə kɨ ɓasɨne kɨn,
m-am-ɨyə̰ dɔnangɨ əm-təl m-aw rɔ Bai tɨ gogɨ.» 29Ə
nje ́ ndo je lie əli əi nə: «O, kɨ ne kɨn, yə əl-je ta ay
njay, kɨ kanjɨ kəl me kujɨ ta tɨ kɨn. 30Nɨngə kɨ ɓasɨne
kɨn, jɨ gər kadɨ ɨgər ne ̰ je pətɨ, taa ta je kɨ to me dəw
tɨ ɓəy, kadɨ tə dəw dəji ka ɨgər kəte. Lo kɨn tɨ, j-adi
meje kadɨ i ̰ rɔ Luwə tɨ.» 31Ə Jəju ɨlə-de tɨ ə nə: «Adi

mesi ngata a? 32Oi, dɔ kadɨ ɨsɨ re, nɨngə kɨne kɨn, re
tḛḛ ne ngata kɨ kadɨ dɨje a sanəi səsi kɨ lo kare kare.
A ɨyəḭ-mi kɨ karm, nəmikɨ karmal, tadɔBai Luwə e
səmnaa tɨne. 33M-əl səsi ta je kɨn pətɨ be,mba kadɨ
lapɨya e mesi tɨ, me kɨndə rɔ naa tɨ səm. A ɨngəi ko̰
dɔnangɨ tɨ ne, nə kadɨ uwəi tɔgɨsi ba, tadɔ m-tətɨ rɔ
nje ́ tɔgɨ je kɨ dɔnangɨ tɨ ne ngata.»

17
Jəju əl ta kɨLuwəmbata lənewanɨm,mbata lənjé

ndo je ləne nɨm
1 Go ta tɨ kɨ Jəju əl kɨn ɓa, un kəmne kɨ taa dɔra̰

tɨ, nɨngə əl ə nə: «Bai, ndɔ re nga. Ɨtɔjɨ tɔɓa ləm, mi
NGoni kɨ taga adɨ dɨje gəri, kadɨ təmi NGoni, m-tɔjɨ
tɔɓa ləi kɨ tagamadɨdɨje gəri tɔ. 2 Ḭ, adɨ-m tɔgɨdɔdɨje
tɨpətɨ, kadɨ təm-adɨnje ́kɨ ɨyə-̰de jim tɨ, ɨsi kɨdɔde taa
bɨtɨ kɨ no̰ tɨ. 3Kɨsɨ kɨ dɔ taa bɨtɨ kɨ no ̰ tɨ, e ta kadɨ dəw
gəri, i ̰ kɨ ḭ kɨ kari ba ə i ̰ Luwə kɨ rɔjetɨ kɨn nɨm, kadɨ
gər Jəju Kɨrɨsɨ kɨ e dəwkɨ ɨle kɨn nɨm. 4M-tɔjɨ tɔɓa ləi
m-adɨdɨje kɨdɔnangɨ tɨnepətɨ gəri, nɨngəkɨləkɨ adɨ-
mkadɨm-rakam-tɔl taemajɨ tɔ. 5Kɨ ɓasɨnekɨn, Bai,
m-dəji kadɨadɨ-mm-ɨngəkɔsɨ-gon takəmi tɨ təkɨndɔ
kɨ adɨ-m kəte no ̰ kɨndə dɔra̰ tɨ, kɨ dɔnangɨ tɨ kɨn.

6 «M-ra m-adɨ dɨje kɨ ɔy-de dan madɨde je tɨ kɨ
dɔnangɨne, adɨ-mkɨngəri-ni. Əidɨje ləi, ə ɨyə-̰deme
jim tɨ, nɨngə təli rɔdemajɨ go ta tɨ ləi. 7Kɨ ɓasɨne kɨn,
gəri kadɨ nḛ je pətɨ kɨ adɨ-m, i ̰ rɔi tɨ. 8 Tadɔ m-adɨ-
de ta je kɨ adɨ-m, nɨngə taai. Lokɨ taai ɓa, gəri kadɨ
m-i ̰ rɔi tɨ, adɨ adi-mi mede təkɨ e i ̰ ə ɨlə-m. 9Nɨngə e
mbata tɨ ləde əm-əl səi ta. M-əl səi ta mbata lə dɨje
kɨ dɔnangɨ tɨ ne al, nəmbata lə njé kɨ ɨyə-̰de me jim
tɨ, tadɔ nje ́ kɨ ɨyə-̰de me jim tɨ kɨn əi dɨje ləi. 10Nɨngə

nḛ je pətɨ kɨ e ya̰m, e ya ̰i, ə nḛ je pətɨ kɨ e ya̰i, e ya ̰m
tɔ. NGa nɨngə, əi je, tɔji tɔɓa ləmkɨ taga adi dɨje ooi.
11Mi, m-a mi dɔnangɨ tɨ ne al ngata, m-ɨsɨm-aw kɨ
rɔi tɨ, nə əi je, ɨsi dɔnangɨ tɨ ne ɓəy. Be ə, Bai Luwə
kɨ nje ́ kay njay, m-dəji kadɨ ɨndə kəmi gode tɨmajɨ.
Ɨndə kəmi gode tɨ kɨ tɔgɨ ləi, kɨ e tɔgɨ kɨ adɨ-mm-ra-n
kɨləkɨn, kadɨ tə əi kare ba təkɨ je səi je karebakɨnbe
tɔ. 12Dɔkagɨlo kɨmi səde, m-ɨndə kəm gode tɨmajɨ
kɨ tɔgɨ ləi kɨ adɨ-m. M-dəbɨ bagɨm dɔde tɨ, adɨ dəw
kare ka tae ti ̰ al. Dəw ɓa, e e kɨ sɔbɨ kadɨ tae a ti ̰ kadɨ
tə ta kɨ ndangi me makɨtɨbɨ tɨ lə Luwə tɔl-n tane ka
kɨn par✡. 13NGa nɨngə, kɨ ɓasɨne kɨn, m-ɨsɨm-aw kɨ
rɔi tɨ, ə m-əl ta kɨn be təkɨ mi-n səde dɔnangɨ tɨ ne
ɓəy kɨn, kadɨ tə əi wa ɨngəi rɔnəl kɨmem tɨ, kɨ e rɔnəl
kɨ asɨ-naa tapɨ kɨn. 14M-adɨ-de ta ləi nɨngə, dɨje kɨ
dɔnangɨ tɨne ɔsi-de tambata ke kɨ əi dɨje kɨ dɔnangɨ
tɨ ne al, təkɨmi mi-n dəw kɨ dɔnangɨ tɨ ne al kɨn be
tɔ. 15NGa nɨngə, m-dəji kadɨ ɔy-de kɔ dɔnangɨ tɨ ne
al, nə kadɨ ɔsɨ NJe majal ngərəngɨ dɔde tɨ. 16Əi dɨje
kɨ dɔnangɨ tɨne al, təkɨmimi-n dəwkɨ dɔnangɨ tɨne
al kɨnbe tɔ. 17Majɨ kadɨun-de kɨ ta kɨ rɔjetɨ, ɨndə-de
ta dangɨ tə dɨje ləi. Ta ləi e ta kɨ rɔjetɨ. 18Nɨngə, mi
ka, m-ɨlə-de dɔnangɨ tɨ, təkɨ ɨlə-m dɔnangɨ tɨ ka kɨn
be tɔ. 19Mi wa, m-un rɔm m-ɨndə ta dangɨ tə dəw
ləi mbata tɨ ləde, kadɨ tə əi je ka, əi kɨ kɨndə ta dangɨ
me ta kɨ rɔjetɨ tə dɨje ləi tɔ.

Jəju əl ta kɨ Luwə mbata tɨ lə dɨje pətɨ kɨ a adi-e
mede

20«M-əl səi tambata tɨ lənje ́kɨm-ɨlə-de kɨnpar al,
nəmbata tɨ lədɨje pətɨ kɨ a adi-mimede, kɨ go rəbɨ lə
ta kɨ a tḛḛ ta njé je tɨ kɨm-ɨlə-de. 21M-dəji kadɨ pətɨ,
✡ 17:12 Pa je 41.10

təli dɨje kɨkare, təkɨ ḭ Bai, ɨndə rɔi naa tɨ səm, əmim-
ɨndə rɔmnaa tɨ səi kɨn be. Kadɨ əi ka ɨndəi rɔde naa
tɨ səje tɔ, kadɨ tə dɨje kɨ dɔnangɨ tɨ ne adi mede təkɨ
e i ̰ ə ɨlə-m. 22Mi m-adɨ-de kɔsɨ-gon kɨ adɨ-m, kadɨ tə
əi dɨje kɨ kare, təkɨ je səi je-n dɨje kɨ kare kɨn be tɔ.
23Mi m-ɨndə rɔm naa tɨ səde, nɨngə i ̰, ɨndə rɔi naa
tɨ səm tɔ; ɓa lo kɨn tɨ, a asi kadɨ əi dɨje kɨ kare ba kɨ
rɔjetɨ, kadɨ dɨje kɨ dɔnangɨ tɨ ne gəri təkɨ e i ̰ ə ɨlə-m
nɨm, ɨndɨgɨ-de təkɨ ɨndɨgɨ-m be nɨm tɔ. 24Oyo, Bai,
nje ́ kɨ adɨ-m-de kɨn, m-ndɨgɨ ngay kadɨ əi səm naa
tɨ, lo tɨ kɨm-ami tɨ, kadɨ oi kɔsɨ-gon kɨm-aw-n, kɔsɨ-
gon kɨ i ̰ adɨ-m. M-əl m-ə nə adɨ-m kɔsɨ-gon, mbata
ɨndɨgɨ-m kəte no̰ kɨndə dɔra̰ tɨ kɨ dɔnangɨ. 25 Bai kɨ
nje ra nḛ kɨ dana, dɨje kɨ dɔnangɨ tɨ ne gəri-ni al, nə
mim-gər-i, taa njé kɨ adɨ-m-de ka gəri təkɨ e ḭ ə ɨlə-m
tɔ. 26M-ra m-adɨ gəri-ni, nɨngəm-am-adɨ gəri-ni kɨ
kəte ɓəy, kadɨ tə ko ndɨgɨ kɨ ɨndɨgɨ-m kɨn to mede tɨ
nɨm, kadɨmiwami naa tɨ səde nɨm tɔ.»

18
Kuwə Jəju
(Mt 26.47-56;Mk 14.43-50; Lk 22.47-53)

1Go ta tɨ kɨ Jəju əl kɨ Luwə kɨn ɓa, ɔti kɨ njé ndo je
ləne, ali dɔ lo, awi dam ngon man tɨ madɨ kɨ ɓari-
e Sədɨro̰. Loe tɨ kɨn, lo ndɔr kɨ dəw mə kagɨ je tɨ to
no̰o̰, əurime tɨ. 2 Judasɨkɨnje kundɔ Jəju, gər lo kɨn
majɨ, mbata e lo kɨ Jəju əi kɨ nje ́ ndo je ləne ɨsɨ rəi tɨ
taa taa. 3 E be ə, Judasɨ un dɔ ɓutɨ asɨgar je lə ko̰ɓe
kɨ Rom, aw səde loe tɨ ka kɨn. Taa njé kun dɔ njé
kɨjə nḛ məsɨ kadɨ-kare je, kɨ *Parɨsɨ je, ɨləi njé ngəm
ta kəy lə Luwə adɨ əi səde no̰o̰ tɔ. Dɨje kɨ go Judasɨ
tɨ kɨn oti kɨyə kasɨgar je, kɨ lambɨ je, kɨ por ngəl je.
4Lo kɨn tɨ, Jəju kɨ gər nḛ pətɨ kɨ a re dɔe tɨ, ɔtɨ kɨ rɔde

tɨ, dəjɨ-de ə nə: «Ɨsɨ sangi na ̰ ə?» 5Ɓa əi je ɨləi-e tɨ əi
nə: «J-ɨsɨ jɨ sangɨ Jəju kɨNajarətɨ tɨ.» Ə Jəju əl-de ənə:
«E mi wa ə m-a am.» Judasɨ wa kɨ nje kun dɔ Jəju
ka kɨn ka a səde no̰o̰ tɔ. 6Lokɨ Jəju əl-de ə nə: «Emi
wa əm-a am»kɨn ɓa, gədi gogɨ, nɨngə tḛḛi tosi. 7 Jəju
təl dəjɨ-de ɓəy ə nə: «Ɨsɨ sangi na̰ wa?» Ɓa əi je ɨləi-e
tɨ əi nə: «J-ɨsɨ jɨ sangɨ Jəju kɨ Najarətɨ tɨ.» 8Ə Jəju əl-
de ə nə: «M-əl səsi m-ə nə, e mi wa ə m-a am. Ə re
emi ə ɨsɨ ɨsangi-mi ɓa, ɨyəḭ ndəgɨ dɨje kam adɨ awi.»
9 To be kadɨ ta kɨ tḛḛ ta Jəju tɨ kɨ rɔ Bawe Luwə tɨ ə
nə: «NJé kɨ adɨ-m-de, dəw kare ka m-tḭ tae al» kɨn,
tɔl tane. 10 Sɨmo ̰ Pɨyər kɨ otɨ kɨyə kasɨgar rɔne tɨ, ɔr
tɨgə-n paja ləkɨbo lənje ́kɨjəne ̰məsɨkadɨ-kare je, ɓa
ɔdɨmbie kɨ dɔ ji ko̰ tɨ, tɨgə latɨ gangɨ. Tɔ paja ka kɨn
nəMalkusɨ. 11Ə Jəju əl Pɨyər ə nə: «Ɨlə kɨyə ləi sawe
tɨ gogɨ. O kadɨ m-a m-ɨngə ko̰ kɨ Bai ɨndə dɔe dana
mbata tɨ ləmkɨn al a?»

Jəju a no̰ An tɨ
(Mt 26.57-58;Mk 14.53-54; Lk 22.54)

12Ɓutɨ asɨgar je lə ko̰ɓe kɨ Rom, naa tɨ kɨ nje kun
dɔde nɨm, kɨ nje ́ ngəm ta kəy lə Luwə kɨ *Jɨpɨ je ɨləi-
de ka kɨn nɨm, uwəi Jəju dɔɔi-e. 13Dɔ kəte, awi sie
ɓe ləAn* kɨ eməmKayɨpɨ. Kayɨpɨ ə e kɨ bo lənje ́ kɨjə
nḛməsɨ kadɨ-kare je ɓale tɨ kɨn. 14NGa nɨngə e darɔ
Kayɨpɨwakɨn ə e nje kəl kənə: «E sotɨngaymbata tɨ
ləsi kadɨbakaldəwkareoymbata ləgɨndɨje kosɨ✡.»

Pɨyər najɨ ta gər Jəju
(Mt 26.69-70;Mk 14.66-68; Lk 22.55-57)

* 18:13 An ka ndɔ kɨ e bo lə nje ́ kɨjə ne ̰məsɨ kadɨ-kare je tɔ kɨ ɓal kɨ
6 tḛḛ 15 tɨ go Kɨrɨsɨ tɨ. Go tɨ gogɨ ka, Jɨpɨ je ɓuki-e tɨ təkɨ bo lə njé kɨjə
nḛ məsɨ kadɨ-kare je wa ka kɨn ɓəy. Lo ta kɨ gangɨ je tɨ lə Jɨpɨ je ɓa, e ə
dɨje ooi ta lie ngay. ✡ 18:14 Ja̰ 11.49

15Sɨmo̰Pɨyər əi kɨnjendokare kɨdannje ́ndo je tɨ
lə Jəju, uni go Jəju. NJe ndo kare kɨ əi kɨ Pɨyər ka kɨn
e dəw kɨ kɨ bo lə nje ́ kɨjə nḛ məsɨ kadɨ-kare je gər-e,
adɨurnatɨkəy tɨ ləkɨbo lənje ́kɨjənḛməsɨkadɨ-kare
je, naa tɨ kɨ Jəju kɨuri sie kəy. 16Pɨyər ə ɨsɨ ya̰ne taga,
ɓasi ta kəy tɨ. Lo kɨn tɨ, nje ndo kɨ kɨ bo lə njé kɨjə nḛ
məsɨ kadɨ-kare je gər-e ka kɨn, tḛḛ taga, əl ta kɨ dəne
kɨnjengəmtakəy, ɓago tɨ, dəne ɨyə̰Pɨyər adeurkəy.
17Dəne kɨ nje ngəm ta kəy ka kɨn əl Pɨyər ə nə: «Ḭ ka
i ̰ dan nje ́ ndo je tɨ lə dɨngəmkɨn tɔ al a?» Ə Pɨyər ɨle
tɨ ə nə: «Jagɨ, mi səde al.» 18Kul o̰, adɨ nje ́ ra kɨlə je,
kɨ nje ́ ngəm ta lo je, ɨləi por a ndɨbi. Pɨyər ka a səde
ta por tɨ ka kɨn no ̰o̰, a ndɨbɨ səde tɔ.

An dəjɨ ta Jəju
19Kɨ bo lə njé kɨjə nḛməsɨ kadɨ-kare je dəjɨ ta Jəju

dɔ njé ndo je tɨ lie kɨ dɔ nḛ ndo tɨ lie kɨ ɨsɨ ndo dɨje.
20 Ə Jəju ɨlə tɨ ə nə: «M-əl ta dɨje taga wangɨ, taa kɨ
ndɔ je, ndɔ je, m-ɨsɨm-ndo nḛ dɨje gɨn kəy kaw-naa
je tɨ lə *Jɨpɨ je nɨm, gɨn kəy tɨ lə Luwə nɨm, kɨ e lo je
kɨ dɔ Jɨpɨ je pətɨ ɨsɨ ɔsɨ-naa tɨ. Nḛ madɨ kɨm-əl lo ɓɔyɔ
tɨ goto. 21NGa ra ban ə ɨdəjɨ-m ta ɓəy ə? Ɨdəjɨ ta njé
kɨ ɨsɨ ooi-mi lo kəl ta tɨ kɨn o, gəri ta kɨm-ɨsɨm-əl-de
majɨ ngay.» 22Dɔ ta tɨ kɨn, nje ngəm ta lo kare kɨ a
səde no̰o̰, ɨndəmbɔ Jəju, ə əl-e ə nə: «Adɨ e be ə kadɨ
tur-n ta kɨ bo lə nje ́ kɨjə nḛ məsɨ kadɨ-kare je tɨ a?»
23Ə Jəju ɨle tɨ ə nə: «Kɨn ə re ta kɨ m-əl kɨn, majal ə,
ɔjɨmaje al adɨ-mm-o, a re m-əl majɨ tɔ ə, ra ban be
ə ɨndə-m ə?» 24 Lo kɨn tɨ, An adɨ awi kɨ Jəju kɨ dɔɔ
kɨ dɔɔi-e kɨn be ɓe lə Kayɨpɨ, kɨ e kɨ bo lə nje ́ kɨjə nḛ
məsɨ kadɨ-kare je.

Pɨyər təl najɨ ɓəy təkɨ n-gər Jəju al
(Mt 26.71-75;Mk 14.69-72; Lk 22.58-62)

25Pɨyər ɨsɨ ta por tɨ no ̰o̰, ɨsɨ ndɨbɨ por, ə əli-e əi nə:
«Ma, ḭ ka i ̰ dan nje ́ ndo je tɨ lie tɔ al a?» Nə Pɨyər najɨ
ə nə: «Jagɨ, mi səde al.» 26Kɨ kare dan njé ra kɨlə je
tɨ lə kɨ bo lə njé kɨjə nḛ məsɨ kadɨ-kare je, kɨ e nojɨ
dɨngəmkɨ Pɨyər tɨgəmbie gangɨ, əl Pɨyər ə nə: «Dəw
kɨm-o-e sie, lo ndɔr tɨ kɨməi kagɨ je tɨ kɨn, e i ̰ al ə na̰
ə?» 27Nə Pɨyər najɨwa ɓəy. Ɓa ta ji naa tɨ no̰o ̰, kunə
kɨnjə no̰.

Jəju a no̰ Pɨlatɨ tɨ
(Mt 27.1-2, 11-14;Mk 15.1-5; Lk 23.1-5)

28 Lokɨ ḭi ̰ kɨ Jəju ɓe lə Kayɨpɨ ɓa, awi sie kəy tɨ kɨ
boy kɨ *Pɨlatɨ kɨ e nje ko̰ɓe kɨ ngar kɨ Rom tɨ ɨnde dɔ
dɔnangɨ tɨ kɨ Jude tɨ ɨsɨ tɨtɨ. E sḭ ɓatɨ ba ɓəy. Nɨngə
nje ́ kun dɔ *Jɨpɨ je mbati kur me kəy kɨ boy tɨ, kadɨ
tə n-awi kɨ ta dɔde tɨ al, ta kəm Luwə tɨ, kadɨ tə n-
usoii nḛ lo ra nay Pakɨ tɨ. 29Embata kɨn ə, Pɨlatɨ tḛḛ
ɨngə-de taga, nɨngə dəjɨ-de ənə: «E ri ə ɨsəkii dɨngəm
kam ə?» 30Ɓa, əi je ɨləi-e tɨ əi nə: «Kɨn ə re e dəw kɨ
nje ra nḛ kɨmajal al ə, re j-a jɨ re sie, j-ule jii tɨ al.»
31Ə Pɨlatɨ əl-de ə nə: «Səi je wa, ɨtaai-e, awi gangi ta
dɔe tɨ kɨ go ndu-kun je tɨ ləsi, səi Jɨpɨ je.» Nə əli Pɨlatɨ
əi nə: «Je, dəw adɨ-je ta rəbɨ kɨ kadɨ jɨ gangɨ-n ta koy
dɔ dəw tɨ al.» 32E be ə, ta kɨ Jəju wa əl kadɨ tɔjɨ-n ko
koy kɨ a oy kɨn tɔl tane. 33 Pɨlatɨ təl ur me kəy tɨ kɨ
boy, ɓar Jəju, nɨngə dəje ə nə: «Ḭ ngar lə Jɨpɨ je a?»
34Ə Jəju təl dəjɨ Pɨlatɨ ə nə: «Ta kɨn, e i ̰wa ə əl ə se, e
dɨje kɨ rangɨ ə əli-ni ta kɨdɔmtɨ ə?» 35Ɓa Pɨlatɨ əl Jəju
ə nə: «Mi kɨ o-m kɨn mi Jɨpɨ a? E dɨje kɨ gɨn ɓe tɨ ləi
ə wa nɨm, nje ́ kun dɔ nje ́ kɨjə nḛ məsɨ kadɨ-kare je
nɨm, ə rəi səi ɨləi-ni jim tɨ! NGa nɨngəm-dəji se e ri ə
ɨrawa?» 36Ə Jəju ɨle tɨ ənə: «Mingarkɨdɔnangɨ tɨne
al, re mi ngar kɨ dɔnangɨ tɨ ne ə, re dɨje kɨ gom tɨ, a

rɔi dɔm tɨ kadɨ dəw ɨlə-m ji nje ́ kun dɔ Jɨpɨ je tɨ al; nə
ke əmi ngar kɨ dɔnangɨ tɨ ne al.» 37Nɨngə Pɨlatɨ dəje
ə nə: «Adɨ ḭ ngar ta?» Ɓa Jəju ɨle tɨ ə nə: «E ta kɨ ḭ ə
tḛḛ tai ə nəmi ngar. Mi, oji-mi, nɨngəm-re dɔnangɨ
tɨnemba kadɨm-manajɨ dɔnḛ kɨ rɔjetɨ. NGa nɨngə,
dəw kɨ e me nḛ kɨ rɔjetɨ, təl rɔne go ta tɨ ləm.» 38Lo
kɨn tɨ, Pɨlatɨ dəje ə nə: «E ri ə e nḛ kɨ rɔjetɨ ə?»

Gangi ta koy dɔ Jəju tɨ
(Mt 27.15-31;Mk 15.6-20; Lk 23.13-25)
Go ta tɨ kɨ Pɨlatɨ dəjɨ kɨn ɓa, təl tḛḛ taga rɔ Jɨpɨ je

tɨ əl-de ə nə: «M-ɨngə ta madɨ kare kɨ kadɨm-gangɨ-
n ta dɔ dəw tɨ kɨn al. 39NGa nɨngə, kɨ go jibəl rae tɨ
kɨ ɨsɨ rai kəte, kəte, ə dɔkagɨlo ra nay Pakɨ ɓa, m-ɨyə̰
dangay kare taa m-adɨ səsi kɨn, ɨndɨgi dɔ tɨ kadɨm-
ɨyə̰ ngar lə *Jɨpɨ je taa madɨ səsi a?» 40Nə əi je, uni
ndude kɨ taa əli əi nə: «Jagɨ, e al, e Barabasɨ ə jɨ ndɨgɨ
kadɨ ɨye ̰ taa.» Barabasɨ kɨ əli ta lie kɨn, e baw kaya.

19
1*Pɨlatɨadɨnduneasɨgar jekadɨawikɨ Jəju, nɨngə

kadɨ ɨndəi-e kɨ ndəy kabɨlay. 2Asɨgar je oji jɔgɨ kon
ɨləi dɔe tɨ, nɨngə ɨləi kɨbɨ ngal kɨ kər pɨr pɨr rɔe tɨ tɔ.
3NJɨyəi rəi rɔe tɨ, nɨngə əli-e əi nə: «Lapɨya, ngar lə
Jɨpɨ je!» Ɓa ɓuki jidembɔe tɨ, ɨndəi-e. 4NJa kare ɓəy,
Pɨlatɨ te ̰ḛ rɔ kosɨ je tɨ əl-de ə nə: «Majɨ, m-a m-re sie
taga rɔsi tɨ ne, kadɨ ɨgəri təkɨm-ɨngə tamadɨ kare kɨ
kadɨm-gangɨ-n ta dɔe tɨ al.» 5Lo kɨn tɨ no̰o ̰ be, Jəju
tḛḛ taga kɨ jɔgɨkondɔne tɨnɨm, kɨkɨbɨngal kɨkər pɨr
pɨr rɔne tɨ nɨm. Nɨngə Pɨlatɨ əl-de ə nə: «Dɨngəm ka
yə a am!» 6Nə lokɨ, njé kun dɔnjé kɨjənḛməsɨ kadɨ-
kare je, kɨ nje ́ ngəm ta lo je lə Jɨpɨ je, ooi-e ɓa, ɨləi
ngɨrə kəl ta kɨ ndude kɨ boy əi nə: «Ɨɓe kagɨ-dəsɨ tɨ!

ɨɓe kagɨ-dəsɨ tɨ!» Ə Pɨlatɨ əl-de ə nə: «Səi je wa, ɨtaai-
e, awi ɨɓəi-e kagɨ-dəsɨ tɨ, tadɔmi, m-ɨngə ta madɨ kɨ
kadɨ m-gangɨ-n ta koy dɔe tɨ al.» 7Nɨngə Jɨpɨ je əli
Pɨlatɨ əi nə: «J-awkɨndu-kunkareno̰o ̰, ɓa kɨ gondu-
kun tɨ ka kɨn, e dəwkɨ sɔbɨ kadɨ a oy, tadɔ əl ə nə n-e
NGon lə Luwə✡.» 8Lokɨ Pɨlatɨ oo ta kɨn ɓa, ade ɓəl kɨ
dɔmade tɨ ɓəy, 9 ə təl ur me kəy tɨ kɨ boy, nɨngə dəjɨ
Jəju ə nə: «Ḭ, i ̰ ra ə?» Nə Jəju ɨle ta tɨ al. 10Ə Pɨlatɨ əl
Jəju ə nə: «Mi əm-dəji ta ə ɨlə-m tɨ al a? Ɨgər kadɨm-
awkɨ tɔgɨ kadɨm-ge əm-ɨyə-̰i taa nɨm,m-ge əm-ɓə-i
kagɨ-dəsɨ tɨnɨm, ə se ɨgər al ə?» 11 Jəju ɨle tɨ ənə: «Kɨn
ə re e tɔgɨ kɨ Luwəwa ə adi dɔra̰ tɨ nu kɨn al ə, aw kɨ
tɔgɨ madɨ kare dɔm tɨ al. Ɓa e mbata kɨn ə, dəw kɨ
nje kɨlə-m jii tɨ, majal lie e ngay ɨtə ya ̰i.» 12Dɔ ta tɨ
wa kɨn ɓa, Pɨlatɨ sangɨ kadɨ n-ɨyə̰ Jəju, nə Jɨpɨ je ɨləi
kɔl, ə əli-e əi nə: «Kɨn ə re ɨyḛ taa ɓa, i ̰madɨ Səjar kɨ
e ngar kɨ bo kɨn al. Dəw kɨ ə nə n-e ngar ɓa, dəwe
kɨn e nje ta lə Səjar.» 13 Lokɨ Pɨlatɨ oo ta kɨn ɓa, adɨ
awi kɨ Jəju taga, nɨngə e wa ɨsɨ dɔ kɨmbər ngar tɨ, lo
tɨ kɨ ɓari-e Gajɨmbal je kɨ kɨndə nangɨ, kɨ ta ebɨrə ə
nə «Gabata». 14 E ndɔ kɨ kadɨ lo ti par ə e kɨlə ngɨrə
ra nay Pakɨ, nɨngə e kadɨ kɨ jam dɔ ɓe tɨ be. Ə Pɨlatɨ
əl Jɨpɨ je ə nə: «Oi ngar ləsi.» 15Nə uni ndude kɨ taa
əli əi nə: «Kadɨ oy kɔ! kadɨ oy kɔ! Ɨɓe kagɨ-dəsɨ tɨ!»
Ə Pɨlatɨ əl-de ə nə: «Kadɨ tə m-ɓə ngar ləsi kagɨ-dəsɨ
tɨ a?» Ɓa nje ́ kun dɔ nje ́ kɨjə nḛ məsɨ kadɨ-kare je əli
əi nə: «Dəwoo ngar ləje kɨ rangɨ al, ngar ləje e Səjar
par.» 16Lokɨn tɨ, Pɨlatɨ ɨlə Jəju ji asɨgar je tɨkadɨ ɓəi-e
kagɨ-dəsɨ tɨ.

Dɨje ɓəi Jəju kagɨ-dəsɨ tɨ
(Mt 27.32-44;Mk 15.21-32; Lk 23.26-43)

✡ 19:7 Ləbətɨkɨ 24.16



Ja ̰ 19:17 lxiv Ja ̰ 19:27

Asɨgar je uwəi Jəju awi sie. 17 E wa otɨ kagɨ-dəsɨ
ləne, tḛḛ-n gɨdɨ ɓe bo tɨ kɨ taga, kadɨ aw-n lo tɨ kɨ
ɓari-e «Ka dɔ dəw», kɨ ta ebɨrə nə «Golgota». 18E loe
tɨ kɨn ə asɨgar je ɓəi Jəju tɨ, kagɨ-dəsɨ tɨ. Ɓəi dɨje joo
kagɨ-dəsɨ tɨ sie, kɨ kare dɔ ji ko ̰e tɨ, ə kɨ kare dɔ ji gəle
tɨ tɔ, nɨngə e wa a dana. 19 *Pɨlatɨ adɨ rai ngon ba,
ndangi nḛme tɨ, ɨndəi taa dɔkagɨ-dəsɨkɨ Jəju a tɨ. Nḛ
kɨ ndangi me tɨ nə: «Jəju kɨ Najarətɨ tɨ, ngar lə *Jɨpɨ
je.» 20Lokɨ ɓəi Jəju tɨ, kagɨ-dəsɨ tɨ ka kɨn e ɓasi kɨ ɓe
bo, adɨ Jɨpɨ je ngay tɨdəi nḛ kɨ ndangi kɨn. NDangi
kɨ ta ebɨrə nɨm, kɨ ta late ̰ nɨm, taa kɨ ta gɨrəkɨ nɨm tɔ.
21 Ə nje ́ kun dɔ nje ́ kɨjə nḛ kadɨ-kare je əli Pɨlatɨ əi
nə: «Nḛ kɨn, sɔbɨ kadɨ re a ndangɨ “ngar lə Jɨpɨ” be
al, nə re a ndangɨ “dɨngəm kam əl ə nə n-e ngar lə
Jɨpɨ je” taa e go rəbe tɨ.» 22Nə Pɨlatɨ əl-de ə nə: «Nḛ
kɨm-ndangɨ ɓa, ndange ka m-ndangɨ kɨn.» 23 Lokɨ
asɨgar je ɓəi Jəju kagɨ-dəsɨ tɨ gɨne gangɨ ɓa, kəi kɨbɨ
je lie, ka ̰yḭ gɨn sɔ, sɔbɨ dɔde kare kare. Nɨngə nay
kɨbɨ ngal kɨ dəw uu al, nə oji ta naa tɨ be par, ḭ taa
re nangɨ. 24Ə asɨgar je əli-naa əi nə: «Adɨ jɨ tɨli kɨbɨ
ngal kɨn al, nə adɨ jɨ tɨgəi kɨr (mbare) dɔ tɨ j-oi se na̰
ə a e ya̰ewa.» Nɨngə e nḛ kɨ a to be kadɨ ta kɨndangi
memakɨtɨbɨ tɨ lə Luwə əi nə:
«Kay̰ḭ-naa kɨbɨ je lie,
Ə tɨgəi kɨr dɔ kɨbɨ ngal tɨ lie tɔ» kɨn tɔl tane✡.
Nɨngə e nḛe ka yə asɨgar je rai kɨn.

25 Ko̰ Jəju əi kɨ ngokone kɨ dəne nɨm, Mari kɨ ne
Kɨləwopasɨ nɨm, taa Mari kɨ Magɨdala nɨm ai no ̰o̰,
ɓasi kadɨ kagɨ-dəsɨ tɨ kɨ ɓəi Jəju tɨ. 26 Lokɨ Jəju oo
kone, ə oo nje ndo ləne kɨ e Jəju ndɨgɨ, a gədɨ ko̰e
tɨ ɓa, əl kone ə nə: «Dəne, o ngoni ə a am.» 27Ɓa go
✡ 19:24 Pa je 22.19

tɨ, əl nje ndo ləne ka kɨn ə nə: «O ko̰i ə a am.» Nɨngə,
ndɔe tɨ no̰o̰, nje ndo ka kɨn aw kɨ ko̰ Jəju rɔne tɨ.

Koy Jəju
(Mt 27.45-56;Mk 15.33-41; Lk 23.44-49)

28 Go ne ̰ je tɨ kɨn, Jəju gər kadɨ gɨn nḛ je pətɨ
gangɨ ngata ɓa, əl ta kɨn kadɨ tɔl ta ta kɨ ndangi me
makɨtɨbɨ tɨ lə Luwə ə nə: «Kɨndə ra-m✡.» 29NGoo kɨ
kasɨ nju kɨmasɨ rosɨ ɨsɨ no̰o̰, ə asɨgar je ndui nḛ kɨ to
homhomme kasɨ nju tɨ kɨmasɨ ka kɨn, ɨləi ta kagɨ tɨ
kɨ ɓari-e ijopɨ, ɓa ɨləi ta Jəju tɨ. 30Ə lokɨ Jəju njɨbɨ kasɨ
kɨ masɨ ka kɨn nɨngə, əl ə nə: «Gɨn nḛ je pətɨ gangɨ
ngata», ɓa ɨlə dɔne nangɨ, nɨngə kəə̰ḛ tḛḛ.

Asɨgar kare ɔsɨ kadɨ Jəju kɨ nɨngə
31 E ndɔ kɨ kadɨ lo ti dɔ tɨ ə, e ndɔ taa kəə̰.̰ E ndo

taa kəə̰̰ kɨ to ta dangɨ, ə, kadɨ tə nɨn je ai dɔ kagɨ-dəsɨ
tɨ ba ndɔ taa kəə̰̰ tɨ al✡, Jɨpɨ je awi dəji Pɨlatɨ kadɨ adɨ
budi njade, ə ɔri-de kɔ dɔ kagɨ-dəsɨ tɨ. 32 Lo kɨn tɨ,
asɨgar je awi budi nja dəwkɨ dɔsa ̰y nɨm, e kɨ ko ̰ joo
nɨm, kɨ ɓəi-de kagɨ-dəsɨ tɨ naa tɨ kɨ Jəju. 33 Lokɨ rəi
tḛḛi dɔ Jəju tɨ ɓa, oi kadɨ e oy ngata, adɨ budi njae al.
34Nɨngə asɨgar kare ə ɔsɨ kade kɨ nɨngə, ɓa ta naa tɨ
no̰o̰, məsɨ əi kɨman tḛḛi ta do nɨngə tɨ ka kɨn. 35Dəw
kɨ ɔr go nḛ je kɨn, oo kɨ kəmne, nɨngə najɨ kɨma lie
e kɨ rɔjetɨ, taa e wa gər kadɨ e ta kɨ rɔjetɨ ə n-əl tɔ,
mba kadɨ tə səi ka adii mesi✡. 36 Təkɨ rɔjetɨ, nḛ je
kɨn rai nḛ be mba kadɨ tə ta kɨ ndangi me makɨtɨbɨ
tɨ lə Luwə əi nə: «Sɨnge kare ka dəw a tətɨ al✡», kɨn
tɔl tane. 37 Taa ndangi ta kɨ rangɨ ɓəy me makɨtɨbɨ
✡ 19:28 Pa je 69.22 ✡ 19:31 Dətərənom 21.22-23 ✡ 19:35 Ja̰
20.31 ✡ 19:36 Tḛḛ kɨ taga 12.46; Pa je 34.21

tɨ lə Luwə əi nə: «A go̰i lo kɨ rɔ dəw tɨ kɨ ɔsi kade kɨ
nɨngə✡.»

Ɨləi Jəju ɓe nɨn tɨ
(Mt 27.57-61;Mk 15.42-47; Lk 23.50-56)

38Go ne ̰ je tɨ kɨn, Jɨsəpɨ kɨ e dəw kɨ Arɨmate tɨ, aw
dəjɨ ta rəbɨ *Pɨlatɨ kadɨ n-ɔr nɨn Jəju. Jɨsəpɨ e nje ndo
lə Jəju kɨ ra rɔne lo ɓɔyɔ tɨ, mbata ɓəl *Jɨpɨ je. Pɨlatɨ
ade ta rəbɨ, adɨ aw ɔr nɨn Jəju. 39 Nɨkodəm kɨ ndɔ
kɨ aw ɨngə Jəju kondɔ ka kɨn ka, aw kɨ ndujɨ kagɨ je
kɨ ətɨmajɨ joo kɨmba kɔy rɔ nɨn tɨ. NDujɨ kagɨ je kɨ
ɓari-de mɨr əi kɨ alowəsɨ, poləi-de naa tɨ asɨ kɨləw
kutɨmɨtə be. 40Dɨje kɨ joo kɨn, uni nɨn Jəju, doləi kɨ
ta kɨbɨ lḛ. Lo dole tɨ, ɓuki ndujɨ kagɨ kɨ ətɨ majɨ tɨtɨ
ndəy̰, ndəy̰, taa doləi, kɨ go kujɨ rae tɨ lə Jɨpɨ je kɨ ɨsɨ
rai kɨ nɨn je ləde ɓəy taa ɨləi ɓe tɨ. 41Lo kɨ ɓəi Jəju tɨ,
kagɨ-dəsɨ tɨ ka kɨn, lo ndɔr kɨ məi kagɨ je tɨ to no ̰o̰,
nɨngəmendɔr tɨ ka kɨn, ɓe kɨ to sɨgɨ, kɨ dəw ɨlə nɨn tɨ
al ɓəy to tɨ no̰o̰. 42NGa nɨngə, tə ka kɨ lo ti ə a e ndɔ
taa kəə̰̰ lə Jɨpɨ je, ɨləi Jəju me ɓe tɨ ka kɨn, tadɔ e ɓasi
kade tɨ.

20
Jəju ḭ lo koy tɨ
(Mt 28.1-10;Mk 16.1-8; Lk 24.1-12)

1NDɔ dɨmasɨ kɨ gɨn lo, lo kɨ lo to pɨtɨ pɨtɨ ba ɓəy,
Mari kɨ Magɨdala ɨsɨ aw dɔ ɓadɨ tɨ nɨngə, oo kadɨ
mbal kɨ uti ta ɓadɨ ka kɨn, dəw uwə ɔr. 2Ə Mari a ̰y
ngɔdɨ, aw ɨngə Pɨyər əi kɨ nje ndo kare kɨ Jəju ndɨge,
əl-de ə nə: «Uwəi Ɓaɓe ɔri-e ɓada, nɨngə jɨ gər lo kɨ
ɨləi-e tɨ al.» 3 Pɨyər əi kɨ nje ndo kɨ kare ka kɨn tḛḛi,
ɨsɨ awi kɨ dɔ ɓadɨ tɨ. 4 A̰yḭ-naa ngɔdɨ joo pu, nə nje
✡ 19:37 Jakari 12.10

ndo kɨ kare ka kɨn a̰y ngɔdɨ ɨtə Pɨyər, adɨ aw tḛḛ dɔ
ɓadɨ tɨ kəte no̰e tɨ. 5 Lokɨ aw tḛḛ, ɨlə mbɔne, go̰ lo
nɨngə, oo ta kɨbɨ je kɨ doləi nɨn ə a, nə urme ɓe tɨ al.
6 Pɨyər kɨ e goe tɨ, ḭ ya ̰ne no ̰o̰ re ɓa, ur me ɓe tɨ, oo
ta kɨbɨ je kɨ doləi nɨn ə a, 7 taa oo ta kɨbɨ kɨ ɨləi jam
dɔ Jəju tɨ tɔ ə to. Ta kɨbe kɨn to naa tɨ kɨ əi je kɨ doləi
nɨn kɨn al, nə dəw ɓɨndɨ adɨ to ya̰ne dangɨ. 8Go tɨ,
nje ndo kɨ kare kɨ re kəte ka kɨn, ur me ɓe tɨ tɔ, adɨ
oo nḛ je kɨ kəmne nɨm, adɨmene kadɨ e nḛ kɨ rɔjetɨ
nɨm tɔ. 9NGa nɨngə, bɨtɨ tḛḛ loe tɨ kɨn ka, tɨjə-de tɨ
kadɨ Jəju a i ̰ taa dan nje ́ koy tɨ, təkɨmakɨtɨbɨ lə Luwə
əl-n tae kəte kɨn, al ɓəy✡. 10E be ə, nje ́ ndo je kɨ joo,
təli ɨləi dɔde awi ɓe.

Jəju tɔjɨ rɔneMari kɨMagɨdala
(Mk 16.9-11)

11 Lokɨ njé ndo je awi, Mari a taga, kadɨ ɓadɨ tɨ
ɓasi, a no̰. Lokɨ a no̰, ɨləmbɔne go̰-n lo ɓe nɨn tɨ ɓa,
12oomalayka je joo kɨ ɔi kɨbɨ kɨnda, ə ɨsi lo tɨ kɨ kəte
ɨləi nɨn Jəju tɨ. Kɨ kare ɨsɨ toe tɨ, kaw kɨ dɔe tɨ, ə e kɨ
nungɨ ɨsɨ kaw kɨ njae tɨ tɔ. 13 *Malayka je dəji-e əi
nə: «Dəne, ra ban ə a no̰ ə?» Ə Mari ɨlə-de tɨ ə nə:
«Ɔri Ɓaɓe ləm, nɨngəm-gər lo kɨ ɨləi-e tɨ al.» 14 Lokɨ
əl ta be nɨngə, ɨlə rətɨ ɓa, oo Jəju, nə gər kadɨ e Jəju al.
15Ə Jəju dəje ə nə: «Dəne, ra ban ə a no̰ ə? Ɨsɨ sangɨ
na ̰ ə?» Nɨngə Mari oo ə nə e nje ra kɨlə me ndɔr tɨ
kɨ to no̰o̰ ka kɨn wa, adɨ əl-e ə nə: «Ɓam, re e i ̰ ə ɔr-e
ə, ɔjɨ-m lo kɨ ɨle tɨ, adɨ m-aw m-un-e.» 16 Jəju ɓar-e:
«Mari!» Ə Mari yətɨ rɔne kɨ rɔe tɨ, un ndune kɨ taa,
əl-e ə nə: «Rabuni!» kɨ ta ebɨrə, kɨ kɔrme nə «NJe ndo
dɨje!» 17Lo kɨn tɨ, Jəju əl-e ə nə: «Ɔdɨ rɔmal, tadɔm-
aw dɔra̰ tɨ rɔ Bai tɨ al ɓəy. NGa nɨngə, kɨ ɓasɨne kɨn
✡ 20:9 Pa je 16.10

ɓa, aw rɔ ngakom je tɨ, əl-de təkɨm-aw rɔ Bai tɨ kɨ e
Bawsi tɔ kɨn, m-aw rɔ Luwə tɨ ləm kɨ e Luwə ləsi tɔ
kɨn.» 18ƏMari kɨMagɨdala aw ɨngə nje ́ ndo je əl-de
ənə: «M-oƁaɓe kɨ kəm!» Nɨngə əl-de ta je kɨ Jəju əl-e
ka kɨn adɨ-de ooi.

Jəju tɔjɨ rɔne njé ndo je
(Mt 28.16-20;Mk 16.14-18; Lk 24.36-49)

19NDɔ dɨmasɨ tɨ wa no ̰o̰ lo sɔlɔ, njé ndo je kawi-
naa me kəy tɨmadɨ, nɨngə uti ta kəy mbukɨ dɔde tɨ,
mbata ɓəli nje ́ kun dɔ *Jɨpɨ je. Ə Jəju re, a taa dande
tɨ, əl-de ə nə: «M-dəjɨ kadɨ lapɨya e səsi!» 20Ɓa lo kɨn
tɨ, tɔjɨ-de to do kɨ jie tɨ je, kade tɨ je adɨ-de ooi. Rɔnjé
ndo je nəl-de ngay, lokɨ ooi Ɓaɓe. 21 Jəju təl əl-de ɓəy
ə nə: «M-dəjɨ kadɨ lapɨya e səsi! NGa nɨngə, təkɨ Bai
ɨlə-m,mi kam-ɨlə səsi tɔ.» 22Ɓa go ta je tɨ kɨn, Jəju to
kəə̰n̰e dɔ nje ́ ndo je tɨ, ə əl-de ə nə: «Ɨtaai NDɨl Luwə
mesi tɨ. 23 Dɨje kɨ a ɨyəḭ go majal je ləde kɔ, Luwə
a ɨyə̰ go majal je ləde kɔ tɔ, ə nje ́ kɨ a mbati kɨyə̰ go
majal je ləde kɔ, Luwə a tɨdəmajal je ləde dɔde tɨ ba
tɔ.»

Jəju əi kɨ Tomasɨ
24Lokɨ Jəju re rɔnje ́ndo je tɨ kɨn, Tomasɨ kɨ ɓari-e

NDɨgə, kɨ e kɨ kare dan nje ́ ndo je tɨ e səde loe tɨ al.
25Ə ndəgɨ nje ́ ndo je əli-e əi nə: «J-oƁaɓe kɨ kəmje.»
Nə Tomasɨ əl-de ə nə: «Kɨn ə m-o to do po ̰ytɨ kɨ ɓəi
jie kɨn al nɨm, m-ɨlə ngon jim to po ̰ytɨ tɨ kɨn al nɨm,
taa m-ɨlə jim m-ɔdɨ-n to do nɨngə kɨ ɔsi kade kɨn al
nɨm ə, m-a m-adɨ səsi mem al jagɨ.» 26NDɔ jijoo go
tɨ, nje ́ ndo je təli ɨngəi-naame kəy tɨ ɓəy, nɨngə e kɨn
Tomasɨ e səde ngata. Uti ta kəymbukɨdɔde tɨ, ə Jəju
re, a taa dande tɨ, əl-de ə nə: «M-dəjɨ kadɨ lapɨya e
səsi!» 27Nɨngə əl Tomasɨ ə nə: «Tomasɨ, ɨlə ngon jii lo

kɨn tɨ, ə ɨgo̰ jim je kɨn oo, taa ɨlə jii ɔdɨ-n to do nɨngə
kɨ kadɨm tɨ kɨn o tɔ. Onoi kadɨ mei nga ̰, majɨ kadɨ
adɨmei.» 28Lo kɨn tɨ no ̰o̰, Tomasɨ əl Jəju ə nə: «Ɓaɓe
ləm! Luwə Ləm!» 29Ə Jəju əl-e ə nə: «E koo kɨ o-m kɨ
kəmi ne kɨn ə adɨ-n mei. Nɨngə adɨm-əli m-adɨ ɨgər
təkɨ njé rɔnəl je ə əi dɨje kɨ adi mede kɨ kanjɨ koo nḛ
kɨ kəmde✡.»

Gɨn ndangɨmakɨtɨbɨ kɨn
30 Jəju ra nḛ kɔjɨ je kɨ rangɨ ngay wa ɓəy ta kəm

nje ́ndo je tɨ ləne, kɨ ekɨndangɨmemakɨtɨbɨ tɨkɨnal.
31Nə e je kɨn e kɨ ndangɨ-de be mba kadɨ adii mesi
təkɨ Jəju e Kɨrɨsɨ kɨ Luwə mbəte, e NGon lə Luwə.
Nɨngə lokɨ adi mesi kɨn ɓa a ɨngəi kajɨ kɨ bɨtɨ kɨ no̰
tɨ kɨ takule.

21
Jəju tɔjɨ rɔne njé ndo je sɨri ta ba tɨ kɨ Tɨbərɨyadɨ
(Lk 5.1-11)

1Go tɨ gogɨ, Jəju təl tḛḛ ɨngə njé ndo je ɓəy taa ba
tɨ kɨ Tɨbərɨyadɨ. Rəbɨ kɨ tḛḛ ɨngə-n-de ə to kɨn: 2NDɔ
madɨ, Sɨmo ̰Pɨyərnɨm,Tomasɨkɨ ɓari-eNDɨngənɨm,
Natanɨyəl nɨm kɨ əi dɨje kɨ Kana tɨ kɨ Galile tɔ, ngan
lə Jəbəde kɨ joo tɔ, nje ́ ndo je lə Jəju kɨ rangɨ əi joo tɔ
ɨsi naa tɨ. 3Ə Sɨmo ̰ əl-de ə nə: «M-a m-aw baa kadɨ
m-ndo ̰ kanjɨ je.» Ɓa ndəge je əli-e əi nə: «Je ka j-a
j-aw səi tɔ.» Nɨngə tḛḛi, alime to tɨ awi, nə kondɔe tɨ
kɨn, ngon kanjɨ kare ka uwəi al. 4Lokɨ lo ti, Jəju re a
ta ba tɨ no̰o ̰, nə nje ́ ndo je gəri təkɨ e Jəju al. 5Ə Jəju
əl-de ə nə: «NGan je, uwəi kanjɨ ndəy̰ al a?» Ɓa ɨləi-e
tɨ əi nə: «Jagɨ, ngon kanjɨ kare ka j-uwə al.» 6Nɨngə,
Jəju əl-de ə nə: «Ɨləi bandɨ dam to tɨ, kɨ dɔ ji ko̰si tɨ
✡ 20:29 1Pɨ 1.8

kɨn, ə a uwəi kanjɨ je.» Ə lokɨ ɨləi bandɨ ɓa, bandɨ ɔy
kanjɨkɔykɨasi kadɨndɔri tḛḛi tagaal. 7Lokɨn tɨ, nje
ndo kɨ Jəju ndɨge əl Pɨyər ə nə: «E Ɓaɓe.» Ə lokɨ ta kɨ
əl ə nə: «EƁaɓe», kɨn osɨmbi Pɨyər tɨ taa par ə, Pɨyər
ɨlə kɨbɨ ləne rɔne tɨ, tadɔ kəte a kɨ rɔne kare, nɨngə
osɨmeman tɨ. 8Lo kɨ ai tɨ kɨn, e sa̰y al kɨ ngangɨ ba,
ai asɨ kulə bi kare be par, adɨ ndəgɨ nje ́ ndo je awi
kɨ to ndəy̰ ndəy̰ kɨngangɨ ba tɨ, ndɔrii bandɨ kɨ kanjɨ
rosɨ ka kɨn gode tɨ.

9Lokɨ uri nangɨ nɨngə, ooi por kɨ dəw ɨlə kanjɨ tɨ,
taamapaka tono̰o̰ tɔ. 10 Jəju əl-de ənə: «Ɨrəi kɨkanjɨ
jekɨuwəi-dekakɨnneadɨ j-o.» 11ƏSɨmo ̰Pɨyəralme
to tɨ, ndɔr bandɨ kɨ kanjɨ rosɨ ka kɨn nangɨ. E kanjɨ
je kɨ boy boy wa ə əi ɓu kɨ kutɨ mi gɨde mɨtə (153).
Kɔrde wa kɨ to ɓəl kɨn nə, bandɨ gangɨ al. 12 Jəju əl-
de ənə: «Ɨrəi usoi ne ̰.» NGanɨngə, dəwkaredannjé
ndo je tɨ kɨ kadɨ dəjɨ Jəju ə nə: «Ḭ na̰ wa?» goto, tadɔ
gəri majɨ kadɨ e Ɓaɓe. 13 Jəju ɔtɨ rɔde tɨ, un mapa
adɨ-de, nɨngə adɨ-de kanjɨ tɔ. 14 Lokɨ Jəju ḭ taa dan
nje ́ koy je tɨ kɨn, e tḛḛ kɨ ko ̰mɨtə ngata ə tḛḛ kɨ rɔ njé
ndo je tɨ ləne kɨn.

Jəju əi kɨ Pɨyər
15Go nḛ kuso tɨ, Jəju dəjɨ Sɨmo ̰ Pɨyər ə nə: «Sɨmo̰

kɨ ngon lə Jonasɨ, ɨndɨgɨ-m ɨtə nje ́ je kɨ ɨsi kɨn a?»
Ə Sɨmo̰ ɨle tɨ ə nə: «Oyo, Ɓaɓe, ɨgər kadɨ m-ndɨgi.»
Nɨngə Jəju əl-e ə nə: «Ul batɨ je ləm.» 16 Jəju təl dəjɨ
Sɨmo̰ ɓəy kɨ ko ̰ joo ənə: «Sɨmo ̰ kɨngon lə Ja ̰, ɨndɨgɨ-m
a?» ƏSɨmo ̰ ɨle tɨ ənə: «Oyo,Ɓaɓe, ɨgər kadɨm-ndɨgi.»
Nɨngə Jəju əl-e ə nə: «Ul batɨ je ləm.» 17 Jəju təl dəjɨ
Sɨmo̰ ɓəy kɨ ko̰ mɨtə ə nə: «Sɨmo ̰ kɨ ngon lə Ja̰, ɨndɨgɨ-
ma?» Ɓa lo kɨn tɨ,mePɨyər o̰-e dɔ təl tɨkɨ Jəju təl dəje
ɓəy kɨ ko ̰mɨtə ə nə: «Ɨndɨgɨ-m a?» kɨn, adɨ ɨle tɨ ə nə:

«Ɓaɓe, ɨgər nḛ je pətɨ, ɨgər kadɨm-ndɨgi.» Nɨngə Jəju
əl-e ənə: «Ulbatɨ je ləm. 18NGanɨngə, təkɨ rɔjetɨ, adɨ
m-əli: dɔkagɨlo basai tɨ, i ̰wa ɨdɔɔ nda ɓədi tɨ, ə aw lo
kɨmei ndɨgɨ, nə dɔkagɨlo kɨ a ɓɨgə ɓa, a ɔy jii taa kadɨ
dəw kɨ rangɨ ə a dɔɔ nda ɓədi tɨ, ə aw səi lo tɨ kɨmei
ndɨgɨ al.» 19Ta je kɨn Jəju əl be kadɨ tɔjɨ-n go rəbɨkoy
kɨ Pɨyər a oy kadɨ ɨlə-n tɔjɨ dɔ Luwə tɨ. Go tɨ, Jəju əl-e
ə nə: «Un gom.»

NJe ndo kɨ Jəju ndɨge
20Pɨyər ɨlə rətɨ gogɨnɨngə, oonjendokɨ Jəjundɨge,

e kɨ ndɔ kɨ, lo nḛ kuso tɨ, ɔy kɨ dɔ Jəju tɨ, dəje ə nə:
«Ɓaɓe, na ̰ ə a ɨləi ji dɨje tɨ ə?» ka kɨn. 21 Lokɨ Pɨyər
oo-e ɓa, dəjɨ Jəju ə nə: «Ɓaɓe, ə e kam, e ri ə a ra-e
ə?» 22Ə Jəju əl Pɨyər ə nə: «Kɨn ə re m-ndɨgɨ kadɨ ɨsɨ
kɨ dɔne taa bɨtɨ kadɨ təm-təlm-rem-ɨnge-n ka, e kɨn
ta ləi goto tɨ. I ̰, ta ləi e ta kadɨ un gompar.» 23Ta kɨn
sane dan nje ́ kadɨ-me je tɨ təkɨ nje ndo kam a oy al.
Nə kɨ rɔjetɨ, kadɨ Jəju əl Pɨyər ə nə: «A oy al» kɨn, əl-e
be al. Ta kɨ əl-e ɓa, əl-e ə nə: «Kɨn ə re m-ndɨgɨ kadɨ
ɨsɨ kɨ dɔne taa bɨtɨ kadɨ təm-təl m-re m-ɨnge-n ka, e
kɨn ta ləi goto tɨ.»

24 E darɔ nje ndo-e əwa kɨn əma najɨ dɔ nḛ je tɨ,
ndangɨ-de memakɨtɨbɨ tɨ kɨn. NGa nɨngə jɨ gər kadɨ
najɨ kɨma lie e ta kɨ rɔjetɨ.

25 Jəju rane ̰ je kɨ rangɨngaywa ɓəy. Redəw ənən-
ɨndə tane wa nəm n-ndangɨ-de pətɨ me makɨtɨbɨ je
tɨ ə, m-ga kadɨ dɔnangɨwa kɨn pətɨ, makɨtɨbɨ je kɨn a
ɨbə.

